
ᐊᖓᔪᖅᑳᓃᓐᖔᖅᑐᑦ ᑐᓴᖅᑎᑦᓯᒍᑏᑦ 
  

ᐆᑦᑑᑉᕙ 2016−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂ) ᓴᖅᑮᓚᐅᖅᑐᑦ ᓄᑖᒥᒃ ᐃᓵᔪᓄᑦ 

ᐊᑐᐊᒐᕐᓂᒃ ᑮᓇᐅᔭᓕᐅᕈᑎᒋᓂᐊᖅᑕᒥᓂᒃ ᐊᒻᒪᓗ ᑐᓂᐅᖅᑲᕐᓗᒋᑦ ᐃᑲᔫᑎᑎᒍᑦ ᕿᑭᖅᑕᓂ ᐃᓄᓐᓄᑦ. 

ᐃᓵᔪᓄᑦ ᐊᑐᐊᒐᑦ ᐱᕙᓪᓕᐊᒍᑕᐅᔪᑦ ᐊᒻᒪᓗ ᓯᕗᒧᑦ ᑕᑯᓐᓇᕈᑕᐅᔪᑦ ᐊᑐᐊᕋᑦᓴᓕᐊᖑᓯᒪᔪᑦ. ᑖᓐᓇ ᓄᑖᖅ 

ᐊᑐᐊᒐᖅ ᓴᖅᑮᓯᒪᔪᖅ ᒪᕐᕉᓕᖅᑲᖓᔫᓐᓂᒃ ᓴᓂᕐᕚᕆᕖᓐᓂᒃ, ᓂᕆᐅᒃᑖᒃᓴᓄᑦ ᓴᓂᕐᕚᕆᕕᒃ ᐊᒻᒪᓗ 

ᐃᑲᔫᑎᒃᓴᓂᒃ ᓴᓂᕐᕚᕆᕕᒃ. ᓂᕆᐅᒃᑖᒃᓴᓄᑦ ᓴᓂᕐᕚᕆᕕᒃ ᑐᑭᒧᐊᒍᑎᒃᓴᐅᔪᖅ ᕿᑭᖅᑕᓂᒃᑯᑦ ᖃᓄᖅ 

ᑮᓇᐅᔭᓕᐅᕈᑎᖃᕐᓂᐊᕐᒪᖔᑕ ᐃᓄᐃᑦ ᐃᑲᔪᖅᑕᐅᖏᓐᓇᕈᑎᒃᓴᖏᓐᓂᒃ ᕿᑭᖅᑕᓂᒃᑯᓐᓄᑦ ᐃᓵᔪᓂᒃ 

ᓇᖕᒥᓂᖁᑎᒋᔭᖏᓐᓂᒃ ᐊᒻᒪᓗ ᐱᔾᔪᑎᒃᓴᖏᓐᓂᒃ. ᐃᑲᔫᑎᒃᓴᓂᒃ ᓴᓂᕐᕚᕆᕕᒃ ᑐᑭᒧᐊᒍᑎᒃᓴᐅᔪᖅ ᖃᓄᖅ 

ᕿᑭᖅᑕᓂᒃᑯᑦ ᐊᑐᕐᓂᐊᕐᒪᖔᒋᑦ ᑮᓇᐅᔭᑦ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐃᑲᔫᑎᒃᓴᓂᒃ ᕿᑭᖅᑕᓂ ᐃᓄᖏᓐᓄᑦ. 

 

ᑖᓐᓇ ᐅᖃᐅᓯᓪᓗᐊᑕᐅᓯᒪᔪᓄᑦ ᐅᓂᒃᑳᖅ ᓴᖅᑭᕐᓯᔪᖅ ᐊᑐᓕᖁᔨᔾᔪᑎᓂᒃ ᐃᓱᒪᒃᓴᕐᓯᐅᕈᑎᒃᓴᖏᓐᓂᒃ 

ᕿᑭᖅᑕᓂ ᑲᑎᒪᔩᑦ ᐅᖃᐅᓯᐅᓪᓗᐊᑕᕐᓯᒪᔪᓄᑦ ᓇᓖᕌᕈᑎᒃᓴᓂᒃ ᐊᑐᖅᑕᐅᓗᑎᒃ ᐃᑲᔫᑎᒃᓴᓂᒃ 

ᓴᓂᕐᕚᕆᕕᖕᒥ ᐊᑐᐊᒐᑦ. 

 

ᕿᑭᖅᑕᓂᒃᑯᑦ ᐃᑲᔫᑎᒃᓴᓂᒃ ᓴᓂᕐᕚᕆᕕᖕᒧᑦ ᐊᑐᐊᒐᑦ ᐊᑐᐊᕐᓯᔾᔪᑎᒃᓴᑦ ᑲᔪᓯᑎᑕᐅᓂᖏᓐᓄᑦ ᐃᑲᔫᓯᐊᒃᓴᑦ 

ᓴᓂᕚᔭᐅᔪᑦ ᐊᒻᒪᓗ ᑐᕌᖓᔪᑦ ᑲᔪᓯᑎᑕᐅᖁᓪᓗᒋᑦ ᑐᑭᒧᐊᒍᑎᒃᓴᓄᑦ ᐱᓇᓱᐊᕋᑦᓴᓕᐊᖑᓯᒪᔪᑦ: 

 

a) ᐱᕚᓪᓕᕈᑎᒃᓴᖅ ᐃᓅᓯᕐᒧᑦ, ᑮᓇᐅᔭᓕᐅᕈᑎᓄᑦ, ᐃᓅᓯᕐᒧᑦ, ᐊᒻᒪᓗ ᑲᑎᒪᔨᐅᓂᕐᒧᑦ ᐱᔪᒪᔭᖏᓐᓂᒃ 

ᐃᓚᒋᔭᐅᔪᖁᑎᖏᑕ; 

b) ᓴᐳᔾᔨᓯᒪᒍᑎᒃᓴᓂᒃ ᓴᕐᖓᑎᑦᓯᒍᑎᒃᓴᓂᓪᓗ ᐃᓄᐃᑦ ᐅᖃᐅᓯᖓᓂᒃ, ᐱᖅᑯᓯᖓᓂᒃ, ᐊᒻᒪᓗ 

ᐅᑉᐱᕆᔭᖏᓐᓂᒃ; 

c) ᐱᕚᓪᓕᕈᑎᒃᓴᓂᒃ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ ᐃᓄᐃᑦ ᕿᑭᖅᑕᓂ ᓄᓇᖓᓂ ᑎᒍᓯᕙᓪᓕᐊᓯᓐᓈᑦ 

ᐊᑕᐅᓯᐅᖃᑎᒌᒍᑎᒃᓴᖏᓐᓂᒃ ᐃᓄᓕᒫᑦ; ᐊᒻᒪᓗ , 

d) ᐱᕚᓪᓕᕈᑎᒃᓴᖅ ᓄᓇᓖᑦ ᐊᑐᕈᒪᔭᖏᓐᓂᒃ ᕿᑭᖅᑕᓂ ᓄᓇᖓᓂ. 

 

ᐅᖃᐅᓯᓪᓗᐊᑕᐅᓯᒪᔪᓄᑦ ᐅᓂᒃᑳᓂ ᓇᐃᓈᕐᓯᒪᔪᑦ ᑐᒃᓯᕋᐅᑏᑦ ᐋᖅᑭᑦᓱᐃᓂᕐᒥᒃ ᐅᖃᐅᓯᓪᓗᐊᑕᐅᓯᒪᔪᓂᒃ 

ᐊᕐᕌᒎᓂᐊᖅᑑᓐᓄᑦ ᒪᕐᕉᓐᓄᑦ, ᐊᒻᒪᓗ ᓴᖅᑭᑕᐅᓂᐊᖅᑐᑦ ᕿᑭᖅᑕᓂ ᐊᕐᕌᒍᑕᒫᕐᓯᐅᑎᖓᓂ ᑲᑎᒪᓂᖓᓂ 

ᕿᑭᖅᑕᓂ ᑲᑎᒪᔩᑦ. ᕿᑭᖅᑕᓂᒃᑯᑦ ᑲᑎᒪᔨᖏᑦ ᓂᕈᐊᕐᕕᒋᓂᐊᖅᑕᖏᑦ ᐅᖃᐅᓯᓪᓗᐊᑕᐅᓯᒪᔪᓂᒃ 

ᑐᑭᒧᐊᒍᑕᐅᓂᐊᖅᑐᑦ ᐃᑲᔪᖅᑕᐅᔾᔪᑎᒃᓴᓄᑦ ᓴᓂᕐᕚᕆᒍᑕᐅᔪᓂᒃ, ᑮᓇᐅᔭᐃᔭᕈᑕᐅᓂᖏᑦ ᐃᓕᖓᖁᓪᓗᒋᑦ 

ᐊᔾᔨᒌᑦᑐᒥᒃ ᑐᑭᒧᐊᒍᑎᒃᓴᓂᒃ ᑖᒃᑯᓄᖓ ᐱᓇᓱᐊᕋᑦᓴᓄᑦ. 

 

ᑖᓐᓇ ᐅᖃᐅᓯᓗᐊᑕᐅᓯᒪᔪᓄᑦ ᐅᓂᒃᑳᖅ ᑐᓴᖅᑎᑦᓯᒍᑕᐅᓯᒪᔪᖅ ᐱᖓᓱᓄᑦ ᐱᓇᓱᐊᕋᑦᓴᓄᑦ 

ᑲᒪᒋᔭᐅᓚᐅᖅᑐᓄᑦ ᕿᑭᖅᑕᓂᒃᑯᓐᓄᑦ 2017 ᐱᒋᐊᓕᓵᕐᓂᖓᓂ. ᓯᕗᓪᓕᖅ, ᑕᑯᒋᐊᕐᓂᖅ ᖃᓄᖅ 

ᕿᑭᖅᑕᓂᒃᑯᑦ ᐃᑲᔫᑎᒃᓴᓂᒃ ᑐᓂᐅᖅᑲᐃᖃᑦᑕᕐᓯᒪᒻᒪᖔᑕ ᕿᑭᖅᑕᓂ ᐃᓄᖏᓐᓄᑦ ᐊᑕᖏᖅᑐᓂᒃ 

ᖃᐅᔨᓴᖅᑕᐅᓪᓗᑎᒃ ᐊᕐᕕᓂᓕᓐᓂᒃ ᕿᑭᖅᑕᓂᒃᑯᓐᓄᑦ ᐊᐅᓚᑕᐅᔪᓂᒃ. ᐊᐃᑉᐹ, ᓄᓇᓖᑦ ᑐᓴᕆᐊᕐᕕᐅᓪᓗᑎᒃ 

ᐳᓚᕋᑦᑕᐅᓪᓗᑎᒃ ᑕᒪᕐᒥᒃ 13 ᕿᑭᖅᑕᓂ ᓄᓇᓕᖏᑦ. ᐱᖓᔪᐊᑦ, ᕿᒥᕐᕈᓂᖅ 

ᐊᐅᓚᑕᐅᔪᓕᒫᓂᒃ−ᐊᒃᑐᐊᔪᓂᒃ ᐊᖏᕈᑎᒋᓯᒪᔭᖏᓐᓂᒃ ᕿᑭᖅᑕᓂᒃᑯᑦ ᑐᕌᒐᖏᓐᓃᖃᑕᐅᔪᒥᒃ 

ᑭᒡᒐᖅᑐᐃᓂᕐᒥᒃ ᐱᔪᓐᓇᐅᑎᖏᓐᓂᒃ ᐃᑲᔫᑎᓂᓪᓗ ᐃᓄᖕᓄᑦ ᐱᓇᓱᐊᖃᑕᐅᓂᕐᒧᑦ ᐱᖓᓱᓂ 

ᖃᐅᔨᒪᔭᒻᒪᕆᐅᔪᓂᒃ ᐊᒥᓱᓄᑦ−ᑲᒪᒋᔭᐅᖃᑕᐅᓯᒪᔪᓂᒃ ᐃᓅᓯᕐᒧᑦ ᐸᕐᓇᓂᕐᒧᑦ ᑎᑎᕋᕐᓯᒪᔪᓂᒃ. 



ii 

 

ᐱᓗᐊᖅᑐᒥ, ᑖᒃᑯᐊ ᑎᑎᕋᕐᓯᒪᔪᑦ ᐊᒻᒪᓗ ᐅᓂᒃᑳᑦ ᑐᓴᐅᒪᒍᑕᐅᔪᑦ ᑖᑦᓱᒧᖓ ᑎᑎᕋᕐᓯᒪᔪᒧᑦ: 

 

- ᕿᑭᖅᑕᓂ ᐃᓵᔪᓄᑦ ᐊᑐᐊᒐᖅ; 

- ᕿᑭᖅᑕᓂ ᐃᑲᔫᑎᒃᓴᓂᒃ ᓴᓂᕐᕚᕆᕕᖕᒧᑦ ᐊᑐᐊᒐᖅ (ᑎᑎᕋᕆᐊᓐᖓᐅᑦ 4); 

- ᕿᑭᖅᑕᓂ ᐱᓕᕆᐊᓂᒃ ᕿᒥᕐᕈᓂᖅ, ᐃᓗᓕᖃᖅᑐᖅ ᐊᐅᓚᓂᐅᔪᒥᒃ ᖃᐅᔨᓴᖅᑕᐅᓂᖏᑦ 6 

ᐊᑐᖅᑕᐅᔪᑦ ᕿᑭᖅᑕᓂᒃᑯᑦ ᐃᑲᔫᑎᒃᓴᓂᒃ ᐱᓕᕆᐊᖏᓐᓂᒃ, ᕿᒥᕐᕈᓂᖅ ᐱᓕᕆᐊᒃᓴᓂᒃ ᑮᓇᐅᔭᓄᑦ 

ᖃᐅᔨᓴᕈᑎᒥᓃᑦ, ᐊᕙᑖᓂᒃ ᖃᐅᔨᒋᐊᕐᓂᖅ ᐊᒻᒪᓗ ᑖᒃᑯᓴᐃᓐᓇᕐᓂᖅ ᑲᒪᒋᔭᖃᓐᖏᒃᑲᓗᐊᕐᒪᖔᑕ 

ᖃᐅᔨᓴᕐᓂᖅ ᑮᓇᐅᔭᓕᑕᐅᓯᒪᔪᓂᒃ ᐱᓕᕆᐊᒃᓴᓂᒃ, ᐊᒻᒪᓗ ᖃᐅᔨᓴᕐᓂᖅ ᓈᖕᒪᓂᕐᐹᒃᑯᑦ 

ᐊᑐᕋᑦᓴᓂᒃ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᓕᕆᐊᒃᓴᓂᒃ. 

- ᓄᓇᓖᑦ ᑐᓴᕆᐊᕐᕕᐅᓂᖏᓐᓂᒃ ᐅᓂᒃᑳᑦ 13-ᓂᒃ ᕿᑭᖅᑕᓂ ᓄᓇᓕᓕᒫᖏᓐᓂᒃ; 

- ᕿᑭᖅᑕᓂᒃᑯᑦ ᒫᓐᓇ ᐱᓕᕆᐊᒃᓴᓄᑦ ᐊᖏᕈᑎᒋᓯᒪᔭᖏᑦ ᑖᒃᑯᑎᒎᓇ ᐅᓂᒃᑳᑎᒍᑦ, ᑐᑭᒧᐊᒍᑎᒃᓴᑦ, 

ᐊᒻᒪᓗ ᐸᕐᓇᐅᑏᑦ: ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ, ᑭᖑᓪᓕᕐᐹᕐᓯᐅᑦ ᐅᓂᒃᑳᖅ; ᒪᑭᒪᓂᖅ 2, 

ᐊᔪᕐᓴᖏᑉᐹᓪᓕᕈᑎᒃᓴᒧᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑦ; ᐃᓅᖃᑎᒌᖏᓐᓇᕐᓂᖅ; ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᓴᐳᔾᔨᓯᒪᒍᑎᒃᓴᓂᒃ ᐊᐅᓚᔾᔭᐃᒋᐊᕈᑎᒃᓴᓄᑦ ᐸᕐᓇᐅᑏᑦ; ᐊᒻᒪᓗ ᑐᖑᔪᖅᑐᖅ 

ᑎᑎᕋᐅᔭᕐᓯᒪᔪᖅ ᐊᐅᓚᔾᔭᐃᒋᐊᕐᓂᕐᒧᑦ ᐃᓪᓗᓕᕆᓂᕐᒥᒃ (ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ). 

 

ᑖᒃᑯᐊ ᖃᐅᔨᓴᖅᑕᐅᓚᐅᖅᑐᖅ ᐊᑐᖅᑕᐅᓪᓗᑎᒃ ᐊᔾᔨᒌᓐᖏᑦᑐᑦ ᐃᑲᔫᑎᖃᕈᓐᓇᕐᓂᖏᑦ ᓈᖕᒪᓐᓂᖏᓪᓗ 

ᐃᖅᑲᓇᐃᔭᐅᑎᒃᓴᑦ. ᖃᐅᔨᓴᕈᑎᒥᓂᕐᓄᑦ ᓇᓗᓇᐃᔭᐃᒍᑏᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ ᐅᓂᒃᑳᓄᑦ ᐊᒻᒪᓗ 

ᑖᒃᑯᓄᓐᖓᖓᔪᓂᒃ ᐅᐃᒍᓂ. ᓇᐃᓈᕐᓯᒪᔪᑦ ᑐᑭᓯᑎᑦᓯᒋᐊᕈᑏᑦ ᓇᓗᓇᐃᖅᑐᕐᓯᒪᓂᕐᓴᓂᒃ ᑕᑯᑦᓴᐅᑎᑦᓯᔪᑦ 

ᖃᓄᐃᓕᖓᓪᓚᑦᑖᕐᓂᖏᓐᓂᒃ ᖃᐅᔨᓴᕈᑕᐅᓚᐅᖅᑐᓂᒃ ᑕᑉᕙᓃᖃᑕᐅᒻᒥᔪᑦ ᐅᐃᒍᓂ. 

 

ᖃᐅᔨᓴᖅᑕᐅᓂᓕᒫᖏᓐᓂ ᖃᐅᔨᓴᕈᑎᒥᓃᑦ ᐊᒻᒪᓗ ᑖᓐᓇ ᐅᓂᒃᑳᓕᐊᖑᕙᓪᓕᐊᓂᖓᓂ, ᓇᓗᓇᐃᓚᐅᖅᑐᖅ 

ᕿᑭᖅᑕᓂᒃᑯᑦ ᑲᒪᒋᐊᕆᐊᖃᕐᓂᖏᓐᓂᒃ ᓱᕈᓯᕐᓅᖓᔪᓂᒃ ᒪᒃᑯᑦᑐᓄᓪᓗ. ᑐᑭᓯᒍᑕᐅᓚᐅᖅᑐᖅ 

ᐅᖃᐅᓯᐅᖃᑦᑕᕐᓂᖓᒍᑦ ᓄᓇᓕᖕᓄᑦ ᐳᓚᕋᕐᓂᕐᒥᒃ ᑐᓴᕆᐊᕈᑎᖃᕐᓂᕐᒧᑦ, ᖃᐅᔨᓇᓚᐅᖅᑐᖅ ᕿᑭᖅᑕᓂᒃᑯᑦ 

ᐱᓕᕆᖁᔭᐅᓂᕐᓴᐅᓂᖏᓐᓂᒃ ᒪᒃᑯᓂᕐᓴᓅᖓᔪᓂᒃ. 

 
ᓄᑕᖅᑲᑦ ᒪᒃᑯᑦᑐᓪᓗ 

ᐊᖑᑏᑦ ᓄᑲᑉᐱᐊᓪᓗ 

ᐊᕐᓇᐃᑦ ᓂᕕᐊᕐᓯᐊᓪᓗ 

  

ᑕᖅᓴᓕᕐᓱᖅᑕᐅᓂᖏᑎᒍᑦ ᖃᐅᔨᔾᔪᑕᐅᔪᖅ, 

ᐃᓄᖏᓐᓂᒃ ᐱᔪᒐᕆᔭᐅᔪᑦ



iii 

 

ᑕᓪᓕᒪᑦ ᐊᑐᖅᑕᐅᖁᔭᐅᔪᑦ ᓴᖅᑭᖅᑕᐅᓯᒪᔪᑦ ᑖᒃᑯᓇᓂ ᐅᓂᒃᑳᓂ. ᖁᑦᓯᓂᕐᐹᖏᓐᓂᒃ, ᐅᑯᐊᖑᔪᑦ: 

 

1) ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᓂᖅ (ᖁᑦᓯᓂᕐᐹᖅ ᑐᒃᓯᕋᐅᑦ) 

2) ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᒍᑏᑦ (ᖁᑦᓯᓂᕐᐹᖅ ᑐᒃᓯᕋᐅᑦ) 

3) ᐃᓄᐃᑦ ᖃᓄᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ (ᐊᑯᓐᓈᕿᔪᖅ ᑐᒃᓯᕋᐅᑦ) 

4) ᐃᓕᓐᓂᐊᕈᑕᐅᒋᐊᓖᑦ (ᐊᑦᓯᑦᑐᖅ ᑐᒃᓯᕋᐅᑦ) 

5) ᐱᖁᑎᓂᒃ, ᓴᓇᒋᐊᓕᖕᓄᑦ ᐋᖅᑭᐅᒪᒋᐊᓕᖕᓄᓪᓗ (ᐊᑦᓯᑦᑐᖅ ᑐᒃᓯᕋᐅᑦ)  

 

 

 
ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᒍᑏᑦ 

ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᓂᖅ 

ᐃᓄᐃᑦ ᖃᓄᐃᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ 

ᐱᖁᑏᑦ, ᓴᓇᔭᐅᒋᐊᓖᑦ ᐋᖅᑭᐅᒪᔭᕆᐊᓖᓪᓗ 

ᐃᓕᓐᓂᐊᕈᑕᐅᒋᐊᓖᑦ 

 

ᐊᓱᐃᓛᒃ, ᐸᕐᓇᓐᓂᖅ ᓴᓐᖏᔪᒥᒃ ᑐᓐᖓᕕᓕᐅᕐᓂᕐᒧᑦ ᐅᖃᐅᓯᓪᓗᐊᑕᐅᓯᒪᔪᓄᑦ ᐊᐅᓚᑦᓯᒍᑎᒃᓴᓂᒃ, 

ᐅᖃᐅᓯᓪᓗᐊᑕᐅᓯᒪᔪᑦ ᑐᓐᖓᕕᖃᕆᐊᓖᑦ ᑕᑯᓐᓇᒐᐅᔪᒥᒃ ᐃᓘᓐᓇᖏᓐᓄᑦ ᐊᑐᖅᑕᐅᒍᒪᔪᓂᒃ 

ᐊᑯᓂᐅᔪᒧᑦ−ᐊᒃᑐᐃᓂᖃᕐᓂᐊᖅᑐᓂᒃ ᓱᖅᑯᐃᒪᓇᖅᑐᓂᒃ ᑖᒃᑯᐊ ᐊᒃᑐᐃᓂᖏᑦ ᓇᓕᖅᑯᑦᓯᓯᐊᖁᓪᓗᒋᑦ 

ᐱᔾᔪᑎᖏᓐᓂᒃ ᕿᑭᖅᑕᓂᒃᑯᑦ ᐃᑲᔪᖅᑕᐅᔾᔪᑎᒃᓴᓄᑦ ᓴᓂᕐᕚᕆᕕᖕᒧᑦ ᐊᑐᐊᒐᕐᓄᑦ ᐊᒻᒪᓗ ᕿᑭᖅᑕᓂᒃᑯᑦ 

ᑐᕌᒐᖏᓐᓄᑦ. 

 

 

 

 

 

 

ᐱᓕᐊᒃᓴᓪᓗᐊᑕᑦ, ᖃᓄᐃᓕᖓᓂᖏᑦ ᐱᔪᒐᕆᔭᐅᔪᑦ, 

ᐱᕙᓪᓕᐊᓂᖏᑦ



iv 

 

ᐃᒪᐃᖃᑦᑕᓲᖑᒻᒪᓪᓕ, ᐊᑯᓂᐅᔪᒧᑦ ᐊᒃᑐᐃᓂᕆᔭᐅᓯᒪᔪᑦ ᐊᒃᑐᐃᓯᒪᓂᖃᕐᓂᐊᖅᑐᑦ ᐊᔾᔨᒌᓐᖏᑐᖅᑎᒍᑦ: 

● ᑭᒃᑯᑐᐃᓐᓇᕐᓄᑦ − ᐅᑎᖅᑎᑦᓯᓗᑎᒃ ᐊᒻᒪᓗ ᒪᑭᒪᐃᓐᓇᕈᑎᒋᓕᕐᓗᒍ, ᐃᓕᖅᑯᓯᒃᑯᑦ ᖃᐅᔨᒪᔭᐅᓂᖅ, 

ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐅᐱᒍᓱᓐᓂᖅ 

● ᐃᓛᒌᑦ ᓇᖕᒥᓂᕇᑦ − ᑭᖑᕚᕇᑦ ᑲᓲᒪᓂᖏᑦ ᓴᓐᖏᓂᖃᓕᕐᓗᑎᒃ, ᐃᓚᒌᑦ ᖃᓄᐃᓐᖏᑦᓯᐊᕐᓂᖓ 

ᓴᓐᖏᔪᕈᒃᑲᓂᕐᓯᒪᓕᕐᓗᓂ 

● ᓄᓇᓖᑦ − ᓄᓇᓖᑦ−ᓯᕗᓕᖅᑕᖏᑦ ᐊᐅᓚᑕᖏᑦ ᐃᑲᔪᖅᑕᐅᓗᑎᒃ ᒪᑭᒪᑦᓯᐊᓕᕐᓗᑎᓪᓗ 

● ᐃᓅᖃᑎᒌᑦ − ᐃᓅᖃᑎᒌᑦᓯᐊᕈᓐᓇᓕᕐᓗᑎᒃ  

 

ᐃᓚᒋᓪᓗᓂᐅᒃ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᔾᔪᑎᖏᓐᓄᑦ, ᐃᒪᐃᖁᔭᐅᓪᓚᑖᖅᑐᑦ ᕿᑭᖅᑕᓂᒃᑯᑦ 

ᐋᖅᑭᑦᓱᐃᓗᑎᒃ ᑐᑭᓯᓇᑦᓯᐊᖅᑐᓂᒃ ᐊᑐᓂᑦ ᐱᓕᕆᐊᓪᓗᐊᑕᕐᓄᑦ ᑐᓂᔭᐅᓯᒪᓗᑎᒃ ᐱᓕᕆᐊᒃᓴᒧᑦ ᑮᓇᐅᔭᓂᒃ 

ᐊᑐᐃᓐᓇᐅᔪᓂᒃ. ᓴᖅᑭᕈᑕᐅᒍᓐᓇᕆᐊᖓ ᐃᓱᒪᒋᔭᐅᓯᒪᔪᑦ ᐊᑐᓂᑦ ᑕᓪᓕᒪᑦ ᐊᑐᖁᔭᐅᔪᑦ ᐱᓕᕆᐊᒃᓴᑦ, 

ᐃᑲᔫᑎᒃᓴᐅᓗᑎᒃ ᐸᕐᓇᓐᓂᖏᓐᓄᑦ ᕿᑭᖅᑕᓂᒃᑯᑦ ᖃᐅᔨᓴᕈᑎᒃᓴᖏᓐᓄᑦ ᖃᐅᔨᓴᕈᑕᐅᔪᓐᓇᓯᐊᖅᑐᓂᓪᓗ. 

  



v 

 

 

 
  



vi 

 

ᓇᓐᓂᑎᑦ 

  

ᐊᖓᔪᖅᑳᓃᓐᖔᖅᑐᑦ ᑐᓴᖅᑎᑦᓯᒍᑏᑦ i 

ᓇᓐᓂᑎᑦ vi 

ᑭᑉᐹᕆᑦᑐᒦᑦᑐᑦ ᑐᑭᓯᑎᑦᓯᒋᐊᕈᑏᑦ vii 

ᓈᓴᐅᑏᑦ vii 

ᐃᓚᖓ 1 - ᑐᑭᓯᑎᑦᓯᕐᖓᐅᑏᑦ 1 

ᑐᓴᖅᑎᑦᓯᒍᑎ ᐅᖃᐅᓯᕐᒥᒃ 1 

ᐅᖃᐅᓯᓪᓗᐊᑕᐅᓯᒪᔪᑦ ᐅᓂᒃᑳᓕᐅᕈᑕᐅᓂᖓ 1 

ᐊᐅᓚᑕᐅᓯᒪᓂᖓᓂᒃ ᑐᓴᐅᒪᔾᔪᑎᒃᓴᖅ 2 

ᐊᐅᓚᓂᖓ ᐊᑐᖅᑕᐅᒍᓯᖓᓗ 3 

ᐃᓚᖓ 2 – ᕿᓂᕐᓂᖅ ᖃᐅᔨᓴᕈᑎᒥᓂᕐᓂᒃ 5 

ᐱᓕᕆᐊᖑᓂᖓᓂᒃ ᖃᐅᔨᓴᕐᓂᖅ 6 

ᕿᑭᖅᑕᓂᒃᑯᑦ ᓄᓇᓕᖕᓂᒃ ᑐᓴᕆᐊᕐᓂᖏᑦ 9 

QIA ᐱᓕᕆᐊᒃᓴᓄᑦ ᐊᖏᕈᑎᒋᓯᒪᔭᖏᑦ 20 

ᐃᓚᖓ 3 - ᐋᖅᑭᑦᓱᐃᓂᖅ ᓴᖅᑭᓚᐅᖅᑐᓂᒃ 29 

ᐃᓚᖓ 4 - ᐊᑐᓕᖁᔨᔾᔪᑏᑦ ᐅᖃᐅᓯᓪᓗᐊᑕᐅᓯᒪᔪᓄᑦ 31 

ᑐᒃᓯᕋᐅᑏᑦ ᑐᕌᕐᕕᐅᔪᓄᑦ ᐃᓄᖏᓐᓄᑦ 31 

ᑐᒃᓯᕋᐅᑏᑦ ᐅᖃᐅᓯᓪᓗᐊᑕᐅᓯᒪᔪᑎᒍᑦ 32 

1. ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᓂᖅ (ᖁᑦᓯᑦᑐᖅ ᑐᒃᓯᕋᐅᑦ) 34 

2. ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᒍᑏᑦ (ᖁᑦᓯᑦᑐᖅ ᑐᒃᓯᕋᐅᑦ) 34 

3. ᐃᓄᐃᑦ ᖃᓄᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ (ᐊᑯᓐᓈᕿᔪᖅ ᑐᒃᓯᕋᐅᑦ) 35 

4. ᐃᓕᓐᓂᐊᕈᑕᐅᒋᐊᓖᑦ (ᐊᑦᓯᑦᑐᖅ ᑐᒃᓯᕋᐅᑦ) 35 

5. ᐱᖁᑎᓂᒃ, ᓴᓇᒋᐊᓕᖕᓄᑦ ᐋᖅᑭᐅᒪᒋᐊᓕᖕᓄᓪᓗ (ᐊᑦᓯᑦᑐᖅ ᑐᒃᓯᕋᐅᑦ) 36 

ᐸᕐᓇᓐᓂᖅ ᓴᓐᖏᔪᒥᒃ ᑐᓐᖓᕕᓕᐅᕐᓂᕐᒧᑦ ᐱᓕᕆᐊᒃᓴᓂᒃ ᐊᐅᓚᑦᓯᒍᑎᓄᑦ: ᑕᑯᓐᓇᒐᐅᔪᑦ ᓴᖅᑭᑐᓪᓗ 37 

ᐃᓚᖓ 5 - ᐃᓱᓕᒍᑎ 38 

ᐅᐃᒍ 1 - ᑐᓴᕆᐊᕐᕕᖃᕐᓂᕐᒧᑦ ᐳᓚᕋᕐᓂᕐᒥᒃ ᐅᖃᐅᓰᑦ, ᑎᑎᕋᕐᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ 40 

ᐅᐃᒍ 2 - ᓇᐃᓈᕐᓯᒪᔪᑦ ᕿᑭᖅᑕᓂᒃᑯᑦ ᐊᖏᕈᑎᒋᓯᒪᔭᖏᑦ, ᓇᓗᓇᐃᖅᑐᕐᓯᒪᔪᑦ 42 

ᐅᐃᒍ 3 - ᐋᖅᑭᑦᓯᒪᓂᖏᑦ ᐱᔪᒐᕆᔭᐅᓂᖏᑎᒍ, ᐅᖁᒪᐃᓐᓂᖏᑦ ᓇᓗᓇᐃᖅᑕᐅᓯᒪᓂᖏᓪᓗ 45 

 



vii 

 

ᑭᑉᐹᕆᑦᑐᒦᑦᑐᑦ ᑐᑭᓯᑎᑦᓯᒋᐊᕈᑏᑦ 

 

Table 1 - ᓇᓗᓇᐃᕐᓯᔾᔪᑎ ᑐᓴᕆᐊᕐᓂᐅᓚᐅᖅᑐᒥᒃ ᓄᓇᓖᑦ ᐳᓚᕋᑕᐅᓪᓗᑎᒃ ...................................... 9 

Table 2 - ᑕᖅᓯᖅᑐᐃᓂᖅ, ᐃᓄᖏᑎᒍᑦ ᓂᕈᐊᒐᐅᔪᑦ .......................................................................12 

Table 3 - ᐱᓕᕆᐊᒃᓴᓄᑦ ᐊᐅᓚᓂᐅᔪᑦ ᑲᑎᑕᐅᓯᒪᔪᑦ ᐅᖃᐅᓯᓪᓗᐊᑕᐅᔪᓂᒃ.......................................14 

Table 4-- QTC ᑐᒃᓯᕋᐅᑎᖏᑦ, QIA-ᐃᓚᒋᔭᐅᕕᒋᔭᖏᑦ ..................................................................22 

Table 5   ᒪᑭᒪᓂᖅ 2 ᐊᖏᕈᑕᐅᓯᒪᔪᑦ, QIA-ᐃᓚᒋᔭᐅᕕᒋᔭᖏᑦ ......................................................23 

Table 6   ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒋᐊᕐᓂᕐᒧᑦ ᐃᓪᓗᓕᕆᓂᕐᒧᑦ ᐊᖏᕈᑕᐅᓯᒪᔪᓂᒃ, QIA--

ᐃᓚᒋᔭᐅᕕᒋᔭᖏᑦ ........................................................................................................................25 

Table 7   ᐃᓅᖃᑎᒌᖏᓐᓇᓂᕐᒧᑦ ᐊᖏᕈᑕᐅᓯᒪᔪᑦ, QIA-ᐃᓚᒋᔭᐅᕕᒋᔭᖏᑦ .......................................27 

 

ᓈᓴᐅᑏᑦ 
Figure 1 - ᑐᑭᓯᒋᐊᕈᑕᐅᓚᐅᖅᑐᖅ ᖃᐅᔨᓴᕈᑎᓄᑦ, ᐅᕿᓐᓂᕐᓯᐅᖅᑕᐅᒍᑎ ᖃᐅᔨᓴᕈᑎᒥᓂᕐᓂᒃ .............. 5 

ᓈᓴᐅᑦ 2 - ᑕᖅᓯᖅᑐᐃᓂᖅ, ᐃᓄᖏᑎᒍᑦ ᓂᕈᐊᒐᐅᔪᑦ, ᓴᖅᑭᔮᖅᑎᑕᐅᔪᓪᓗ ........................................12 

Figure 3 - ᑕᖅᓯᖅᑐᐃᓂᖅ, ᐅᖃᐅᓯᐅᓗᐊᓐᖑᐊᖅᑐᓂᒃ ᐱᔪᒐᕆᔭᐅᓂᕐᐹᓂᒃ ......................................15 

Figure 4 - ᑎᑎᕋᕆᐊᓕᒃᑎᒍᑦ ᖃᐅᔨᓇᕈᑏᑦ, ᐱᓕᕆᐊᓂᒃ ᖃᐅᔨᒪᓂᓖᑦ .............................................17 

Figure 5   ᐅᖃᐅᓯᓪᓗᐊᑕᐅᓯᒪᔪᑦ, ᖃᓄᐃᓕᖓᓂᖏᑦ ᐱᔪᒐᕆᔭᐅᔪᑦ, ᐊᒃᑐᐊᓂᖏᑦ ᓇᓗᓇᐃᕐᓯᔾᔪᑕᐅᔪᓄᑦ

 .................................................................................................................................................30 

Figure 6  ᓇᓖᕌᕈᑏᑦ ᐅᖃᐅᓯᓪᓗᐊᑕᐅᓯᒪᔪᓄᑦ, ᓇᐃᓈᕐᓯᒪᔪᖅ ᓇᓗᓇᐃᕐᓯᒍᑏᑦ, 2017 .......................33 

 

  

file://///qia-vm01/user$/BScott/Desktop/Flagship%20thematic%20Report/Flagship%20Theme%20Report/Key%20Themes%20working%20copy%20Inuktitut.docx%23_Toc481675181


1 

 

ᐃᓚᖓ 1 - ᑐᑭᓯᑎᑦᓯᕐᖓᐅᑏᑦ 

ᑐᓴᖅᑎᑦᓯᒍᑎ ᐅᖃᐅᓯᕐᒥᒃ 

ᑎᑎᕋᖅᑕᐅᒍᑕᐅᔪᖅ ᑖᑦᓱᒥᖓ, ᐊᒻᒪᓗ ᑐᑭᓯᓇᕐᓂᕐᓴᐅᑎᑕᐅᓇᓱᐊᕐᓂᖓ ᐅᖃᐅᓯᖅ, ᑐᑭᓕᐅᕈᑕᐅᔪᖅ, 

ᐊᒻᒪᓗ ᑐᑭᓕᐅᖅᑕᐅᓂᖓ, ᐅᖃᐅᓯᖅᑕᖅ “ᐅᖃᐅᓯᓪᓗᐊᑕᐅᔪᖅ” ᐃᓇᖏᐅᑎᔪᖅ “ᐅᔾᔨᓇᖅᑐᓂᒃ” 

ᓴᖅᑭᕐᓯᒪᔪᓂᒃ ᐃᑲᔫᓯᐊᒃᓴᓂᒃ ᓴᓂᕐᕚᕆᕕᖕᒧᑦ ᐊᑐᐊᒐᕐᓂᒃ.  

ᐅᖃᐅᓯᓪᓗᐊᑕᐅᓯᒪᔪᑦ ᐅᓂᒃᑳᓕᐅᕈᑕᐅᓂᖓ 

ᑖᓐᓇ ᐅᖃᐅᓯᓪᓗᐊᑕᐅᓯᒪᔪᓄᑦ ᐅᓂᒃᑳᖅ ᓴᖅᑮᔪᖅ ᐃᓱᒪᒃᓴᕐᓯᐅᕈᑕᐅᖁᔭᐅᔪᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ (ᕿᑭᖅᑕᓂ) ᑲᑎᒪᔨᖏᓐᓄᑦ ᐅᖃᐅᓯᓪᓗᐊᑕᐅᓯᒪᔪᓄᑦ ᓇᓖᕌᕈᑎᒃᓴᓂᒃ ᓴᖅᑭᖅᑕᐅᕌᑖᖅᑐᓂ 

ᐃᑲᔫᑎᒃᓴᓂᒃ ᓴᓂᕐᕙᖅᑕᐅᓯᒪᔪᓂᒃ. 

 

ᓴᖅᑮᓯᒪᔪᑦ ᓇᐃᓈᕐᓯᒪᔪᓂᒃ ᖃᐅᔨᓚᐅᖅᑕᖏᓐᓂᒃ ᑐᒃᓯᕋᐅᑎᖏᓐᓂᓪᓗ ᕿᑭᖅᑕᓂᒃᑯᑦ ᒫᓐᓇᓵᖅ 

ᐱᓕᕆᐊᓂᒃ ᕿᒥᕐᕈᓂᕆᓚᐅᖅᑕᖏᓐᓂᒃ, ᓄᓇᓕᓐᓂᒃ ᑐᓴᕆᐊᕈᑎᓂᒃ ᐱᓕᕆᐊᒃᓴᓄᑦ ᐊᒻᒪᓗ ᒫᓐᓇ 

ᐱᓕᕆᐊᓅᖓᔪᓂᒃ ᐊᖏᕈᑕᐅᓯᒪᔪᑦ, ᐱᓕᕆᐊᓪᓗᐊᑕᓂ ᓇᓖᕌᕈᑎᓂᒃ ᓇᓗᓇᐃᖅᑕᐅᓚᐅᖅᑐᓂᒃ. ᐊᓱᐃᓛᒃ 

ᑐᒃᓯᕋᐅᑎᓕᐅᕈᑕᐅᓕᖅᑐᑎᒃ ᑕᓪᓕᒪᓂᒃ (5) ᐅᖃᐅᓯᓪᓗᐊᑕᐅᓯᒪᔪᓂᒃ, ᕿᑭᖅᑕᓂᒃᑯᑦ ᓯᕗᓕᖅᑏᑦ ᑲᑎᒪᔩᑦ 

ᓂᕈᐊᕐᕕᒋᓂᐊᖅᑕᖏᓐᓂᒃ ᒪᕐᕉᓐᓂᒃ (2) ᑭᖑᓪᓕᕐᐹᒥ ᐅᖃᐅᓯᓪᓗᐊᑕᐅᓯᒪᔪᓂᒃ ᐊᖏᕈᑕᐅᒋᐊᓕᖕᓂᒃ 

ᑲᑎᒪᔨᖏᓐᓄᑦ. 

ᐊᐅᓚᑕᐅᓯᒪᓂᖓᓂᒃ ᑐᓴᐅᒪᔾᔪᑎᒃᓴᖅ 

ᕿᑭᖅᑕᓂᒃᑯᑦ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ (DIO) ᓴᖅᑭᖅᑕᐅᓯᒪᔪᑦ ᐃᓛᒃᑯᑦ 39 ᓄᓇᕗᒻᒥ 

ᐊᖏᕈᑎᑎᒍᑦ. ᕿᑭᖅᑕᓂᒃᑯᑦ ᑭᒡᒐᖅᑐᐃᔪᑦ 14,000−ᓂᒃ ᐃᓄᓐᓂᒃ ᕿᑭᖅᑕᓂ ᓄᓇᖓᓂ, ᓴᓂᑭᓗᐊᒥᒃ 

ᖁᑦᑎᑦᑐᒧᑦ ᑎᑭᑦᑐᒍ. ᕿᑭᖅᑕᓂᒃᑯᑦ ᐊᐅᓚᑦᓯᔪᑦ ᐃᓄᐃᑦ ᓄᓇᖁᑎᖏᓐᓂ ᓄᓇᖓᓂ. 

 

ᕿᑭᖅᑕᓂᒃᑯᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᒪᕐᕉᓐᓂᒃ ᑎᒥᖁᑎᓖᑦ ᑲᑐᔾᔨᖃᑎᒌᓂᒃ 

ᐊᐅᓚᑦᓯᔪᓂᒃ ᕿᑭᖅᑕᓂᒃᑯᓐᓄᑦ ᐊᑕᐅᔪᓂᒃ: ᑲᑭᕙᒃ ᑲᑐᔾᔨᖃᑎᒌᑦ (ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᓄᓇᓖᑦ 

ᒪᑭᒪᔾᔪᑎᖏᓐᓄᑦ ᐱᕙᓪᓕᐊᑎᑦᓯᒍᑎᒃᓴᓂᒃ) ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐ (ᑮᓇᐅᔭᓕᐅᕋᓱᐊᖅᑏᑦ 

ᒪᑭᒪᔾᔪᑎᒃᓴᓄᑦ ᐱᕙᓪᓕᐊᑎᑦᓯᒍᑎᒃᓴᓂᒃ). 

 

ᓇᓗᓇᐃᖅᑕᐅᓯᒪᓂᕐᒥᒍᑦ ᐃᓄᐃᑦ ᑲᑐᔾᔨᖃᑎᒌᑦ, ᕿᑭᖅᑕᓂᒃᑯᑦ ᑮᓇᐅᔭᖅᑖᖃᑦᑕᖅᑐᑦ (ᖄᖏᕐᓂᑯᓕᐊᓂᒃ) 

ᑮᓇᐅᔭᓕᐅᕋᓱᐊᖅᑎᖁᑎᒥᓂᒃ ᐊᒻᒪᓗ ᓄᓇᓂᒃ ᐊᐅᓚᑕᖏᓐᓂᒃ, ᓲᕐᓗ ᑖᒃᑯᑎᒎᓇ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᕈᑎᒃᓴᓄᑦ ᐊᖏᖃᑎᒌᒍᑎᓂᒃ, ᓄᓇᐃᑦ ᐊᑐᖅᑐᐊᖅᑕᐅᓂᖏᓐᓂᒃ, ᐊᒻᒪᓗ 

ᓯᐅᕋᖅᑕᕕᖕᓂᒃ ᑐᐊᐸᑕᕐᕕᖕᓂᓪᓗ ᐊᑭᓕᐅᑎᓂᒃ. ᑖᒃᑯᐊ ᑮᓇᐅᔭᖁᑎᖏᑦ ᕿᑭᖅᑕᓂ ᐃᓄᐃᑦ ᐊᒻᒪᓗ 

ᕿᑭᖅᑕᓂᒃᑯᑦ ᐱᓕᕆᐊᒃᓴᖃᕐᐳᑦ ᑐᓂᐅᖅᑲᐃᓂᕐᒥᒃ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐱᓕᕆᐊᑎᒍᑦ. ᐃᑲᔫᓯᐊᒃᓴᑦ 

ᐊᑯᓂᐅᒃᑲᓐᓂᖁᓪᓗᒋᑦ ᐊᑐᖅᑕᐅᓂᖏᑦ ᓯᕗᓂᑐᖃᑦᑎᓐᓄᑦ ᐊᒻᒪᓗ ᑐᓂᐅᖅᑲᖅᑕᐅᕙᑉᐳᑦ ᓇᓕᒧᒌᒥᒃ, 

ᕿᑭᖅᑕᓂᒃᑯᑦ ᓴᖅᑮᓚᐅᕐᐳᑦ ᓄᑖᒥᒃ ᐃᓵᔪᓄᑦ ᐊᑐᐊᒐᕐᒥᒃ ᐆᑦᑑᕝᕙ 2016-ᒥ ᐱᕈᕐᓴᐃᒍᑎᒃᓴᓂᒃ 

ᑐᓂᐅᖅᑲᖅᑕᐅᓗᑎᓪᓗ ᐃᑲᔫᓯᐊᒃᓴᑦ ᕿᑭᖅᑕᓂ ᐃᓄᓐᓄᑦ. 

 

ᐱᓗᐊᖅᑐᒥ, ᐃᑲᔫᑎᒃᓴᓂᒃ ᓴᓂᕐᕚᕆᕕᒃ ᓴᖅᑭᖅᑕᐅᓚᐅᕐᐳᖅ ᓄᑖᑎᒍᑦ ᕿᑭᖅᑕᓂᒃᑯᑦ ᐃᓵᔪᓄᑦ 

ᐊᑐᐊᒐᖏᑎᒍᑦ, ᐃᓛᒃᑯᑦ 5 ᐊᒻᒪᓗ ᒪᓕᒐᕋᓛᖅ ᓈᓴᐅᑖ 6. ᑖᓐᓇ ᐊᑐᐊᒐᖅ ᑐᕌᒐᓕᒃ ᑲᔪᓯᑎᑦᓯᓂᕐᒥᒃ 

ᐊᒥᓱᒐᓚᓐᓂᒃ ᕿᑭᖅᑕᓂᒃᑯᑦ ᑐᑭᒧᐊᒍᑎᒃᓴᖏᓐᓂᒃ ᐱᓇᓱᐊᕈᑎᒃᓴᖏᓐᓄᑦ: 

a)  ᐱᕚᓪᓕᕈᑎᒃᓴᓂᒃ ᐃᓕᖅᑯᓯᕐᒧᑦ, ᑮᓇᐅᔭᓕᐅᕈᑎᓄᑦ, ᐃᓅᓯᕐᒧᑦ ᐊᒻᒪᓗ ᑲᑎᒪᔨᐅᓂᕐᒧᑦ ᐱᔪᒪᔭᖏᓐᓂᒃ 

ᐃᓚᒋᔭᐅᔪᖁᑎᖏᑕ; 

e) ᓴᐳᔾᔨᓯᒪᒍᑎᒃᓴᓂᒃ ᓴᕐᖓᑎᑦᓯᒍᑎᒃᓴᓂᓪᓗ ᐃᓄᐃᑦ ᐅᖃᐅᓯᖓᓂᒃ, ᐱᖅᑯᓯᖓᓂᒃ, ᐊᒻᒪᓗ 

ᐅᑉᐱᕆᔭᖏᓐᓂᒃ; 

f) ᐱᕚᓪᓕᕈᑎᒃᓴᓂᒃ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ ᐃᓄᐃᑦ ᕿᑭᖅᑕᓂ ᓄᓇᖓᓂ ᑎᒍᓯᕙᓪᓕᐊᓯᓐᓈᑦ 

ᐊᑕᐅᓯᐅᖃᑎᒌᒍᑎᒃᓴᖏᓐᓂᒃ ᐃᓄᓕᒫᑦ; ᐊᒻᒪᓗ , 

g) ᐱᕚᓪᓕᕈᑎᒃᓴᖅ ᓄᓇᓖᑦ ᐊᑐᕈᒪᔭᖏᓐᓂᒃ ᕿᑭᖅᑕᓂ ᓄᓇᖓᓂ. 

 

ᐃᓵᔪᓄᑦ ᐊᑐᐊᒐᑦ ᐱᕙᓪᓕᐊᒍᑕᐅᔪᑦ ᐊᒻᒪᓗ ᓯᕗᒧᑦ ᑕᑯᓐᓇᕈᑕᐅᔪᑦ ᐊᑐᐊᕋᑦᓴᓕᐊᖑᓯᒪᔪᑦ. ᑖᓐᓇ ᓄᑖᖅ 

ᐊᑐᐊᒐᖅ ᓴᖅᑮᓯᒪᔪᖅ ᒪᕐᕉᓕᖅᑲᖓᔫᓐᓂᒃ ᓴᓂᕐᕚᕆᕖᓐᓂᒃ, ᓂᕆᐅᒃᑖᒃᓴᓄᑦ ᓴᓂᕐᕚᕆᕕᒃ ᐊᒻᒪᓗ 

ᐃᑲᔫᑎᒃᓴᓂᒃ ᓴᓂᕐᕚᕆᕕᒃ. ᓂᕆᐅᒃᑖᒃᓴᓄᑦ ᓴᓂᕐᕚᕆᕕᒃ ᑐᑭᒧᐊᒍᑎᒃᓴᐅᔪᖅ ᕿᑭᖅᑕᓂᒃᑯᑦ ᖃᓄᖅ 

ᑮᓇᐅᔭᓕᐅᕈᑎᖃᕐᓂᐊᕐᒪᖔᑕ ᐃᓄᐃᑦ ᐃᑲᔪᖅᑕᐅᖏᓐᓇᕈᑎᒃᓴᖏᓐᓂᒃ ᕿᑭᖅᑕᓂᒃᑯᓐᓄᑦ ᐃᓵᔪᓂᒃ 

ᓇᖕᒥᓂᖁᑎᒋᔭᖏᓐᓂᒃ ᐊᒻᒪᓗ ᐱᔾᔪᑎᒃᓴᖏᓐᓂᒃ. ᐃᑲᔫᑎᒃᓴᓂᒃ ᓴᓂᕐᕚᕆᕕᒃ ᑐᑭᒧᐊᒍᑎᒃᓴᐅᔪᖅ ᖃᓄᖅ 

ᕿᑭᖅᑕᓂᒃᑯᑦ ᐊᑐᕐᓂᐊᕐᒪᖔᒋᑦ ᑮᓇᐅᔭᑦ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐃᑲᔫᑎᒃᓴᓂᒃ ᕿᑭᖅᑕᓂ ᐃᓄᖏᓐᓄᑦ. 

 

ᐃᑲᔫᑎᒃᓴᓂᒃ ᓴᓂᕐᕚᕆᕕᖕᒧᑦ ᐊᑐᐊᒐᑦ ᑮᓇᐅᔭᖅᑑᑎᒃᓴᓂᒃ ᐱᓕᕆᐊᒃᓴᑦ ᐊᐅᓚᑕᐅᒋᐊᖃᕐᓂᖏᓐᓂᒃ 

ᐅᖃᐅᓯᓪᓗᐊᑕᐅᓯᒪᔪᓂᒃ ᓂᕈᐊᖅᑕᐅᔪᓂᒃ ᓂᕈᐊᖅᑕᐅᓯᒪᔪᓄᑦ ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ. 

ᐅᖃᐅᓯᓪᓗᐊᑕᐅᓯᒪᔪᑦ ᑐᕌᖓᓂᐊᖅᑐᑦ ᑮᓇᐅᔭᑦ ᐊᑐᖅᑕᐅᓂᖏᓐᓄᑦ ᓇᓕᖅᑯᑦᓯᓯᒪᓗᑎᒃ ᑐᑭᒧᐊᒍᑎᒃᓴᓂᒃ 

ᐱᓇᓱᐊᒐᕐᓄᑦ ᓇᓗᓇᐃᖅᑕᐅᓯᒪᔪᓄᑦ ᖁᓛᓂ ᑎᑎᕋᕐᓯᒪᓂ, ᐊᒻᒪᓗ ᓇᓗᓇᐃᖅᑕᐅᖃᑦᑕᓂᐊᖅᑐᑦ ᑲᑎᒪᔨᓄᑦ 

ᐊᕐᕌᒎᒃ ᒪᕐᕉᒃ ᓈᒐᐃᑉᐸᑎᒃ. 

ᐊᐅᓚᓂᖓ ᐊᑐᖅᑕᐅᒍᓯᖓᓗ  

ᐃᑲᔫᑎᒃᓴᓄᑦ ᓴᓂᕐᕚᕆᕕᒃ ᐊᑐᐊᒐᖓ ᓇᓗᓇᐃᔭᐃᓯᒪᔪᖅ ᐊᕐᕕᓂᓖᑦ (6) ᐱᕙᓪᓕᐊᔭᐅᓂᖓᓄᑦ 

ᖃᐅᔨᓇᓱᐊᕐᓂᕐᒧᑦ ᐅᖃᐅᓯᓪᓗᐊᑕᐅᓯᒪᔪᓂᒃ ᐃᑲᔫᑎᒃᓴᓂᓪᓗ ᓴᓂᕐᕙᖅᑕᐅᓯᒪᔪᓄᑦ ᐱᓕᕆᐊᒃᓴᓂᒃ. 

ᐊᕐᕕᓂᓖᑦ ᐱᕙᓪᓕᐊᔾᔪᑎᒃᓴᑦ ᑲᒪᒋᔭᐅᕙᑦᑐᑦ ᒪᓕᑦᑐᒋᑦ ᐅᑯᓄᓐᖓᖓᔪᓂᒃ ᐱᕕᒃᓴᓕᐅᕈᑕᐅᓯᒪᔪᑦ: 

1. ᓄᓇᓕᓐᓂᒃ ᐃᓚᒋᔭᐅᑎᑦᓯᓂᖅ (ᒫᑦᓯ 2017) 

2. ᐱᓕᕆᐊᖑᓂᖓᓂᒃ ᖃᐅᔨᓴᕐᓂᖅ (ᒫᑦᓯ 2017) 

3. ᐅᖃᐅᓯᓪᓗᐊᑕᐅᓯᒪᔪᓂᒃ ᐅᓂᒃᑳᖅ (ᐄᑉᕈ 2017) 

4. ᐅᖃᐅᓯᓪᓗᐊᑕᐅᓯᒪᔪᓂᒃ ᓂᕈᐊᕐᓂᖅ (ᒪᐃ 2017) 

5. ᐃᑲᔫᑎᒃᓴᓄᑦ ᓴᓂᕐᕙᐃᕕᖕᒧᑦ ᐱᓕᕆᐊᒃᓴᓄᑦ ᐅᓂᒃᑳᑦ ᑎᑎᕋᕆᐊᓐᖓᐅᑏᑦ (ᒪᐃ−ᓯᑉᑎᒻᕙ 2017)  

6. ᐃᑲᔫᑎᒃᓴᓄᑦ ᓴᓂᕐᕙᐃᕕᖕᒧᑦ ᐱᓕᕆᐊᒃᓴᑦ ᓂᕈᐊᒐᐅᔪᑦ (ᐆᑦᑑᕝᕙ 2017) 

 

ᐱᓕᕆᐊᒃᓴᑦ ᓴᖅᑭᖅᑕᐅᓯᒪᔪᑦ ᐃᑲᔫᑎᒃᓴᓄᑦ ᓴᓂᕐᕚᕆᕕᒃᑯᑦ ᑎᑭᐅᑎᓯᒪᔭᕆᐊᖃᖅᑎᑕᐅᔪᖅ 

ᐅᖃᐅᓯᐅᓪᓗᐊᑕᕐᓯᒪᔪᓂᒃ ᐊᒻᒪᓗ ᑲᔪᓯᑎᑦᓯᓗᓂ ᐊᑕᐅᓯᕐᒥᒃ ᐅᑯᓇᓐᖔᕐᓯᒪᔪᓂᒃ ᐱᓇᓱᐊᕋᑦᓴᓂᒃ: 

a) ᐃᑲᔫᑕᐅᒍᑎᒃᓴᖏᓐᓂᒃ ᐅᓄᕐᓂᕐᐹᖑᒍᓐᓇᖅᑐᓄᑦ ᕿᑭᖅᑕᓂ ᐃᓄᓐᓄᑦ; 

b) ᓱᖅᑯᐃᖅᑕᐅᓯᒪᓗᓂ ᓇᓕᖅᑯᑦᓯᓯᒪᓂᖓ ᐊᒻᒪᓗ ᓇᓕᒧᒌᓂᒃ ᑐᓂᐅᖅᑲᖅᑕᐅᓂᖓ ᐃᑲᔫᑏᑦ 

ᓄᓇᓕᖕᓄᑦ ᐊᒻᒪᓗ ᓄᓇᓕᒃᑎᒍᑦ ᑭᖑᕚᕆᓕᒫᓄᑦ; 

c) ᐃᑲᔫᑕᐅᓗᓂ ᒪᑭᒪᔾᔪᑎᒃᓴᓂᒃ ᓇᖕᒥᓂᖅ−ᒪᑭᒪᓂᕐᒥᒍ ᕿᑭᖅᑕᓂ ᐃᓄᐃᑦ; 

d) ᐱᓕᕆᐊᒃᓴᑎᒍᑦ ᐃᑲᔫᑕᐅᔪᑦ ᑎᑭᐅᑎᓯᒪᔪᑦ ᓇᖕᒥᓂᖅ−ᒪᑭᒪᒍᓐᓇᓂᕐᒧᑦ ᑮᓇᐅᔭᑎᒍᑦ ᐃᑲᔫᑏᑦ 

ᐃᑲᔫᑎᒃᓴᓂᒃ ᓴᓂᕐᕙᐃᕕᖕᒥᒃ ᐊᑐᖅᑕᐅᒋᐊᑐᒍᓐᓃᒻᒪᕆᓪᓗᑎᒃ; ᐊᒻᒪᓗ/ᐅᕝᕙᓘᓐᓃᑦ 

e) ᐅᔾᔨᓇᖅᑐᒥᒃ ᐆᑦᑐᕋᕋᑦᓴᒥᓪᓗ ᐃᑲᔫᑎᓂᒃ ᕿᑭᖅᑕᓂ ᓄᓇᓕᖓᓄᑦ. 

 

ᐅᓂᒃᑳᓕᐅᕈᑕᐅᓂᖓ ᑖᑦᓱᒥᖓ, ᐱᖓᓱᑦ (3) ᑐᓴᕆᐊᕐᕕᓪᓗᐊᑕᐅᓚᐅᖅᑐᑦ ᐃᓱᒪᒃᓴᕐᓯᐅᕈᑕᐅᓪᓗᑎᒃ: 

 

ᖃᐅᔨᔭᐅᔪᑦ ᑐᒃᓯᕋᐅᑏᓪᓗ ᐊᐅᓚᑕᐅᔪᒥᒃ ᖃᐅᔨᓴᕐᓂᕐᒥᒃ ᐊᕐᕕᓂᓕᓐᓂᒃ ᕿᑭᖅᑕᓂ ᐱᓕᕆᐊᖏᓐᓂᒃ (ᒫᑦᓯ 

2017) 

ᐱᓕᕆᐊᒃᓴᓂᒃ ᕿᒥᕐᕈᔭᐅᖃᑕᐅᓚᐅᖅᑐᑦ ᑎᑎᕋᕐᓯᒪᓪᓗᐊᑕᖅᑐᓂᒃ ᐊᕐᕕᓂᓕᓐᓃᑦᑐᑦ ᕿᑭᖅᑕᓂ 

ᐱᓕᕆᐊᖏᓐᓂᒃ ᐊᒻᒪᓗ ᐊᐳᖅᑕᕈᑕᐅᕙᑦᑐᓂᒃ ᖃᐅᔨᓴᕐᓂᕐᒥᒃ; ᐅᓂᒃᑳᓯᐅᕐᕕᖃᕐᓂᖅ ᕿᑭᖅᑕᓂ 

ᐃᖅᑲᓇᐃᔭᖅᑎᓪᓗᐊᑕᖏᓐᓂᒃ; ᐅᖄᓚᐅᑎᒃᑯᑦ ᐊᐱᕐᓱᕐᓃᑦ ᐱᓕᕆᐊᓴᒥᒃ ᐊᑐᖃᑦᑕᖅᑐᓂᒃ ᐊᒻᒪᓗ 

ᐊᑐᕋᔭᖅᑐᕆᔪᓂᒃ; ᐊᕙᑖᓂᒃ ᖃᐅᔨᓴᕐᓂᖅ ᐊᒻᒪᓗ ᐊᐳᖅᑕᕈᑕᕙᑦᑐᓂᒃ ᖃᐅᔨᓴᕐᓂᖅ; ᐊᒻᒪᓗ 

ᓈᖕᒪᓂᕐᐹᓂᒃ ᐊᑐᕋᑦᓴᓂᒃ ᖃᐅᔨᓴᕐᓂᖅ ᐊᓯᖏᓐᓂᒃ ᐱᓕᕆᐊᖑᔪᓂᒃ ᒪᓂᒪᑎᑕᐅᔪᓂᒃ 

ᐊᕕᑦᑐᕐᓯᒪᓂᕐᒥ ᐊᒻᒪᓗ/ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ. 

 

ᓄᓇᓕᓐᓂᒃ ᑐᓴᕆᐊᕐᕕᖃᕐᓂᕐᒧᑦ ᑲᑎᒪᓃᑦ ᐊᐅᓚᑕᐅᔪᑦ ᕿᑭᖅᑕᓂᒃᑯᓐᓂᒃ (ᒫᑦᓯ-ᐄᑉᕈ 2017) 

ᕿᑭᖅᑕᓂᒃᑯᑦ ᓄᓇᓕᓐᓂᒃ ᑐᓴᕆᐊᕐᕕᖃᕐᓂᕐᒧᑦ ᑲᑎᒪᑎᑦᓯᖃᑦᑕᒪᐅᖅᑐᑦ ᐃᓘᓐᓇᖏᓐᓂ 13-ᓂ 

ᕿᑭᖅᑕᓂ ᓄᓇᓕᖏᓐᓂ. ᐊᐅᓚᑦᓯᖃᑦᑕᓚᐅᖅᑐᑦ ᑐᓴᐅᒪᔾᔪᑎᒃᓴᖏᓐᓂᒃ ᐅᖃᐅᓯᓪᓗᐊᑕᐅᔪᓂᒃ 

ᓇᓖᕌᕐᕕᒃᓴᓂᒃ: ᑕᖅᓯᖅᑐᐃᓂᖅ, ᖃᐅᔨᓇᓱᐊᕐᓂᖅ, ᐅᖃᐅᓯᐅᔪᑦ ᐊᒻᒪᓗ ᑐᒃᓯᕋᐅᑏᑦ 

(ᑎᑎᕋᕐᓯᒪᔪᒃᑯᑦ ᐅᖃᐅᓯᒃᑯᓪᓗ) 

 

ᖃᐅᔨᓴᕐᓂᖅ ᐊᑐᖅᑕᐅᔪᓂᒃ ᐱᓕᕆᐊᒃᓴᓂᒃ ᐊᖏᕈᑕᐅᓯᒪᔪᓂᒃ ᕿᑭᖅᑕᓂᒃᑯᓐᓂᒃ ᐊᕐᕌᒍᕋᓴᒐᓚᓐᓂᒃ (ᒫᑦᓯ 

2017) 

ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᑦ ᕿᒥᕐᕈᓚᐅᖅᑐᑦ ᐊᒥᓱᒐᓚᓐᓂᒃ ᑐᑭᒧᐊᒍᑎᒃᓴᓂᒃ ᐊᒻᒪᓗ 

ᐊᐅᓚᔾᔭᐃᒍᑎᒃᓴᓄᑦ ᐸᕐᓇᐅᑎᓂᒃ ᒫᓐᓇ ᐊᑐᖅᑕᐅᔪᓂᒃ, ᕿᑭᖅᑕᓂᒃᑯᑦ ᐊᑎᓕᐅᖃᑕᐅᓯᒪᕕᖏᑦ. 

ᐊᐅᓚᔾᔭᑦᑕᐅᓯᒪᔪᑦ, ᕿᑭᖅᑕᓂᒃᑯᑦ ᐃᓱᒫᓘᑎᒋᓯᒪᔭᖏᑦ ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ, 

ᓇᓗᓇᐃᔭᖅᑕᐅᓚᐅᕐᒥᔪᑦ ᑲᑎᕐᓱᖅᑕᐅᓯᒪᓪᓗᑎᒃ ᑭᑉᐹᕆᑦᑐᓂ/ᑭᐳᒥ. 

ᐃᓚᖓ 2 – ᕿᓂᕐᓂᖅ ᖃᐅᔨᓴᕈᑎᒥᓂᕐᓂᒃ 

ᑖᒃᑯᐊ ᐱᖓᓲᓕᖅᑲᖓᔪᑦ ᑎᑎᕋᕐᓯᒪᓂᖏᑦ ᐅᓂᒃᑳᓂ ᓇᓗᓇᐃᔭᐃᔪᑦ ᖃᐅᔨᓴᕈᑎᒥᓂᕐᓂᒃ 

ᖃᐅᔨᔭᐅᓚᐅᖅᑐᓂᓪᓗ ᑐᓴᕈᑎᓕᐊᖑᓯᒪᔪᓂᒃ ᐊᑐᖅᑕᐅᔪᓂᒃ ᐱᕙᓪᓕᐊᔾᔪᑎᒃᓴᓄᑦ ᐅᖃᐅᓯᓪᓗᐊᑕᐅᔪᓂᒃ 

ᐅᓂᒃᑳᓄᑦ. ᐱᖕᒪᕆᐅᕗᖅ ᐃᖅᑲᐅᒪᔭᐅᒋᐊᖃᕐᓂᖓ ᐊᑐᓂᑦ ᑎᑎᕋᕐᓯᒪᓂᖏᑦ ᐃᑲᔫᑎᓖᑦ ᐃᖕᒥᒃᑯᑦ 

ᐃᓂᕐᓯᒪᔪᓂᒃ ᓂᕈᐊᕐᓯᒪᓂᕐᒥᒃ ᐅᖃᐅᓯᓪᓗᐊᑕᐅᔪᓂᒃ. ᓴᖅᑭᕐᓯᒪᔪᑦ ᑎᑎᕋᕐᓯᒪᓂᖏᑎᒍᑦ ᐅᖃᐅᓯᐅᔪᒧᑦ 

ᑕᐃᒫᑦᓴᐃᓐᓇᖅ ᑐᕌᖅᑐᒥᒃ, ᑭᓯᐊᓂ ᐃᓚᖏᓐᓂ ᐊᔾᔨᒌᓐᖏᑦᑐᑦ. ᓲᕐᓗ ᐊᔾᔨᐅᑎᓪᓗᒍ, ‘ᐸᐃᕆᕖᑦ ᐊᒻᒪᓗ 

ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᒍᑏᑦ’ ᓇᓗᓇᐃᕐᓯᒍᑕᐅᔪᑦ ᐊᑦᓯᑦᑐᒦᓚᐅᖅᑐᖅ ᐃᓚᖓᓐᓂ ᐆᑦᑐᕋᐅᑎᒥ 

(ᑕᖅᓯᖅᑐᐃᓂᒃᑯᑦ), ᑭᓯᐊᓂ ᓇᓗᓇᐃᕐᓯᒍᑕᐅᔪᑎᒍᑦ ᖁᑦᓯᑦᑐᒨᓚᐅᖅᑐᖅ ᐃᓘᓐᓇᑲᓴᖏᓐᓂ 

ᖁᑦᓯᓂᕐᐹᕈᕐᓱᓂ ᓇᓗᓇᐃᖅᑐᖅᑕᐅᔪᓂ. ᑕᐃᒪᐃᒻᒪᑦ, ᐃᓘᓐᓈᒍᑦ ᓇᓗᓇᐃᖅᑐᖅᑕᐅᓯᒪᓂᖓᒍᑦ 

ᖁᑦᓯᑐᒦᒍᑎᖃᕐᐳᖅ. 

 

ᐋᖅᑭᑦᓯᒪᑦᓯᐊᖅᑐᓂᒃ ᐃᓱᒪᓕᐅᕈᑕᐅᖁᓪᓗᒋᑦ ᐅᖃᐅᓯᓪᓗᐊᑕᐅᓚᐅᖅᑐᑦ, ᐱᖓᓲᓕᖅᑲᖓᔪᓂᒃ 

ᑐᓴᕆᐊᕈᑕᐅᓯᒪᔪᑦ ᐅᖁᒪᐃᓐᓂᕐᓯᐅᖅᑕᐅᓚᐅᕐᐳᑦ. ᑐᑭᓯᓇᕐᓯᑎᒋᐊᕐᓗᒍ, ᐱᖓᓲᓕᖅᑲᖓᔪᓃᓐᖔᖅᑐᑦ 

ᐊᔾᔨᒌᒥᒃ ᐱᖕᒪᕆᐅᑎᑕᐅᓚᐅᓐᖏᓚᑦ. ᑖᑦᓱᒧᖓ ᐅᓂᒃᑳᒧᑦ, ᓄᓇᓕᓐᓂᒃ ᑐᓴᕆᐊᕈᑕᐅᓚᐅᖅᑐᑦ ᐊᔾᔨᒌᒥᒃ 

ᐱᖕᒪᕆᐅᑎᑕᐅᓚᐅᕐᐳᑦ ᐊᖏᕈᑕᐅᓯᒪᔪᑦ ᕿᑭᖅᑕᓂᒃᑯᓐᓄᑦ ᑐᓴᕋᑦᓴᕈᖅᑎᓯᒪᓪᓗᒋᑦ ᓴᖅᑭᖅᑕᐅᖁᓪᓗᒋᑦ. 

ᑐᓴᕈᑏᑦ ᐊᐅᓚᑕᐅᓂᖓᑕ ᖃᐅᔨᓴᖅᑕᐅᓂᖓᓂᒃ ᐅᕿᓐᓂᕐᓴᐅᓂᖏᓐᓂᒃ ᓇᓗᓇᐃᖅᑕᐅᓚᐅᖅᑐᑦ, 

ᐱᓇᓱᐊᕋᑦᓴᖅ ᐋᖅᑭᑦᓯᒪᓐᖏᓐᓂᕆᓚᐅᖅᑕᖓᓄᑦ ᓂᕈᐊᕐᓯᓂᕐᒧᑦ ᐅᖃᐅᓯᓪᓗᐊᑕᐅᔪᓂᒃ. ᑖᒃᑯᐊ 

ᓇᓗᓇᐃᕐᓯᒪᔪᑦ (ᓇᓗᓇᐃᕐᓯᔾᔪᑦ 1) ᓴᖅᑭᔮᖅᑎᑦᓯᔪᖅ ᑐᑭᓯᒋᐊᕈᑕᐅᓚᐅᖅᑐᖅ ᖃᐅᔨᓴᕈᑎᓄᑦ  

ᐅᕿᓐᓂᕐᓯᐅᖅᑕᐅᒍᑎᓂ. 

 

Figure 1 - ᑐᑭᓯᒋᐊᕈᑕᐅᓚᐅᖅᑐᖅ ᖃᐅᔨᓴᕈᑎᓄᑦ, ᐅᕿᓐᓂᕐᓯᐅᖅᑕᐅᒍᑎ ᖃᐅᔨᓴᕈᑎᒥᓂᕐᓂᒃ 

 
ᓄᓇᓕᖕᓂᒃ ᑐᓴᕆᐊᕐᓂᖅ 

ᐊᖏᕈᑕᐅᖃᑦᑕᕐᓯᒪᔪᑦ 

ᐊᐅᓚᑕᐅᓯᒪᔪᓂᒃ ᖃᐅᔨᓴᕈᑏᑦ 

ᑐᑭᓯᒋᐊᕈᑕᐅᓚᐅᖅᑐᖅ ᖃᐅᔨᓴᕈᑎᓄᑦ, 

ᐅᕿᓐᓂᕐᓯᐅᖅᑕᐅᒍᑎ ᖃᐅᔨᓴᕈᑎᒥᓂᕐᓂᒃ 

ᐱᓕᕆᐊᖑᓂᖓᓂᒃ ᖃᐅᔨᓴᕐᓂᖅ 

ᐃᓘᓐᓈᓂᒃ ᑕᑯᒋᐊᕐᓂᖅ 

ᐊᖅᑯᑎᓪᓗᐊᑕᕆᓚᐅᖅᑕᖓᑕ ᐃᓚᖓ ᕿᑭᖅᑕᓂᒃᑯᑦ ᐃᑲᔪᕐᓱᐃᒍᑎᖓ ᕿᑭᖅᑕᓂ ᓄᓇᖓᓂ ᐃᓄᓐᓂᒃ 

ᑮᓇᐅᔭᓖᖃᑦᑕᓂᕐᒥᒃ ᐃᑲᔪᕈᑎᒃᓴᓂᓪᓗ ᐱᓕᕆᐊᒃᓴᓄᑦ. ᐱᓕᕆᐊᖑᔪᓂᒃ ᖃᐅᔨᓴᖅᑕᐅᓚᐅᖅᑐᖅ 

ᓯᓚᑖᓃᓐᖔᖅᑐᒧᑦ ᑎᒥᐅᔪᒧᑦ ᐊᒻᒪᓗ ᐃᓚᒋᔭᐅᓪᓗᑎᒃ ᐊᕐᕕᓂᓖᑦ ᕿᑭᖅᑕᓂᒃᑯᑦ ᐱᓕᕆᐊᒃᓴᖏ: 

1.     ᐃᓚᒌᑦᑐᓄᑦ ᓴᓂᕐᕙᖅᑕᐅᓯᒪᔪᑦ 

2.     ᓄᓇᓕᓐᓄᑦ ᐊᐅᓚᔾᔭᐃᒋᐊᕈᑎᒃᓴᑦ (CIP) 

3.     ᐃᑲᔫᑏᑦ ᑐᓐᓂᖅᑯᓯᐊᓪᓗ 

4.     ᐃᓚᓐᖓᖅᑐᓄᑦ ᖁᓚᕐᓇᖅᑐᒦᑦᑐᖁᑎᓕᓐᓄᓪᓗ ᐃᑲᔫᑏᑦ ᖃᖓᑦᑕᐅᑎᓄᑦ 

5.     ᐱᕈᕐᐸᓪᓕᐊᔪᓄᑦ ᓄᑕᖅᑲᓄᑦ ᓴᓂᕐᕙᐃᓯᒪᔾᔪᑎ 

6.     ᔮᓐ ᐊᒪᕈᐊᓕᒃ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᖅ  

  

ᐱᓇᓱᐊᕋᑦᓴᓕᐊᖑᓂᖓ ᕿᒥᕐᕈᓂᕐᒥᒃ ᖃᐅᔨᓇᓱᐊᖅᑕᐅᓪᓗᓂ ᐊᑐᕋᑦᓴᖁᑎᖏᑦ ᕿᑭᖅᑕᓂᒃᑯᓐᓄᑦ 

ᑮᓇᐅᔭᓕᑕᐅᓯᒪᒍᑕᐅᔪᑦ ᐃᑲᔫᑎᖃᕈᓐᓇᕐᕕᓕᒫᖓᒍᑦ ᐃᑲᔫᑎᖃᕐᒪᖔᑕ ᐃᓄᓐᓄᑦ. ᐃᑲᔫᑎ 

ᑐᑭᓕᐅᖅᑕᐅᓯᒪᔪᖅ “ᓇᖕᒥᓂᖅ−ᒪᑭᒪᒍᓐᓇᕐᓯᓂᕐᒥᒃ ᓇᓕᖅᑯᑦᓯᓯᒪᓗᓂ ᐃᓄᐃᑦ ᐃᓅᓯᖓᓄᑦ 

ᐃᓕᖅᑯᓯᕐᒧᓪᓗ ᐊᑐᕆᐊᓕᖕᓂᒃ ᑐᕌᒐᖏᓐᓂᓪᓗ.” 

 

ᐱᓕᕆᐊᖑᓂᖓᓂᒃ ᖃᐅᔨᓴᖅᑕᐅᓂᖓᒍᑦ ᕿᒥᕐᕈᔭᐅᓚᐅᖅᑐᑦ ᐊᕐᕕᓂᓖᑦ ᐱᓕᕆᐊᒃᓴᑦ ᐊᒃᑐᐊᔪᑦ 

ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᕐᒥᒃ, ᐱᓕᕆᐊᒃᓴᓕᕆᓂᕐᒥᒃ, ᐊᒻᒪᓗ ᐊᐅᓚᑕᐅᔪᓂᒃ ᐱᔾᔪᑎᒃᓴᓕᐊᖑᓯᒪᔪᓄᑦ 

ᐃᑲᔫᑎᒃᓴᓄᑦ. ᓴᖅᑭᑦᓯᓚᐅᕐᒥᔪᖅ ᐊᕙᑖᓂᒃ ᖃᐅᔨᓴᕐᓂᕐᒥᒃ ᐊᓯᖏᓐᓂᒃ ᑮᓇᐅᔭᓕᑕᐅᓯᒪᔪᓂᒃ 

ᐱᓕᕆᐊᒃᓴᓂᒃ ᐊᐅᓚᑕᐅᔪᓂᒃ ᐊᓯᖏᓐᓄᑦ ᑎᒥᐅᔪᓄᑦ, ᑕᑯᒋᐊᓪᓗᐊᑕᕐᓂᕐᒥᒃ ᑮᓇᐅᔭᓕᑕᐅᓯᒪᒍᑕᐅᔪᓄᑦ 

ᐊᐳᖅᑕᕈᑕᐅᕙᑦᑐᓂᒃ ᐊᒻᒪᓗ ᑖᒃᑯᓂᖓᑦᓴᐃᓐᓇᖅ ᐊᐅᓚᑦᓯᓂᕐᒥᒃ. ᐊᑐᖅᑕᐅᕙᑦᑐᓃᖃᑕᐅᔪᖅ ᕿᒥᕐᕈᓂᖅ 

ᑎᑎᕋᕐᓯᒪᓪᓗᐊᑕᖅᑐᓂᒃ ᐱᓕᕆᐊᒃᓴᓄᑦ, ᐊᐳᖅᑕᕈᑎᓂᒃ ᖃᐅᔨᓴᕐᓂᕐᒥᒃ, ᐅᖄᓚᐅᑎᒃᑯᑦ ᐊᐱᕐᓱᓂᕐᒥᒃ 

ᐅᓂᒃᑳᑎᑦᓯᓂᕐᒧᑦ ᐊᑐᖅᑕᐅᖃᑦᑕᕐᓯᒪᔪᓂᒃ ᐊᒻᒪᓗ ᑐᓂᔭᐅᒐᔭᓐᖑᐊᖅᑐᓂᒃ, ᐊᒻᒪᓗ ᐊᐱᕐᓱᓂᕐᒥᒃ 

ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᓐᓂᒃ. 

 

ᓇᐃᓈᕐᓯᒪᔪᑦ ᐅᓂᒃᑳᑦ ᖃᐅᔨᔭᐅᓚᐅᖅᑐᓂᒃ ᑐᕌᖓᔪᑦ ᑖᑦᓱᒧᖓ ᐅᖃᐅᓯᓪᓗᐊᑕᐅᓯᒪᔪᓂᒃ ᐅᓂᒃᑳᓂᒃ, 

ᑐᑭᓯᓇᕐᓯᑎᑦᓯᒋᐊᕈᑕᐅᓪᓗᓂ ᐊᑐᖅᑕᐅᔪᓂᒃ ᐱᓕᕆᐊᑦ ᓇᓗᓇᐃᖅᑐᕐᓯᒪᓂᖏᓐᓂᒃ. 

 

ᐃᓚᒌᑦᑐᓄᑦ ᓴᓂᕐᕙᖅᑕᐅᓯᒪᔪᑦ 

ᓴᖅᑭᖅᑕᐅᓯᒪᔪᖅ IIBA−ᑯᑎᒍᑦ ᕿᑭᖅᑕᓂᒃᑯᓐᓄᑦ ᐹᕕᓐᓛᑯᓐᓄᓪᓗ. ᐱᓕᕆᐊᖑᔪᓂ 

ᓇᓗᓇᐃᖅᑐᕐᓯᒪᔭᐅᔪᑦ ᐊᕙᖕᒧᓕᖓᔪᑦ ᐊᒻᒪᓗ ᐃᓚᓕᐅᔾᔭᐅᓯᒪᓪᓗᑎᒃ ᒪᑭᑉᐸᓪᓕᐊᒍᑎᒃᓴᑦ, 

ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐊᐅᓚᑕᐅᔪᑦ; ᐱᕚᓪᓕᕈᑎᒃᓴᑦ ᐊᖏᖃᑎᒌᓯᒪᓂᒃᑯᑦ ᑐᑭᓯᒪᖃᑎᒌᓐᓂᖅ 

ᐃᓕᑉᐸᓪᓕᐊᓂᕐᓗ, ᓇᓗᓇᐃᕐᓯᓂᖅ ᐊᒻᒪᓗ ᑎᒍᓯᕙᓪᓕᐊᒍᑎᒃᓴᑦ ᐱᔾᔪᑎᒃᓴᓂᒃ ᐱᕙᓪᓕᐊᒍᑎᒃᓴᓄᑦ 

ᑐᑭᒧᐊᒍᑎᒃᓴᓂᒃ ᐱᓇᓱᐊᖃᑎᒌᓐᓂᕐᒧᑦ. 

ᑮᓇᐅᔭᑦ ᐊᑐᐃᓐᓇᐅᔪᑦ ᓄᓘᔮᓐᓄᑦ ᐊᑦᑐᖅᑕᐅᓯᒪᔪᑐᐊᓄᑦ ᓄᓇᓕᓐᓄᑦ, ᑐᒃᓯᕋᐅᑏᓐᓇᒃᑯᑦ. 

ᓄᓇᓕᖕᓄᑦ ᐊᐅᓚᔾᔭᐃᒋᐊᕈᑎᒃᓴᑦ (CIP)  

ᐱᓕᕆᐊᖑᔪᒧᑦ ᓇᓗᓇᐃᖅᑐᖅᑕᐅᓯᒪᔪᓃᖃᑕᐅᔪᑦ ᓄᓇᓖᑦ ᒪᑭᑉᐸᓪᓕᐊᒍᑎᒃᓴᖏᑦ; ᐱᕚᓪᓕᕈᑎᒃᓴᑦ 

ᐃᓄᐃᑦ ᐃᓕᖅᑯᓯᖓᓄᑦ; ᑮᓇᐅᔭᓕᐅᕐᓂᒃᑯᑦ ᒪᑭᒪᓂᖅ; ᐃᓅᓯᓕᕆᓂᖅ; ᖃᓄᐃᓐᖏᓯᐊᕐᓂᖅ 

ᐃᓅᓯᖃᑦᓯᐊᓂᕐᓗ; ᐊᒻᒪᓗ ᐊᕙᑎᒥᒃ ᓴᐳᔾᔨᓯᒪᓂᖅ. 

ᑮᓇᐅᔭᑦ ᐊᑐᐃᓐᓇᐅᔪᑦ ᕿᑭᖅᑕᓂ ᓄᓇᓕᓕᒫᖏᓐᓄᑦ, ᑐᒃᓯᕋᐅᑎᒃᑯᑦ. 

 

ᐃᑲᔫᑏᑦ ᑐᓐᓂᖅᑯᓯᐊᓪᓗ  

ᐱᓕᕆᐊᖑᔪᓄᑦ ᓇᓗᓇᐃᖅᑕᐅᓯᒪᓂᖏᑦ ᐊᕙᖕᒧᓕᖓᔪᑦ, ᑮᓇᐅᔭᓖᒍᑎᒃᓴᐅᓪᓗᑎᒃ ᐃᓅᓯᕐᒧᑦ 

ᐃᓕᖅᑯᓯᕐᒧᓪᓗ ᐃᓅᑦᓯᐊᕈᑎᒃᓴᓂᒃ. 

ᑮᓇᐅᔭᑦ ᐊᑐᐃᓐᓇᐅᔪᑦ ᕿᑭᖅᑕᓂ ᓄᓇᓕᓕᒫᖏᓐᓄᑦ, ᑐᒃᓯᕋᐅᑎᒃᑯᑦ. 

 

ᐃᓚᓐᖓᖅᑐᓄᑦ ᖁᓚᕐᓇᖅᑐᒦᑦᑐᖁᑎᓕᓐᓄᓪᓗ ᐃᑲᔫᑏᑦ ᖃᖓᑦᑕᐅᑎᓄᑦ 

ᐱᓕᕆᐊᖑᔪᓄᑦ ᓇᓗᓇᐃᖅᑕᐅᓯᒪᓂᖏᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᒃᓴᑦ ᐃᓚᓐᖓᖅᑐᓄᑦ 

ᖁᓚᕐᓇᖅᑐᒦᑦᑐᓄᓪᓗ ᐃᑲᔫᑎᒃᓴᑦ ᖃᖓᑦᑕᐅᑎᓄᑦ. 

ᑮᓇᐅᔭᑦ ᐊᑐᐃᓐᓇᐅᔪᑦ ᕿᑭᖅᑕᓂ ᓄᓇᓕᓕᒫᖏᓐᓄᑦ, ᑐᒃᓯᕋᐅᑎᒃᑯᑦ. 

 

ᐱᕈᕐᐸᓪᓕᐊᔪᓄᑦ ᓄᑕᖅᑲᓄᑦ ᓴᓂᕐᕙᐃᓯᒪᔾᔪᑎ  

ᑖᓐᓇ ᕿᑭᖅᑕᓂᒃᑯᓐᓂᒃ−ᐊᐅᓚᑕᐅᔪᖅ ᐱᓕᕆᐊᖅ, ᐃᖃᓗᓐᓅᖓᑐᐃᓐᓇᖅᑐᖅ. 

ᑮᓇᐅᔭᓕᑕᐅᓯᒪᒍᑏᑦ ᐊᐅᓚᑕᐅᔪᑦ ᐱᓕᕆᒡᕕᒃᑯᑦ. 

 

ᔮᓐ ᐊᒪᕈᐊᓕᒃ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᖅ 

ᑖᓐᓇ ᐱᓕᕆᐊᒃᓴᖅ ᑕᑉᕗᖓᑐᐊᖅ ᐃᓕᖓᔪᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᑦ. 

ᑮᓇᐅᔭᑦ ᐊᑐᐃᓐᓇᐅᔪᑦ ᕿᑭᖅᑕᓂ ᓄᓇᓕᓕᒫᖏᓐᓄᑦ, ᑐᒃᓯᕋᐅᑎᒃᑯᑦ. 

ᐊᕙᑖᓂᒃ ᖃᐅᔨᓴᖅᑕᐅᖃᑕᐅᖃᑦᑕᖅᑐᑦ ᑮᓇᐅᔭᓕᑕᐅᓯᒪᒍᑏᑦ ᐱᓕᕆᐊᒃᓴᓂᒃ ᒪᓂᒪᑎᑕᐅᔪᑦ ᐊᓯᖏᓐᓂᒃ 

ᑎᒥᐅᔪᓂᒃ ᑲᑐᔾᔨᖃᑎᒌᓂᓪᓗ, ᖃᐅᔨᓇᓱᐊᕈᑕᐅᓪᓗᑎᒃ ᑮᓇᐅᔭᓕᑕᐅᓯᒪᔪᑦ ᑖᒃᑯᓄᖓᑦᓴᐃᓐᓇᖅ 

ᐃᓕᖓᑎᑕᐅᓐᖏᒃᑲᓗᐊᕐᒪᖔᑕ. ᐃᓘᓐᓈᒍᑦ, ᐃᓚᖏᑦ ᐃᓕᖓᑎᑕᐅᖃᑦᑕᖅᑐᑦ ᑖᒃᑯᓄᓐᖓᑦᓴᐃᓐᓇᖅ 

ᑮᓇᐅᔭᓕᑕᐅᓯᒪᖃᑦᑕᖅᑐᓂᒃ ᐱᓕᕆᐊᒃᓴᓄᑦ ᒪᓂᒪᑎᑕᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᓄᓇᕗᑦ 

ᒐᕙᒪᒃᑯᖏᓐᓂᒃ, ᑲᑭᕙᒃ, ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ). ᖃᐅᔨᔭᐅᑎᑕᐅᒋᐊᖃᕐᒥᔪᖅ 

ᑖᒃᑯᓄᓐᖓᑦᓴᐃᓐᓇᖅ ᐃᓕᖓᑎᑦᓯᓂᖅ ᐱᐅᓐᖏᑦᑐᑐᐃᓐᓇᐅᖏᓐᓂᖓᓂᒃ. ᐃᓚᖓᒍᑦ ᐃᑲᔫᑎᖃᕈᓐᓇᕐᒥᔪᖅ, 

ᐱᕙᓪᓕᐊᑎᑦᓯᓂᒃᑯᑦ ᐱᕕᒃᓴᖃᖅᑎᑦᓯᓂᕐᒥᒃ ᑮᓇᐅᔭᑎᒍᑦ ᐃᑲᔫᑎᓂᒃ ᓴᓐᖏᓂᕐᓴᓄᑦ (ᐱᔭᕐᓃᓂᕐᓴᓄᓪᓘᓐᓃᑦ) 

ᐱᓕᕆᐊᒃᓴᓄᑦ, ᐅᕝᕙᓘᓐᓃᑦ ᐊᔾᔨᒌᓐᖏᑦᑐᓅᖓᒍᑎᒃᓴᓂᒃ ᐱᓕᕆᐊᒃᑯᑦ ᑮᓇᐅᔭᓕᐊᓂᒃ ᑮᓇᐅᔭᓖᓯᒪᔪᓄᑦ 

ᑲᑐᔾᔨᓂᒃᑯᑦ.   

ᓇᐃᓈᕐᓯᒪᔪᑦ ᖃᐅᔨᔭᐅᓚᐅᖅᑐᑦ ᐊᒃᑐᐊᔪᑦ ᐱᓕᕆᐊᖑᔪᒥᒃ ᖃᐅᔨᓴᕐᓂᕐᒧᑦ 

 

ᓯᕗᓪᓕᐅᔾᔭᐅᔭᕆᐊᓕᓐᓂ ᑐᒃᓯᕋᐅᑕᐅᔪᓂᒃ ᐱᓕᕆᐊᖑᔪᒥᒃ ᖃᐅᔨᓴᕐᓂᕐᒧᑦ ᑎᑎᕋᕐᓯᒪᔪᑦ ᑲᑦᓱᖓᐃᓕᕈᑕᐅᓯᒪᔪᑦ 

ᐋᖅᑭᑦᓱᐃᓂᕐᒥᒃ ᐅᖃᐅᓯᓪᓗᐊᑕᐅᓯᒪᔪᑦ. ᐋᖅᑭᓱᖅᑕᐅᓂᖓ ᓇᓗᓇᐃᖅᑐᕐᓯᒪᔪᒃᑯᑦ, ᑖᒃᑯᐊ ᓯᕗᓪᓕᐅᔾᔭᐅᒋᐊᓖᑦ 

ᐋᖅᑭᓱᖅᑕᐅᓕᓚᐅᖅᑐᑦ ᐊᒻᒪᓗ ᐅᕿᓐᓂᓕᕇᓐᓂᖏᑎᒍᑦ:  

 

- ᐃᓱᒪᓕᕆᓂᖅ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᖃᑦᑕᕐᓯᒪᔪᑦ ᒪᒥᓴᖅᑕᐅᔾᔪᑎᖏᑦ 

- ᐃᓄᒃᑎᑐᑦ ᐅᖃᐅᓯᖅ ᖁᑉᕙᑲᓐᓂᕈᑎᒃᓴᖓ ᐱᓕᕆᐊᖑᓂᖓᓗ 

- ᐸᖅᑭᑦᓯᕙᑦᑐᑦ ᓄᑕᖅᑲᓂᒃ ᐊᒻᒪᓗ ᐊᐱᕆᕖᑦ ᐱᕙᓪᓕᐊᑎᑕᐅᓂᖏᑦ ᐃᑲᔪᖅᑕᐅᓂᖏᓪᓗ 

- ᐃᓪᓗᓕᕆᓂᖅ 

- ᐊᑭᑐᔫᑎᑎᒍᑦ ᑮᓇᐅᔭᑎᒍᑦ ᐃᑲᔪᕐᓂᖅ, ᐃᓚᓕᐅᔾᔭᐅᓯᒪᒍᓐᓇᕐᒥᔪᖅ ᐃᓅᓯᖃᑦᓯᐊᓂᕐᒧᑦ ᐃᑲᔪᕐᕖᑦ 

- ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᓪᓗ ᐃᑲᔫᑏᑦ 

- ᐃᓕᖅᑯᓯᕐᒨᖓᔪᑦ ᐊᐅᓚᑕᐅᔪᑦ 

ᐱᓕᕆᐊᖑᔪᒥᒃ ᖃᐅᔨᓴᕐᓂᖅ ᐊᒻᒪᓗ ᐊᕙᑖᓂᒃ ᖃᐅᔨᓴᕐᓂᖅ ᐊᑐᖅᑕᐅᓯᒪᔪᑦ ᑖᒃᑯᓄᖓ ᐅᓂᒃᑳᓄᑦ, ᑭᓯᐊᓂᓕ 

ᐊᒃᑐᐃᓂᖃᓗᐊᕐᓯᒪᓐᖏᑦᑐᑦ ᐋᖅᑭᑦᓯᒪᔭᑦᑎᓐᓄᑦ. ᐃᓗᓕᖏᑦ ᑕᑉᕙᓂ ᑎᑎᕋᕐᓯᒪᔪᓂ ᐊᑑᑎᖃᕐᓂᕐᓴᐅᓂᐊᖅᑐᑦ 

ᑭᖑᓪᓕᕐᒥ ᑲᒪᒋᔭᐅᓂᖓᓂ ᐃᑲᔫᑎᒃᓴᓄᑦ ᓴᓂᕐᕙᖅᑕᐅᓯᒪᔪᓂᒃ ᐸᕐᓇᐅᑏᑦ, ᐃᓚᓕᐅᔾᔭᐅᓯᒪᓗᑎᒃ 

ᐱᕙᓪᓕᐊᑎᑦᓯᒍᑏᑦ ᐱᓕᕆᐊᒃᓴᑎᒍᑦ. 

ᕿᑭᖅᑕᓂᒃᑯᑦ ᓄᓇᓕᖕᓂᒃ ᑐᓴᕆᐊᕐᓂᖏᑦ 

ᐃᓘᓐᓈᓂᒃ ᑕᑯᒋᐊᕐᓂᖅ 

ᒫᑦᓯᒥ ᐄᑉᕈᒥᓗ 2017, ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᑦ ᑐᓴᕆᐊᖃᑦᑕᓚᐅᖅᑐᑦ ᐃᓘᓐᓇᖏᓐᓂᒃ 13-ᓂᒃ 

ᕿᑭᖅᑕᓂ ᓄᓇᓕᖏᓐᓂᒃ ᑐᓴᕆᐊᖅᑐᑎᒃ ᒫᓐᓇ ᐊᑐᖅᑕᐅᔪᓂᒃ ᐊᒻᒪᓗ ᑐᓴᕈᒪᓪᓗᑎᒃ ᐃᓱᒪᒋᔭᖏᓐᓂᒃ 

ᐃᓄᐃᑦ ᓄᑖᓂᒃ ᐱᓕᕆᐊᒃᓴᐅᓇᔭᖅᑐᓂᒃ ᕿᑭᖅᑕᓂᒃᑯᓐᓂᒃ ᐃᑲᔪᖅᑕᐅᒋᐊᖃᕐᓂᐊᖅᑐᓂᒃ ᓯᕗᓂᑦᑎᓐᓂ. 

ᑲᑎᓪᓗᒋᑦ, 676−ᖑᓚᐅᖅᑐᑦ ᓄᓇᓖᑦ ᐃᓄᖏᑦ ᐱᓇᓱᐊᖃᑕᐅᖃᑦᑕᓚᐅᖅᑐᑦ ᓄᓇᓕᓐᓄᑦ ᐳᓚᕋᓐᓂᕐᓄᑦ. 

 

ᓄᓇᓕᖕᓂᒃ ᑐᓴᕆᐊᕐᕕᖃᕐᓂᕐᒧᑦ ᐳᓚᕋᕐᓂᖅ ᐱᖕᒪᕆᐅᓚᐅᕐᐳᖅ ᐋᖅᑭᑦᓱᐃᒍᑕᐅᔪᓂ ᐅᖃᐅᓯᓪᓗᐊᑕᕐᓂᒃ 

ᓇᓖᕌᕈᑎᒃᓴᓄᑦ. ᕿᑭᖅᑕᓂᒃᑯᑦ ᐱᖕᒪᕆᐅᑎᑦᓯᒻᒪᕆᓚᐅᕐᐳᑦ ᓄᓇᓖᑦ ᐅᖃᐅᓯᒃᓴᖏᓐᓂᒃ ᐊᐱᕆᔭᐅᒐᒥᒃ 

ᖃᓄᖅ ᑮᓇᐅᔭᑦ ᐊᑐᖅᑕᐅᒋᐊᖃᕐᒪᖔᑕ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᒃᓴᓂ. 

 

ᓄᓇᓕᓐᓂ ᐊᑐᓂᑦ, ᕿᑭᖅᑕᓂᒃᑯᑦ ᐃᓄᓕᒫᖅᑎᑦᓯᖃᑦᑕᓚᐅᖅᑐᑦ ᑲᑎᒪᓂᕐᒥ ᑐᓴᖅᑎᑕᐅᓪᓗᑎᒃ ᓇᐃᑦᑐᒥᒃ 

ᐅᓂᒃᑳᕐᕕᐅᓪᓗᑎᒃ ᐊᓱᐃᓛᒃ ᐅᖃᐅᓯᒃᓴᒥᓂᒃ ᓂᓪᓕᕐᕕᖃᖅᑎᑕᐅᓪᓗᑎᒃ ᐊᔾᔨᒌᓐᖏᑦᑐᑎᒍᑦ: ᑕᖅᓯᖅᑐᐃᓂᖅ, 

ᐊᔾᔨᓕᐅᕆᕕᒃ, ᖃᐅᔨᓴᕈᑎᓂᒃ ᑎᑎᖅᑲᒃᑯᑦ ᑭᐅᑦᑕᕐᓂᖅ, ᖃᓂᓐᖑᕐᓇᐅᑎᒃᑯᑦ ᐅᖃᓕᒪᔪᑦ ᐊᐱᖅᑯᑎᓂᒃ 

ᑭᒡᒍᑎᓂᓪᓗ ᐅᖃᐅᓯᖃᖅᑎᓪᓗᒋᑦ, ᐊᒻᒪᓗ ᐅᖃᐅᓯᒃᓴᒥᓂᒃ ᑎᑎᕋᖅᑐᑎᒃ ᐊᑭᓐᓇᒦᑦᑐᒧᑦ. 

 

ᐅᓂᒃᑳᕐᕕᐅᖃᑦᑕᓚᐅᖅᑐᑦ ᑐᑭᓯᑎᑦᓯᒋᐊᕈᑎᓂᒃ ᐊᐅᓚᓯᒪᔭᖏᓐᓂᒃ ᕿᑭᖅᑕᓂᒃᑯᑦ ᐱᓕᕆᐊᒃᓴᖏᓐᓂᒃ 

ᐊᒻᒪᓗ ᐅᔾᔨᕆᔭᐅᑎᑦᓯᒋᐊᖅᑐᑎᒃ ᓄᓇᓕᓐᓅᖓᔪᓂᒃ ᐱᓕᕆᐊᓂᒃ ᕿᑭᖅᑕᓂᒃᑯᓐᓂᒃ ᑮᓇᐅᔭᓕᑕᐅᓯᒪᔪᓂᒃ. 

ᐅᓂᒃᑳᖏᓐᓂ ᑐᑭᓯᑎᑦᓯᒋᐊᓚᐅᖅᑐᑦ ᓄᑖᒥᒃ ᐃᓵᔪᓄᑦ ᐊᑐᐊᒐᕐᒥᒃ, ᓴᖅᑭᖅᑕᐅᓯᒪᓂᖓ ᐃᑲᔫᑎᒃᓴᓄᑦ 

ᓴᓂᕐᕚᕆᕕᒃ ᐊᒻᒪᓗ ᑮᓇᐅᔭᓕᑕᐅᒍᑕᐅᒍᓐᓇᖅᑐᑦ ᐊᕐᕌᒎᓂᐊᖅᑐᒧᑦ. ᐅᓂᒃᑳᖏᓐᓂ ᐃᓱᓕᒍᑎᖃᖅᑐᑎᒃ 

ᐊᐱᖅᑯᒻᒥᒃ: “ᕿᑭᖅᑕᓂᒃᑯᑦ ᓄᑖᒥᒃ ᐱᓕᕆᐊᒃᓴᒥᒃ ᐊᐅᓚᔾᔭᐃᑉᐸᑕ, ᑭᓱᓂᒃ ᑐᕌᒐᖃᕆᐊᖃᖅᑭᑕ?” 

 

ᐅᓂᒃᑳᕐᓂᖏᓐᓂ ᓂᐱᑎᕆᔪᓐᓇᖃᑦᑕᓚᐅᖅᑐᑦ 

ᓂᐱᑎᒐᕐᓂᒃ ᑖᒃᑯᐊ ᑕᓪᓕᒪᓂᒃ ᑐᓂᔭᐅᓪᓗᑎᒃ 

ᐊᐅᐸᖅᑐᓂᒃ ᓂᐱᑎᒐᕐᓂᒃ ᐃᓕᒍᓐᓇᖅᑕᖏᓐᓂᒃ 

ᑕᓪᓕᒪᓄᑦ (5) ᐱᐅᒋᓂᕐᐹᖏᓐᓄᑦ ᐱᓕᕆᐊᒃᓴᓄᑦ 

ᐊᐅᓚᓂᐅᔪᓂ 15-ᓂ ᐊᑭᓐᓇᕐᒨᖅᑕᐅᓯᒪᔪᓂ 

ᑲᑎᒪᕕᖕᒥ. 

 

ᐊᐅᓚᑦᓯᔩᑦ ᐅᓂᒃᑳᖃᑦᑕᓚᐅᖅᑐᑦ ᐊᑭᓐᓇᕐᒦᑦᑐᑦ 

ᓇᓖᕌᕈᑎᒃᓴᑦ ᑖᒃᑯᑑᓐᖏᓐᓂᖏᓐᓂ ᑎᑎᕋᕐᓯᒪᔪᑦ, 

ᑭᓯᐊᓂ ᐱᒋᐊᕈᑎᑐᐃᓐᓇᐅᓂᖏᓐᓂᒃ 

ᐃᓱᒪᒃᓴᕐᓯᐅᕈᑎᒃᓴᓄᑦ. ᑲᑎᒪᔭᖅᑐᕐᓯᒪᔪᑦ 

ᐃᓚᓯᒃᑲᓐᓂᖁᔭᐅᖃᑦᑕᓚᐅᖅᑐᑦ 

ᐃᓱᒪᒃᓴᕐᓯᐅᕈᑎᒃᓴᑲᓐᓂᕐᓂᒃ ᑎᑎᕋᕐᓗᑎᒃ 

ᐊᑭᓐᓇᒦᑦᑐᒧᑦ ᓴᓂᐊᓂ ᓇᓖᕌᕈᑎᒃᓴᓕᐅᕐᕕᐅᓯᒪᔪᑦ. 

 

ᑕᖅᓯᖅᑐᐃᓂᕐᒧᑦ ᐃᓚᒋᔭᐅᓪᓗᓂ, ᓄᓇᓖᑦ ᐃᓄᖏᑦ 

ᑐᓴᕆᐊᕈᑕᐅᔪᒧᑦ ᑲᑎᒪᔭᖅᑐᕐᓯᒪᔪᑦ ᖃᐅᔨᓴᕈᑎᓂᒃ 

 Table 1 - ᓇᓗᓇᐃᕐᓯᔾᔪᑎ ᑐᓴᕆᐊᕐᓂᐅᓚᐅᖅᑐᒥᒃ ᓄᓇᓖᑦ ᐳᓚᕋᑕᐅᓪᓗᑎᒃ 

ᑭᐅᒃᑕᕆᐊᓕᖕᓂᒃ ᐊᐱᖅᑯᑎᓂᒃ ᐃᓄᒃᑎᑑᖅᑐᓂᓪᓘᓐᓃᑦ ᖃᓪᓗᓇᐅᔾᔭᖅᑐᓂᓪᓘᓐᓃᑦ 

ᑭᐅᒃᑕᕈᓐᓇᖅᑎᑕᐅᓚᐅᕐᒥᔪᑦ. ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᕈᓐᓇᖅᑎᑕᐅᓚᐅᕐᒥᔪᑦ ᓄᑖᓂᒃ ᐱᓕᕆᐊᒃᓴᓂᒃ 

ᐃᓱᒪᒃᓴᕐᓯᐅᕈᑕᐅᖁᔭᒥᓂᒃ ᐊᔾᔨᓕᐅᕆᕕᒃᑯᑦ, ᑕᐃᑲᓂ ᐅᖃᐅᓯᖃᕈᓐᓇᖅᑎᑕᐅᓪᓗᑎᒃ ᓇᖕᒥᓂᖅ 

ᓴᖅᑭᖅᑕᐅᖁᓇᔭᖅᑕᒥᓂᒃ ᐅᕝᕙᓘᓐᓃᑦ ᐊᐱᕐᓱᓂᕐᒥᒃ ᑭᐅᒃᑕᓂᕐᒥᓗ. 

 

ᑭᐳ 1 ᓇᓗᓇᐃᕆᔾᔪᑎ ᑲᑎᒪᔭᖅᑐᓚᐅᖅᑐᑦ ᐅᓄᕐᓂᖏᓐᓂᒃ, ᐊᐱᖅᑯᑏᑦ ᑭᐅᑦᑕᕆᐊᓖᑦ ᑎᑎᕋᕐᓯᒪᔪᑦ 

ᖃᐅᔨᓴᕈᑏᑦ, ᐊᒻᒪᓗ ᐅᓗᖏᑦ ᑐᓴᕆᐊᕐᕕᐅᓚᐅᕐᓂᖏᓐᓂᒃ ᓄᓇᓖᑦ. 

ᑕᖅᓯᖅᑐᐃᓂᖅ 

 

ᑕᖅᓯᖅᑐᐃᓂᖅ ᐊᑐᖅᑕᐅᓂᕐᐸᐅᓚᐅᖅᑐᖅ ᑕᑯᑦᓴᒃᑯᑦ ᐋᖅᑭᑦᓯᒪᔭᐅᔪᖅ ᐃᑲᔫᑎᒃᓴᖅ ᑲᑎᒪᔭᖅᑐᕐᓯᒪᔪᑦ 

ᐃᓕᓴᕐᓯᑦᓴᐅᑎᒋᖁᓪᓗᒋᑦ ᑲᑐᔾᔭᐅᔪᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐊᒻᒪᓗ ᑲᑎᕐᓱᕐᓯᒪᔪᓂᒃ ᐃᓱᒪᒋᔭᐅᔪᓂᒃ. 

ᐱᔭᕆᐊᑭᑦᑐᓂ, ᓇᖕᒥᓂᖅ ᐊᐅᓚᑦᓯᓗᓂ ᓄᐊᑦᓯᒍᑎ 

ᐅᖃᐅᓯᐅᔪᓂᒃ ᐊᑐᖅᑕᐅᓪᓗᑎᒃ ᓂᐱᑎᒐᐃᑦ 

(ᓂᐱᑎᒐᑦ) ᑎᑎᕋᕐᓯᒪᔪᓂ ᓇᓖᕌᕈᑎᒃᓴᓂ. ᑕᑉᕙᓂ, 

ᑕᓪᓕᒪᓂᒃ ᑐᓂᔭᐅᖃᑦᑕᓚᐅᖅᑐᑦ ᓂᐱᑎᒐᕐᓂᒃ 

ᐊᒻᒪᓗ ᐃᓕᐅᖅᑲᐃᖁᔭᐅᓪᓗᑎᒃ ᕿᑭᖅᑕᓂᒃᑯᑦ 

ᐱᓕᕆᐊᒃᓴᑎᒍᑦ ᐊᐅᓚᑕᖏᓐᓂᒃ ᑎᑎᕋᕐᓯᒪᔪᓂᒃ 

ᐃᓄᓕᕆᓂᕐᒧᑦ ᐊᐅᓚᑕᐅᔪᓂᓪᓗ ᓂᕈᐊᖅᑕᖏᓐᓂᒃ. 

ᑕᒪᕐᒥᒃ ᓂᐱᑎᒐᐃᑦ ᐃᓕᔭᐅᓯᒪᓕᕐᒪᑕ, ᑐᑭᓯᓇᖅᑐᖅ 

ᓇᓕᖏᑦ ᐱᓕᕆᐊᑦ ᐊᒻᒪᓗ ᐃᓄᖕᓅᖓᔪᑦ 

ᐊᒥᓲᓂᕐᐹᓂᒃ ᓂᐱᑎᑦᓯᕕᐅᓂᖏᑎᒍᑦ ᐊᒻᒪᓗ 

ᐱᔪᒐᕆᔭᐅᓂᕐᐹᓂᒃ. 

 

ᓄᓇᓕᖕᓂ ᑐᓴᕆᐊᕐᓂᕐᓂ, ᑕᖅᓯᖅᑐᐃᓂᖅ 

ᐊᑐᖅᑕᐅᖃᑦᑕᕈᑎᒋᓚᐅᖅᑕᖓ ᐱᔭᕆᐊᑭᒻᒪᑦ ᐸᕐᓇᒋᐊᖓ, ᕿᓚᒥᐊᓗᒃ ᐱᐊᓂᓲᖑᓪᓗᓂ ᖁᕕᐊᓇᖅᑐᓂᓗ. 

ᐃᓕᖓᒍᓐᓇᖅᑐᖅ ᑕᒪᒃᑮᓐᓄᑦ ᐃᓐᓇᕐᓄᑦ ᓱᕈᓯᕐᓄᓪᓗ, ᐊᒥᓲᑎᓪᓗᒋᑦ, ᑕᑯᑦᓴᒃᑯᑦ ᓇᓗᓇᐃᕐᓯᒍᑕᐅᔪᖅ. 

ᑭᓯᐊᓂᓕ, ᑕᖅᓯᖅᑐᐃᓂᖅ ᐃᓚᖓᒍᑦ ᐊᐳᖅᑕᕈᑎᖃᕐᒥᔪᖅ; ᑲᑎᒪᔭᖅᑐᕐᓯᒪᔪᑦ ᑕᑉᕗᖓᑐᐊᑲᓪᓚᕈᓗᒃ 

ᐊᓯᖔᖏᓐᓂᒃ ᐅᖃᐅᓯᖃᕈᒪᑎᓪᓗᒋᑦ ᐊᐳᕐᓯᒪᒍᑕᐅᒍᓐᓇᖅᑐᖅ ᓇᓖᕌᕈᑎᒃᓴᓄᑦ ᓴᖅᑭᑕᐅᔪᓄᑦ, ᐅᕝᕙᓘᓐᓃᑦ 

ᐱᓗᐊᕐᓴᓕᕐᓗᑎᒃ ᓂᕈᐊᕐᓂᕐᒥᒃ. ᓱᓕᑦᑕᐅᖅ, ᓇᓗᓇᕐᒥᔪᖅ ᑖᒃᑯᐊ ᓴᖅᑭᖅᑐᑦ ᓇᓕᖅᑯᓯᑦᓯᐊᕋᓗᐊᕐᒪᖔᑕ 

ᐊᔪᕐᓇᕐᒪᑦ ᐅᖃᐅᔾᔨᒋᐊᒃᓴᖅ ᑲᑎᒪᔭᖅᑐᕐᓯᒪᔪᑦ ᐱᑦᓯᐊᓐᖏᒍᑎᓕᒥᓂᐅᒻᒪᖔᑕ ᓇᓗᓇᐃᖅᑐᖅᑕᐅᔪᓂᒃ 

ᓄᒃᑎᕆᓪᓗᑎᒃ ᓂᐱᑎᒐᕐᓂᒃ ᐊᓯᖏᓐᓅᖅᑲᐃᓗᑎᒃ ᐅᕝᕙᓘᓐᓃᑦ ᓂᐱᑎᕆᒃᑲᓂᕐᓂᕐᒪᖔᑕ ᓂᐱᑎᑖᓂᒃ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᐳᖅᑕᕈᑏᑦ, ᑕᖅᓯᖅᑐᐃᓂᖅ ᓱᓕ ᐃᑲᔫᑎᔪᖅ ᑲᑎᒪᔭᖅᑐᕐᓯᒪᔪᓂᒃ ᖃᐅᔨᓴᕈᑎ 

ᐊᑐᖅᑕᐅᓂᖓ ᓄᓇᓖᑦ ᐃᓄᖏᑦ ᐅᖃᐅᓯᒃᓴᖏᓐᓂᒃ ᑐᓴᐅᒪᑎᑦᓯᒍᑕᐅᓪᓗᓂ ᐱᓕᕆᐊᒃᓴᓂᒃ 

ᓂᕆᐊᖅᑕᖏᓐᓂᒃ.  

 

ᐱᓕᕆᐊᒃᓴᑦ ᐃᓄᖏᑎᒍᑦ (ᓂᕈᐊᖅᑕᐅᔪᑦ ᓇᓖᕌᕈᑎᒃᓴᑦ) 

ᑕᖅᓯᖅᑐᐃᓂᖅ ᓄᐊᑦᓯᒍᑕᐅᒻᒥᔪᖅ ᓄᓇᓖᑦ ᓯᕗᓪᓕᐸᐅᔾᔭᐅᔭᕆᐊᓕᖁᑎᖏᓐᓂᒃ ᑭᒃᑯᑦ 

ᐃᑲᔪᖅᑕᐅᒋᐊᖃᕐᒪᖔᑕ ᐱᓕᕆᐊᒃᓴᑎᒍᑦ ᒪᓂᒪᑎᑕᐅᔪᓂᒃ ᕿᑭᖅᑕᓂᒃᑯᓐᓂᒃ. ᑖᒃᑯᓄᖓ ᐃᓚᒋᔭᐅᓪᓗᑎᒃ 

ᐱᖓᓱᑦ ᓇᓖᕌᕐᕕᒃᓴᑦ ᐊᒃᑐᐊᔪᑦ ᓇᓗᓇᐃᕐᓯᒪᔪᓄᑦ ᑐᕌᒐᕐᓄᑦ ᐃᓄᖏᑎᒍᑦ: ᓄᑕᖅᑲᑦ ᒪᒃᑯᑐᓪᓗ; ᐊᕐᓇᐃᑦ 

ᓂᕕᐊᕐᓯᐊᕐᓪᓗ; ᐊᒻᒪᓗ ᐊᖑᑏᑦ ᓄᑲᑉᐱᐊᓪᓗ. 

 

ᑭᐳ 2 ᑕᑯᑦᓴᐅᑎᑦᓯᔪᖅ ᓴᖅᑭᖅᑐᓂᒃ ᑭᒃᑯᑦ ᐃᑲᔪᖅᑕᐅᒋᐊᖃᕐᒪᖔᑕ ᐱᓕᕆᐊᒃᓴᓄᑦ. ᑖᒃᑯᓄᓐᖓᖓᔪᑦ 

ᐊᑐᖅᑕᐅᒍᒪᓂᕐᐹᖑᔪᓂᒃ ᐱᖓᓱᓂᒃ ᑐᕌᒐᕐᓂᒃ ᐃᓄᖏᑎᒍᑦ ᑕᑯᔪᒪᔭᖏᓐᓂᒃ ᓄᓇᒥᖕᓂ. 

Table 2 - ᑕᖅᓯᖅᑐᐃᓂᖅ, ᐃᓄᖏᑎᒍᑦ ᓂᕈᐊᒐᐅᔪᑦ 

 
 

ᑖᓐᓇ ᓇᓗᓇᐃᖅᑐᐃᓯᒪᔪᖅ (ᓈᓴᐅᑦ 2) ᐋᖅᑭᑦᓱᐃᔾᔪᑎ ᑭᒃᑯᑦ ᐃᑲᔪᖅᑕᐅᔪᒃᓴᐅᒻᒪᖔᑕ ᐱᓕᕆᐊᒃᓴᓂᒃ. 

ᑖᒃᑯᓄᓐᖓᖓᔪᑦ ᐊᑐᖅᑕᐅᒍᒪᓂᕐᐹᖑᔪᓂᒃ ᐱᖓᓱᓂᒃ ᑐᕌᒐᕐᓂᒃ ᐃᓄᖏᑕ ᐊᕕᑦᑐᕐᓯᒪᓂᖏᓐᓂ, ᒪᓕᓪᓗᒋᑦ 

ᓂᕈᐊᕈᑕᐅᔪᑦ ᓄᓇᓖᑦ ᐃᓄᓕᒫᖏᓐᓄᑦ. 

 

ᓇᓗᓇᐃᓚᐅᖅᑐᖅ ᐅᓄᕐᓂᕐᓴᑦ ᑲᑎᒪᔭᖅᑐᕐᓯᒪᔪᓂᒃ ᓄᑕᖅᑲᓂᒃ ᒪᒃᑯᑐᓂᓪᓗ ᐱᖕᒪᕆᐅᑎᑦᓯᒋᐊᖏᑦ 

ᐊᑎᖃᖃᑕᐅᔪᓂᒃ ᐱᓕᕆᐊᒃᓴᓄᑦ. ᓯᕗᓂᕐᒥ ᐱᓕᕆᐊᒃᓴᓂ ᐊᐅᓚᑕᐅᔪᑦ ᐋᖅᑭᓱᖅᑕᐅᒋᐊᓖᑦ 

ᑐᓐᖓᕕᒋᔭᐅᓗᑎᒃ ᒪᒃᑯᑦᑐᑦ ᓄᑕᖅᑲᓪᓗ.  

 

ᑕᐃᒫᑦᓴᐃᓐᓇᖅ ᖃᐅᔨᓴᕈᑏᑦ ᐊᑐᖅᑕᐅᓚᐅᖅᑐᑦ ᑕᒪᒃᑮᓐᓄᑦ ᑕᖅᓯᖅᑐᐃᓂᕐᒧᑦ ᐊᒻᒪᓗ ᖃᐅᔨᓴᕈᑎᓂᒃ 

ᑭᐅᒃᑕᓂᕐᒧᑦ ᑎᑎᕋᕐᓯᒪᔪᓂᒃ ᐅᖃᐅᓯᐅᓚᐅᖅᑐᑦ ᑕᒪᒃᑮᓐᓄᑦ ᐱᓕᕆᐊᒃᓴᓄᑦ ᐊᐅᓚᑦᓯᒍᑎᒃᓴᓂᒃ ᐊᒻᒪᓗ 

ᐱᓕᕆᐊᒃᓴᑦ ᐃᓄᖏᑎᒍᑦ. ᓴᖅᑭᓚᐅᖅᑐᑦ ᐊᔾᔨᐸᓗᒋᓚᐅᖅᑕᖏᑦ ᓴᕐᖓᑎᑦᓯᒍᑕᐅᓪᓗᓂ ᖃᐅᔨᓴᕈᑎᒃᑯᑦ 

ᓇᓗᓇᐃᖅᑕᐅᓚᐅᖅᑐᓂᒃ. 

 

ᓈᓴᐅᑦ 2 - ᑕᖅᓯᖅᑐᐃᓂᖅ, ᐃᓄᖏᑎᒍᑦ ᓂᕈᐊᒐᐅᔪᑦ, ᓴᖅᑭᔮᖅᑎᑕᐅᔪᓪᓗ 

 

ᓄᑕᖅᑲᑦ ᒪᒃᑯᑦᑐᓪᓗ 

ᐊᖑᑏᑦ ᓄᑲᑉᐱᐊᓪᓗ 

ᐊᕐᓇᐃᑦ ᓂᕕᐊᕐᓯᐊᓪᓗ 

 

 

ᑕᖅᓴᓕᕐᓱᖅᑕᐅᓂᖏᑎᒍᑦ ᖃᐅᔨᔾᔪᑕᐅᔪᖅ, 

ᐃᓄᖏᓐᓂᒃ ᐱᔪᒐᕆᔭᐅᔪᑦ

ᐱᓕᕆᐊᒃᓴᑎᒍᑦ ᐊᐅᓚᑕᐅᔪᑦ (ᓂᕈᐊᖅᑕᐅᔪᑦ ᓇᓖᕌᕈᑎᒃᓴᓂᒃ) 

ᑕᖅᓯᖅᑐᐃᑎᓪᓗᒋᑦ, ᑲᑎᒪᔭᖅᑐᕐᓯᒪᔪᑦ ᐋᖅᑭᑦᓱᐃᖁᔭᐅᓚᐅᖅᑐᑦ ᓯᕗᓪᓕᐅᔾᔭᐅᖁᓇᔭᖅᑕᒥᓂᒃ ᐱᓕᕆᐊᒃᓴᓂ 

ᐊᐅᓚᑕᐅᓇᔭᖅᑐᓂᒃ ᐃᑲᔫᑎᒃᓴᒥᒃ ᕿᑭᖅᑕᓂᒃᑯᑦ ᐋᖅᑭᑦᓱᐃᒍᑎᒃᓴᖏᓐᓂᒃ ᐅᖃᐅᓯᓪᓗᐊᑕᐅᓯᒪᔪᓂᒃ 

ᐃᓅᓴᓪᓕᒋᐊᖅᑎᑦᓯᓂᖏᓐᓂᒃ ᓯᕗᓂᕐᒧᑦ ᐃᑲᔫᑎᒃᓴᓂᒃ ᓄᑖᓂ ᐃᑲᔫᑎᒃᓴᓄᑦ ᐱᓕᕆᐊᓂ. ᐱᒋᐊᖅᑐᓂ, 12 

ᐊᔾᔨᒌᓐᖏᑦᑐᓄᑦ ᐊᐅᓚᓂᐅᔪᑦ ᓴᖅᑭᖅᑕᐅᓚᐅᖅᑐᑦ, ᑲᑎᒪᔭᖅᑐᕐᓯᒪᔪᑦ ᓂᕈᐊᖅᑎᑕᐅᓪᓗᑎᒃ ᑕᓪᓕᒪᓂᒃ 

ᓇᓖᕌᕐᕕᒃᓴᓂᒃ. 

 

12 ᐊᐅᓚᓂᐅᔪᑦ ᐊᑐᖅᑕᐅᔪᑦ ᑕᖅᓯᖅᑐᐃᓂᕐᒥ ᑖᒃᑯᓇᓐᖔᕐᓯᒪᓚᐅᖅᑐᑦ ᐱᔾᔪᑎᓪᓗᐊᑕᕐᓂᒃ, ᐱᓗᐊᖅᑐᒥ, 

ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ ᕿᑭᖅᑕᓂᒃᑯᑦ ᐃᑲᔪᖃᑦᑕᕐᓯᒪᔭᖏᓐᓂ, ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ 

ᑐᒃᓯᕋᐅᓯᐅᖅᑐᑦ ᑐᒃᓯᕋᖃᑦᑕᕐᓂᖏᓐᓄᑦ ᑮᓇᐅᔭᓂᒃ ᕿᑭᖅᑕᓂᒃᑯᓐᓂᒃ, ᐃᖅᑲᓇᐃᔭᖅᑏᑦ ᖃᐅᔨᒪᔪᕐᔪᐊᑦ, 

ᐊᒻᒪᓗ ᐊᐅᓚᑕᐅᔪᑦ ᐅᖃᐅᓯᐅᒐᔪᖃᑦᑕᓚᐅᖅᑐᑦ ᓄᓇᓕᓐᓂ ᑲᑎᒪᓂᕐᓂ ᐊᒻᒪᓗ ᐊᓯᖏᑦ ᐊᑐᖅᑕᐅᒐᔪᑦᑐᓂ. 

 

12 ᐱᓕᕆᐊᒃᓴᓄᑦ ᐊᐅᓚᓂᐅᔪᓂ ᐃᓚᓕᐅᔾᔭᐅᓯᒪᓚᐅᖅᑐᑦ ᑕᖅᓯᖅᑐᖅᑕᐅᔪᓂ: 

● ᐊᖑᓇᓱᓐᓂᖅ/ᐊᓐᓇᓯᒪᓂᖅ ᐊᒻᒪᓗ ᓄᓇᒨᕈᔾᔨᖃᑦᑕᕐᓂᖅ 

● ᐃᓐᓇᐃᑦ ᐊᑐᖅᑕᐅᓯᒪᔪᓪᓗ 

● ᓴᓇᐅᒐᑦ ᒥᖅᓱᓂᕐᓗ  

● ᓂᔾᔭᐅᓯᔭᕐᓂᖅ/ᑕᑯᓐᓇᑎᑦᓯᓂᖅ ᐃᓕᖅᑯᓯᕐᓗ 

● ᓱᕈᓯᓛᖑᓂᖏᓐᓂ ᐃᓕᓐᓂᐊᕈᑏᑦ 

● ᐅᖃᐅᓯᖅ ᑎᑎᖅᑭᕆᓂᕐᓗ 

● ᐃᖅᑲᓇᐃᔮᑦ ᐱᓕᖕᒪᒃᓴᕐᓂᕐᓗ 

● ᑮᓇᐅᔭᓂᒃ ᐊᐅᓚᑦᓯᓂᖅ ᑮᓇᐅᔭᓕᕆᒍᓐᓇᓂᕐᓗ 

● ᐃᓕᓐᓂᐊᑲᓐᓂᖅᑐᑦ  

● ᐃᑭᐊᖅᑭᔾᔪᑏᑦ ᑲᓲᒪᔾᔪᑏᓪᓗ 

● ᐃᓱᒪᒃᑯᑦ ᖃᓄᐃᓐᖏᓯᐊᕐᓂᖅ, ᒪᒥᓴᕐᓂᖅ ᐊᒻᒪᓗ ᐃᓅᓯᕐᒥ ᑭᐱᓯᑦᑕᐃᓕᒪᔾᔪᑎᒃᓴᑦ 

● ᓂᖀᑦ ᓂᕿᑦᓯᐊᕙᐃᓪᓗ 

ᖃᐅᔨᓴᖅᑕᐅᑦᓯᐊᖁᓪᓗᒋᑦ ᖃᐅᔨᓴᕈᑎᒥᓃᑦ ᑕᖅᓯᖅᑐᐃᓂᒃᑯᑦ, ᐱᓕᕆᐊᒃᓴᓄᑦ ᐊᐅᓚᓂᐅᔪᑦ ᑲᑎᑕᐅᓪᓗᑎᒃ 

ᑕᓪᓕᒪᕈᖅᑎᑕᐅᖃᑦᑕᓚᐅᖅᑐᑦ ᐅᖃᐅᓪᓗᐊᑕᕐᓄᑦ, ᓇᓗᓇᐃᕐᓯᒪᔪᑦ ᑭᐳ 3−ᒥ ᑕᑉᕙᓂ. 

Table 3 - ᐱᓕᕆᐊᒃᓴᓄᑦ ᐊᐅᓚᓂᐅᔪᑦ ᑲᑎᑕᐅᓯᒪᔪᑦ ᐅᖃᐅᓯᓪᓗᐊᑕᐅᔪᓂᒃ 

ᑖᓐᓇ ᓇᓗᓇᐃᖅᑐᐃᔾᔪᑎ ᐸᐃᓐᖑᐊᖅ (ᓈᓴᐅᑦ 3) ᑕᑯᑦᓴᐅᑎᑦᓯᔪᖅ ᓯᕗᓪᓕᐅᔾᔭᐅᔪᒪᓚᐅᖅᑐᓂᒃ 

ᐱᓕᕆᐊᒃᓴᓂᒃ ᐊᐅᓚᓂᐅᔪᓂᒃ ᑕᖅᓯᖅᑐᐃᓂᒃᑯᑦ. ᑕᑉᕗᓐᖓᖓᔪᖅ ᐱᔪᒐᕆᔭᐅᓗᐊᓐᖑᐊᑕᖅᑐᓄᑦ 

ᑕᓪᓕᒪᓂᒃ ᐅᖃᐅᓯᐅᔪᓂᒃ, ᒪᓕᓪᓗᒋᑦ ᓂᕈᐊᕈᑕᐅᓚᐅᖅᑐᑦ ᐃᓘᓐᓇᖏᓐᓄᑦ ᓄᓇᓖᑦ ᐃᓄᖏᓐᓂᒃ. 

 

Figure 3 - ᑕᖅᓯᖅᑐᐃᓂᖅ, ᐅᖃᐅᓯᐅᓗᐊᓐᖑᐊᖅᑐᓂᒃ ᐱᔪᒐᕆᔭᐅᓂᕐᐹᓂᒃ 

 
 

 

ᑲᑎᑕᐅᑉᐸᑕ ᐱᓕᕆᐊᒃᓴᑦ ᖃᓄᐃᑦᑑᓂᖏᑎᒍᑦ, ᓴᖅᑭᖅᑐᓂ ᑕᑯᑦᓴᐅᔪᖅ ᑲᑎᒪᔭᖅᑐᕐᓯᒪᔪᑦ ᐱᔪᒐᕐᓴᕐᓂᖏᑦ 

ᐃᓕᖅᑯᓯᕐᒨᖓᔪᓂᒃ ᐊᐅᓚᓂᐅᔪᓂᒃ, ᐱᓗᐊᖅᑐᒥ ᓄᓇᒧᐊᖃᑦᑕᓂᕐᒥᒃ ᐊᒻᒪᓗ ᒥᖅᓱᓂᕐᒥᒃ. ᒪᓕᓪᓗᒋᑦ 

ᖃᐅᔨᓴᕈᑕᐅᓚᐅᖅᑐᑦ ᑐᓴᕆᐊᕈᑕᐅᔪᓂᒃ, ᐃᓕᖅᑯᓯᕐᒨᖓᔪᑦ ᐱᓕᕆᐊᒃᓴᑦ ᐋᖅᑭᑦᓯᒪᒋᐊᓖᑦ 

ᐊᐅᓚᑕᐅᓪᓗᐊᑕᖅᑐᓂᒃ ᐱᓕᕆᐊᒃᓴᒥᒃ, ᐱᓗᐊᖅᑐᒥ ᐊᖑᓇᓱᓐᓂᖅ, ᓄᓇᒧᐊᖃᑦᑕᕐᓂᖅ, ᒥᖅᓱᓂᕐᓗ. 

ᓈᓴᐅᑦ 1-ᒥ, ᐊᖏᓪᓕᒋᐊᕐᓯᒪᔪᖅ ᓇᓗᓇᐃᕐᓯᒍᑎ ᑕᓕᕐᐱᐊᓃᑦᑐᖅ ᓴᖅᑭᔮᖅᑎᑦᓯᔪᖅ 

ᐱᔪᒐᕆᔭᐅᓪᓗᐊᑕᖅᑐᓂᒃ ᐊᔾᔨᒌᓐᖏᑦᑐᓂᒃ ᐃᓕᖅᑯᓯᕐᒨᖓᔪᓂᒃ. ᐃᓄᐃᑦ ᖃᓄᐃᓐᖏᓯᐊᕐᓂᖏᓐᓄᑦ 

ᒪᒥᓴᕐᓂᒧᓪᓗ ᑐᒡᓕᐅᓚᐅᖅᑐᖅ ᐱᔪᒐᕆᔭᐅᓂᕐᐹᓂ, ᐊᒻᒪᓗ ᐃᓕᓐᓂᐊᕈᑕᐅᒋᐊᓖᑦ ᐱᖓᔪᒋᔭᐅᓪᓗᓂ.  

 

ᐸᐃᕆᕕᓕᕆᓂᖅ ᐊᒻᒪᓗ 

ᓱᕈᓯᓛᕐᓂᑦ 

ᐃᓕᓐᓂᐊᑎᑦᑎᖃᑦᑕᕐᓂᖅ

ᐃᓕᓯᒪᔭᕆᐊᓕᖏᓐᓂᒃ 

ᐃᓕᓐᓂᐊᕐᓂᖅ

ᓱᓇᒃᑯᑖᑦ, 

ᓴᓇᔭᐅᖃᑦᑕᕆᐊᖃᕐᓂᖏᑦ 

ᐋᖅᑭᐅᒪᑎᑦᑎᓂᕐᓗ

ᐃᓄᐃᑦ ᒪᑭᑕᑦᑎᐊᕆᐊᖃᕐᓂᖏᑦ 

ᒪᒥᓴᕐᓂᖏᓪᓗ

ᐊᖑᓇᓱᖃᑦᑕᕐᓂᖅ/

ᐊᓐᓇᐅᒪᓇᓱᓐᓂᖅ 

ᐊᒻᒪᓗ ᓅᓯᒪᖃᑦᑕᕐᓂᖅ

ᐃᓄᑐᖃᐃᑦ ᐊᒻᒪᓗ 

ᑕᐃᔅᓱᒪᓂ 

ᐊᑐᖅᑕᐅᖃᑦᑕᕐᓯᒪᔪᑦ, 

ᓴᓇᖃᑦᑕᕐᓂᖅ 

ᒥᕐᓱᖃᑦᑕᓂᕐᓗ

ᓂᔾᔭᐅᓯᔭᕐᓂᖅ/

ᓴᓇᐅᒐᐃᑦ ᐃᓕᖅᑯᓯᕐᓗ

ᐃᓕᖅᑯᓯᓕᕆ

ᓂᕐᒧᑦ 

ᐱᓕᕆᓃᑦ

ᖃᐅᔨᓴᕐᓂᖅ 

ᖃᐅᔨᓴᕈᑎᑐᐃᓐᓇᐅᓚᐅᖅᑐᖅ ᓄᓇᓕᖕᓄᑦ 

ᑐᓴᕆᐊᕐᓂᖃᖃᑦᑕᑎᓪᓗᒋᑦ ᑲᑎᒪᓂᖏᓐᓂ 

ᑎᒍᓯᔾᔪᑎᒃᓴᖅ ᑐᓴᕈᑎᓂᒃ ᒪᕐᕉᓐᓄᑦ: 

ᓄᓇᓕᓐᓂᒃ ᓱᖏᐅᓴᕐᓂᖅ ᐊᑐᖅᑕᐅᔪᓂᒃ 

ᕿᑭᖅᑕᓂᒃᑯᑦ ᐱᓕᕆᐊᖏᓐᓂ; ᐊᒻᒪᓗ ᓯᕗᓂᕐᒥ 

ᐊᑐᖅᑕᐅᒍᒪᔪᑦ ᐱᓕᕆᐊᒃᓴᑦ. ᐊᐱᖅᑯᑦ ᓯᕗᓂᕐᒥ 

ᐱᓕᕆᐊᒃᓴᓄᑦ ᐊᐅᓚᓂᐅᔪᑦ ᐊᔾᔨᒋᐸᓗᒻᒪᖔᒋᑦ 

ᑕᖅᓯᑐᖅᑕᐅᔪᓂᒃ. ᓴᖅᑭᓚᐅᖅᑐᖅ ᑕᑉᕙᓐᖓᑦ 

ᖃᐅᔨᓴᕐᓂᕐᒥᒃ ᐱᓕᕆᐊᒃᓴᓄᑦ ᐊᐅᓚᓂᐅᔪᓂᒃ 

ᐊᔾᔨᐸᓗᒋᓚᐅᖅᑕᖓ ᑕᖅᓯᑐᖅᑕᐅᔪᓂᒃ ᓴᖅᑭᖅᑐᓂᒃ 

ᐊᒻᒪᓗ ᓇᓗᓇᐃᕈᑕᐅᓪᓗᓂ ᑕᐃᒪᐃᓕᖓᓂᖓᓂᒃ.  

ᑲᑎᓪᓗᒋᑦ 361 ᖃᐅᔨᓴᕈᑏᑦ ᐃᓂᖅᑕᐅᓚᐅᖅᑐᑦ. 

 

ᓱᖏᐅᓴᕐᓂᖅ ᐊᑐᖅᑕᐅᔪᓂᒃ ᕿᑭᖅᑕᓂᒃᑯᑦ 

ᐱᓕᕆᐊᖏᓐᓂᒃ 

ᖃᐅᔨᓴᕈᑎᒃᑯᑦ ᓄᐊᑕᐅᔪᑦ ᖃᐅᔨᓴᕈᑎᒥᓃᑦ 

ᐅᔾᔨᕆᔭᐅᑎᒋᓂᖏᓐᓂᒃ ᑲᑎᒪᔭᖅᑐᕐᓯᒪᔪᓂᒃ 

ᐊᑐᖅᑕᐅᖃᑦᑕᖅᑐᑦ ᕿᑭᖅᑕᓂᒃᑯᑦ ᐱᓕᕆᐊᖏᓐᓂᒃ. 

ᑲᑎᒪᔭᖅᑐᕐᓯᒪᔪᑦ ᓇᓗᓇᐃᕐᓯᖁᔭᐅᓚᐅᖅᑐᑦ ᖃᓄᖅ ᐅᔾᔨᕈᓱᑦᑎᒋᒻᒪᖔᑕ ᐊᑐᖅᑕᐅᖃᑦᑕᖅᑐᓂᒃ 

ᕿᑭᖅᑕᓂᒃᑯᑦ ᐱᓕᕆᐊᖏᓐᓂᒃ. ᑲᑎᒪᔭᖅᑐᕐᓯᒪᔪᑦ ᓇᓗᓇᐃᕐᓯᖁᔭᐅᓪᓗᑎᒃ ᖃᓄᖅ ᐅᔾᔨᕈᓱᑦᑎᒋᒻᒪᖔᑕ 

ᐊᑐᓂᑦ 7-ᖑᔪᓂᒃ ᐱᓕᕆᐊᒃᓴᓂᒃ, ᐊᑐᖅᑕᐅᓪᓗᓂ ᐊᕐᕕᓂᓕᓐᓂᒃ ᓇᓗᓇᐃᕐᓯᒍᑎ ᖃᐅᔨᒪᓂᕆᔭᐅᔪᓂᒃ, 0 

“ᑐᓴᓚᐅᕐᓯᒪᓐᖏᑦᑐᖅ” ᐊᒻᒪᓗ 5 “ ᖃᐅᔨᒪᔭᕋ”. ᓴᖅᑭᓚᐅᖅᑐᑦ ᑕᑉᕙᓐᖓᑦ ᓇᓗᓇᐃᖅᑐᐃᓯᔾᔪᑎᒦᑦᑐᑦ 

ᓈᓴᐅᑦ 3.  

ᖃᐅᔨᓴᕐᓂᐅᔪᒥᒃ, ᖃᐅᔨᔭᐅᓚᐅᖅᑐᖅ ᑲᑎᒪᔭᖅᑐᕐᓯᒪᔪᓕᒫᒐᓚᑦ ᖃᐅᔨᒪᓗᐊᓚᐅᓐᖏᓐᓂᖏᓐᓂᒃ 

ᕿᑭᖅᑕᓂᒃᑯᑦ ᐱᓕᕆᐊᓕᒫᑲᓴᖏᓐᓂᒃ. ᖃᐅᔨᒪᔭᒻᒪᕆᐅᓚᐅᖅᑑᒐᓗᐊᕐᓂ ᐃᓚᓐᖓᖅᑐᓄᑦ 

ᖁᓚᕐᓇᖅᑐᒦᑦᑐᖁᑎᓕᓐᓂᓪᓗ ᐃᑲᔫᑏᑦ. ᐊᑕᐅᓯᑐᐊᒐᓚᒃ 7-ᓂ ᐅᖃᐅᓯᐅᔪᓂ ᖃᐅᔨᒪᑦᓯᐊᓚᐅᖅᑐᖅ 

ᕿᑭᖅᑕᓂᒃᑯᑦ ᐱᓕᕆᐊᖏᓐᓂᒃ. ᐊᑉᕙᒐᓚᖏᓐᓃᑦᑐᑦ ᑭᐅᔪᑦ ᐅᖃᓚᐅᖅᑐᑦ ᖃᐅᔨᒪᓗᐊᓐᖏᓂᕐᒥᓂᒃ 

ᖃᐅᒪᓂᓐᖏᓯᐊᒻᒪᕆᓐᓂᕐᒥᓂᓪᓘᓐᓃᑦ. 

 

Figure 4 - ᑎᑎᕋᕆᐊᓕᒃᑎᒍᑦ ᖃᐅᔨᓇᕈᑏᑦ, ᐱᓕᕆᐊᓂᒃ ᖃᐅᔨᒪᓂᓖᑦ 

 
 

ᖃᐅᒪᔨᔭᐅᒋᐊᓕᒃ: ᑖᒃᑯᓇᓂ ᑕᖅᓴᖏᓐᓂ ᐊᐅᐸᖅᑐᖅ (ᖃᐅᔨᒪᓐᖏᓯᐊᒻᒪᕆᑦᑐᖅ) ᖁᖅᓱᖅᑐᖅ (ᖃᐅᔨᒪᓂᖃᒐᓛᑦᑐᖅ) 

ᐆᔭᐅᔭᖅ (ᖃᐅᔨᒪᓂᖃᑦᓯᐊᖅ). ᑐᑭᓯᓇᕐᓯᑎᒋᐊᒃᑲᓂᕐᓗᒋᑦ ᑐᑭᓕᐊᖑᓯᒪᔪᑦ ᖃᐅᔨᓴᕈᑎᓂᒃ, ᖃᐅᔨᓴᕈᑏᑦ 

ᑲᑎᑕᐅᓯᒪᓚᐅᖅᑐᑦ ᐃᒪᐃᓕᖓᓪᓗᑎᒃ: 

0 ᐊᒻᒪᓗ 1 (ᐊᐅᐸᖅᑐᖅ); 2 ᐊᒻᒪᓗ 3 (ᐊᐅᐸᔮᑦᑐᖅ); ᐊᒻᒪᓗ 4 ᐊᒻᒪᓗ 5 (ᐆᔭᐅᔭᖅ).  

ᐅᖃᐅᓯᐅᓚᐅᖅᑐᑦ ᓇᑎᕐᒥ ᐊᒻᒪᓗ ᐊᔾᔨᓕᐅᕆᕕᖕᒥ 

 

ᓄᓇᓕᖕᓂ ᑐᓴᕆᐊᕐᓂᕐᒧᑦ ᐳᓚᕋᕐᓂᖅ ᑐᕌᖓᓚᐅᖅᑐᖅ ᑲᑎᒪᔭᖅᑐᖅᑐᑦ ᐱᕕᖃᖅᑎᑕᐅᖁᓪᓗᒋᑦ 

ᐅᖃᐅᓯᒃᓴᒥᓂᒃ ᐊᔾᔨᒌᓐᖏᑐᖅᑎᒍᑦ ᐋᖅᑭᑦᓯᒪᔭᐅᓪᓗᑎᒃ ᐃᓚᒋᔭᐅᓪᓗᑎᒃ ᑎᑎᕋᒃᓯᒪᔪᒃᑯᑦ ᐅᖃᐅᓰᑦ, 

ᐅᖃᐅᓯᒃᑯᑦ, ᐊᒻᒪᓗ ᑲᑎᒪᔭᖅᑐᕐᓯᒪᔪᓂᒃ ᑐᓴᕆᐊᕐᕕᒃ ᐊᔾᔨᓕᐅᕆᕕᒃ (ᑕᑯᓗᒋᑦ ᐊᔾᔨᐅᔪᖁᑏᑦ ᐊᑖᓃᑦᑐᑦ). 

ᐱᖕᒪᕆᐅᕗᖅ ᕿᑭᖅᑕᓂᒃᑯᑦ ᑭᒡᓕᖃᖅᑎᑦᓯᓚᐅᓐᖏᒻᒪᑕ ᓇᓖᕌᕈᑎᒃᓴᓂᒃ ᓯᕗᓂᕐᒥ ᐱᓕᕆᐊᒃᓴᓂᒃ, ᑕᐃᒫᒃ 

ᐃᓚᓯᒪᓚᐅᖅᑐᑦ 12-ᓄᑦ ᐱᓕᕆᐊᒃᓴᓄᑦ ᐊᐅᓚᑕᐅᔪᓄᑦ ᑕᖅᓯᖅᑐᐃᓂᖅ ᐊᒻᒪᓗ ᑎᑎᕋᕐᓯᒪᔪᒃᑯᑦ 

ᖃᐅᔨᓴᕈᑎ, ᑲᑎᒪᔭᖅᑐᕐᓯᒪᔪᑦ ᒪᓂᒪᑎᑦᓯᕕᐅᓚᐅᕐᒥᔪᑦ ᐱᕕᒃᓴᖃᖅᑎᑕᐅᓪᓗᑎᒃ ᐃᓱᒪᒃᓴᕐᓯᐅᕈᑎᒃᓴᑲᓐᓂᕐᓂᒃ 

ᐱᓕᕆᐊᒃᓴᓄᑦ ᐊᐅᓚᓂᐅᔪᓂᒃ ᐅᖃᐅᓯᖃᕐᓂᕐᒥᒃ. 

ᑐᓴᕆᐊᕐᓂᕐᒧᑦ ᑲᑎᒪᓂᕐᒥ ᐱᕕᒃᓴᖃᕐᕕᐅᖃᑕᐅᓚᐅᖅᑐᑦ ᐊᐱᖅᑯᑏᑦ ᑭᒡᒍᑏᓪᓗ. ᑲᑎᒪᔭᖅᑐᕐᓯᒪᔪᑦ 

ᐅᖃᐅᓯᖃᕈᓐᓇᖅᑐᑎᒃ ᐊᐱᖅᓱᕐᓗᑎᓪᓘᓐᓃᑦ ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐅᕝᕙᓘᓐᓃᑦ 

ᕿᑭᖅᑕᓂᒃᑯᓐᓂ ᑲᑎᒪᔨᐅᔪᒥᒃ ᓄᓇᓕᖕᓄᑦ. ᐅᖃᐅᓰᑦ ᓇᑎᕐᒥ ᑎᑎᕋᖅᑕᐅᖃᑦᑕᓚᐅᖅᑐᑦ ᕿᑭᖅᑕᓂᒃᑯᑦ 

ᐃᖅᑲᓇᐃᔭᖅᑎᖓᓄᑦ. ᐅᖃᐅᓯᓕᒫᑦ ᑎᑎᕋᖅᑕᐅᖃᑦᑕᓚᐅᖅᑐᑦ ᓄᓇᓕᖕᓅᖓᔪᓂᒃ ᐅᓂᒃᑳᓕᐊᖑᓪᓗᑎᒃ.  

 

ᒪᕐᕉᓕᖅᑲᖓᔪᒃᑯᑦ ᐅᖃᐅᓯᕆᔭᐅᓚᐅᖅᑐᑦ ᖃᐅᔨᓴᖅᑕᐅᔪᑦ ᑖᒃᑯᓄᖓ ᐅᓂᒃᑳᓄᑦ. ᓯᕗᓪᓕᖅ, 

ᐊᑯᓚᐃᑎᒋᓂᖓ ᐊᑐᖅᑕᐅᔪᖅ ᐅᖃᐅᓯᖅ ᓴᖅᑭᔮᖅᑎᑕᐅᔪᖅ “ᐅᖃᐅᓰᑦ ᐊᑐᖅᑕᐅᖃᑦᑕᓚᐅᕐᓂᖏᑦ” 

ᑕᑯᑦᓴᐅᑎᑕᐅᔪᖅ ᐅᐃᒍ 1-ᒥ. ᐅᖃᐅᓰᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᑕᑯᑦᓴᐅᑎᑦᓯᔾᔪᑕᐅᔪᖅ ᐱᓕᕆᔾᔪᑎ 

ᐊᔾᔨᒌᓐᖏᑦᑐᓂᒃ ᐊᖏᓂᖏᓐᓂᒃ ᐅᖃᐅᓰᑦ ᐊᑐᖅᑕᐅᔪᑦ ᑐᓴᕋᓱᐊᕐᓂᕐᒥᒃ ᐅᓂᒃᑳᓂ; ᒥᑭᓂᕐᓴᑦ ᐅᖃᐅᓰᑦ 

ᐅᖃᐅᓯᐅᓕᖅᑭᖃᑦᑕᓚᐅᖅᑐᑦ ᒪᕐᕈᓱᓪᓗᐊᑕᕐᓱᑎᒃ ᓄᓇᓕᖕᓂ ᑐᓴᕆᐊᕐᓂᕐᒧᑦ ᐅᓂᒃᑳᓂ, ᐊᒻᒪᓗ ᐊᖏᓂᕐᐹᑦ 

ᐅᖃᐅᓰᑦ ᐊᑐᖅᑕᐅᓕᖅᑭᑦᑖᓂᕐᐹᖑᖃᑦᑕᓚᐅᖅᑐᑦ. ᑕᑉᕙᓐᖓᑦ, ᐅᖃᐅᓰᑦ ᐊᑐᖅᑕᐅᓂᖏᓐᓂᒃ 

ᐊᑐᖅᑕᐅᖃᑦᑕᖅᑐᖅ ᓴᖅᑭᔮᖅᑎᑦᓯᒍᑕᐅᓪᓗᓂ ᐱᖕᒪᕆᐅᔪᖁᑕᐅᔪᓂ ᐊᐅᓚᓂᐅᔪᓄᑦ 

ᐅᖃᐅᓯᐅᖃᑦᑕᓚᐅᖅᑐᓄᑦ. 

 

ᑐᒡᓕᐊᓂ ᖃᐅᔨᓴᕈᑎ ᐊᑐᖅᑕᐅᓚᐅᖅᑐᖅ ᖃᐅᔨᓴᕐᓂᕐᒥᒃ ᐊᒥᓱᐃᖅᑐᕐᓂᖓᓂᒃ ᑐᓴᖅᑎᑦᓯᒍᑎ ᓄᓇᓕᖕᓂᒃ 

ᑐᓴᕆᐊᕐᓂᕐᒧᑦ ᐅᓂᒃᑳᓂ, ᐃᓕᓴᕆᔭᐅᔾᔪᑎᒃᓴᖓᓂᒃ ᑐᑭᓕᐊᖑᔪᖅ ᐅᖃᐅᓯᕐᓄᑦ ᓇᑎᕐᒥᒃ ᐊᒻᒪᓗ 

ᐊᔾᔨᓕᐅᕆᕕᖕᒥᒃ. ᐅᐃᒍ 1-ᒥ, ᑐᓴᕆᐊᕐᓂᕐᒧᑦ ᐅᖃᐅᓰᑦ ᖃᐅᔨᓴᖅᑕᐅᖃᑦᑕᓚᐅᖅᑐᑦ ᐊᑐᖅᑕᐅᓪᓗᑎᒃ 

ᐱᖓᓲᓕᖅᑲᖓᔪᑦ ᐆᑦᑐᕋᐅᑏᑦ, ᑎᑎᕋᖅᑕᐅᓯᒪᔪᓂᒃ ᐊᐅᓚᓂᐅᔪᓂᒃ ᑖᒃᑯᓇᓐᖔᕐᓯᒪᔪᓂᒃ ᐃᓗᓕᖏᓐᓂᒃ 

ᐊᑐᓂᑦ ᓄᓇᓕᓐᓄᑦ ᐅᓂᒃᑳᓕᐊᖑᔪᓂᒃ. ᐊᑐᓂᑦ ᓄᓇᓖᑦ ᐅᓂᒃᑳᖏᑦ ᕿᒥᕐᕈᔭᐅᓚᐅᖅᑐᑦ, 

ᐅᖃᐅᓯᖃᕐᕕᐅᓪᓗᑎᒃ ᓇᓗᓇᐃᖅᑕᐅᓪᓗᑎᒃ 0 (ᐃᖅᑯᓪᓕᒍᑕᐅᓐᖏᑦᑐᖅ), 1 (ᓂᓪᓕᕈᑕᐅᔪᖅ), ᐅᕝᕙᓘᓐᓃᑦ 

2 (ᐅᖃᐅᓯᐅᔪᖅ ᓯᕗᓪᓕᐸᐅᔾᔭᐅᔭᕆᐊᖃᕆᐊᖓ). ᓴᖅᑭᖅᑐᑦ ᑎᑎᕋᕐᓯᒪᔪᑦ ᐊᐅᓚᓂᐅᔪᓄᑦ 

ᓇᓗᓇᐃᖅᑕᐅᒍᑏᑦ ᐅᖃᐅᓯᐅᓕᖅᑭᑦᑖᖃᑦᑕᓚᐅᕐᓂᖏᑦ ᐊᒻᒪᓗ ᐱᖕᒪᕆᐅᓂᖃᖅᑎᒋᖃᑎᖏᑦ ᓄᓇᓕᖕᓄᑦ.  

ᑖᒃᑯᐊ ᓴᖅᑭᖅᑐᑦ ᐱᖕᒪᕆᐅᓂᖃᖅᑎᒋᖃᑕᐅᑎᓪᓗᒋᑦ, ᐃᓕᓴᕆᔭᐅᒋᐊᓖᑦ ᐃᓘᓐᓈᒍᑦ ᓱᖏᕐᓲᑎᒃᓴᐅᖏᑦᑐᑦ 

ᖃᓄᐃᓐᓂᖏᑦ. 

 

 

 

  

ᓇᐃᓈᕐᓯᒪᔪᑦ ᖃᐅᔨᔭᐅᓚᐅᖅᑐᑦ ᓄᓇᓖᑦ ᑐᓴᕆᐊᕐᕕᐅᑎᓪᓗᒋᑦ 

 

ᓂᐱᑎᑕᒐᖅᑎᒍᑦ ᐊᒻᒪᓗ ᑎᑎᕋᕐᓯᒪᔪᒃᑯᑦ ᖃᐅᔨᓴᕈᑎᓂ, ᐃᓕᖅᑯᓯᕐᒨᖓᔪᑦ ᐊᐅᓚᑕᐅᔪᑦ ᖁᓪᓕᕐᐹᖑᖃᑕᐅᓚᐅᖅᑐᑦ 

ᓇᓗᓇᐃᖅᑕᐅᔪᑦ, ᑭᖑᓂᖓᓃᑦᑐᓂ ᐃᓄᐃᑦ ᖃᓄᐃᓐᖏᓯᐊᕐᓂᖏᓐᓄᑦ ᒪᒥᓴᕐᓂᒧᓪᓗ, ᑭᖑᓂᐊᓂ 

ᐃᓕᓐᓂᐊᕈᑕᐅᒋᐊᓕᒃ. ᓴᓐᖏᓂᕐᐹᖑᓚᐅᖅᑐᖅ ᐃᓄᓐᓅᖓᔪᓂ ᐱᔪᒐᕆᔭᐅᔪᖅ ᐱᓕᕆᐊᒃᓴᓂ ᓄᑕᖅᑲᓄᑦ 

ᒪᒃᑯᑦᑐᓄᓪᓗ. 

 

ᐅᖃᐅᓯᕐᓄᑦ ᐊᒻᒪᓗ ᐊᔾᔨᓕᐅᕆᕕᖕᒧᑦ, ᐱᔪᒐᕆᔭᐅᓂᕐᐹᖑᔫᔮᓚᐅᖅᑐᑦ: ᐊᖑᓇᓂᓐᓂᖅ, ᓄᓇᒨᖃᑦᑕᕐᓂᖅ, 

ᐊᓐᓂᓯᒪᓂᖅ; ᓂᔾᔭᐅᓯᔭᕐᓂᖅ, ᑕᑯᑦᓴᐅᑎᑦᓯᓂᖅ ᐃᓕᖅᑯᓯᕐᓗ; ᐸᐃᕆᕕᒃ; ᓄᑖᖅ ᐱᖁᑎᕐᔪᐊᖅ; 

ᐃᖅᑲᓇᔮᑦᓴᓯᐅᕈᑎᒃᓴᑦ; ᐊᒻᒪᓗ ᐃᓚᓐᖓᖅᑐᓄᑦ ᖃᖓᑦᑕᐅᑎᓄᑦ ᐃᑲᔫᑏᑦ. 

QIA ᐱᓕᕆᐊᒃᓴᓄᑦ ᐊᖏᕈᑎᒋᓯᒪᔭᖏᑦ 

ᐃᓘᓐᓈᓂᒃ ᑕᑯᒋᐊᕐᓂᖅ 

 

ᐊᕕᑦᑐᕐᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖑᑎᓪᓗᒋᑦ, ᕿᑭᖅᑕᓂᒃᑯᑦ ᑭᒡᒐᖅᑐᐃᔪᑦ ᐃᓄᓐᓂᒃ ᐅᓄᖅᑐᓂᒃ, 

ᐱᔭᕆᐊᑭᓪᓕᑎᕆᔨᓂᒃ, ᖃᐅᔨᒪᔨᑕᕐᓂᒃ ᑲᑎᒪᔨᓂᒃ, ᑲᑐᔾᔨᖃᑎᒌᑦᑐᓂᒃ, ᐊᒻᒪᓗ ᐋᔩᕋᖅᑎᓂᒃ. ᐃᓛᓐᓂᒃᑯᑦ, 

ᑲᑎᒪᔭᖅᑐᕐᓯᒪᔪᑦ ᐱᓇᓱᐊᖃᑦᑕᖅᑐᑦ ᑲᑐᔾᔨᓗᑎᒃ ᐸᕐᓇᖃᑎᖃᕐᓂᕐᒥᒃ ᐊᓯᖏᓐᓂᒃ ᑎᒍᒥᐊᖃᑕᐅᔪᓂᒃ 

ᐋᖅᑭᓱᖅᑕᐅᓇᓱᐊᖅᑐᓂᒃ ᐱᖕᒪᕆᐅᔪᓂᒃ ᐃᓄᓐᓄᑦ. ᕿᑭᖅᑕᓂᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᓯᒪᔪᑦ 

ᐃᑲᔪᕐᓱᐃᓪᓗᑎᒃ ᐱᖓᓱᓂᒃ ᐅᓄᖅᑐᓂᒃ−ᑎᒍᒥᐊᖅᑕᐅᔪᓂᒃ ᑐᑭᒧᐊᒍᑎᒃᓴᓂᒃ ᐊᒻᒪᓗ ᐊᐅᓚᔾᔭᐃᒋᐊᕈᑎᓄᑦ 

ᐸᕐᓇᐅᑎᓂᒃ ᓯᑕᒪᐅᖅᑲᐅᔪᓂ ᐊᕐᕌᒍᓂ, ᐅᖃᐅᓯᖃᖃᑦᑕᕐᓱᑎᒃ ᐃᓪᓗᓕᕆᓂᕐᒥᒃ, ᐊᔪᕐᓴᖏᑉᐹᓪᓕᕈᑎᒃᓴᓂᒃ, 

ᐊᒻᒪᓗ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒥᒃ. ᕿᑭᖅᑕᓂᒃᑯᑦ ᐊᐅᓚᑦᓯᓪᓗᑎᒃ ᐱᓇᓱᐊᖃᑕᐅᓂᖏᑦ ᑖᒃᑯᓇᓂ ᐊᒻᒪᓗ 

ᑖᒃᑯᓇᓐᖔᖅᑐᓂᒃ ᐃᓄᓐᓅᖓᔪᓂᒃ ᐊᖏᕈᑎᒋᓯᒪᔭᖏᓐᓂᒃ ᐊᐅᓚᔾᔭᐃᒋᐊᕐᓂᕐᒧᑦ ᐃᓚᒋᔭᖓ 

ᐱᓂᐊᕐᓂᕋᐅᑎᑦᑕ ᑭᒡᒐᖅᑐᐃᓂᕐᒥᒃ ᐃᓄᓐᓂᒃ. 

 

ᐸᕐᓇᓂᕐᒧᑦ ᑖᒃᑯᓂᖓ ᐅᖃᐅᓯᓪᓗᐊᑕᐅᓚᐅᖅᑐᓂᒃ ᐅᓂᒃᑳᓂᒃ, ᕿᒥᕐᕈᓇᓐᓂᖃᓚᐅᖅᑐᑦ ᑐᑭᒧᐊᒍᑎᒃᓴᓂᒃ 

ᐊᒻᒪᓗ ᐊᐅᓚᔾᔭᐃᒍᑎᒃᓴᓂᒃ ᐸᕐᓇᐅᑎᓂᒃ ᐃᑲᔪᖅᑕᐅᓪᓗᑎᒃ ᑲᔪᓯᑎᑕᐅᓪᓗᑎᓪᓗ ᕿᑭᖅᑕᓂᒃᑯᓐᓂᒃ, 

ᐃᓚᒋᔭᐅᓪᓗᑎᒃ: 

 

● ᒪᑭᒪᓂᖅ 2: ᐱᓇᓱᐊᖃᑎᒌᒍᑕᐅᔪᖅ ᐊᔪᕐᓴᖏᑉᐹᓪᓕᔾᔪᑎᒃᓴᒧᑦ; 

● ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒋᐊᕐᓂᕐᒧᑦ ᐃᓪᓗᓕᕆᓂᕐᒥᒃ; ᐊᒻᒪᓗ 

● ᐃᓅᖃᑎᒌᖏᓐᓇᕐᓂᖅ: ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᓄᑦ ᐊᐅᓚᔾᔭᐃᒍᑏᑦ ᐸᕐᓇᐅᑏᑦ 2017-2022.  

 

ᐃᓚᖏᑦ ᑖᒃᑯᐊ ᐅᓄᖅᑐᓂᒃ−ᑎᒍᒥᐊᖅᑕᐅᔪᓂᒃ ᐸᕐᓇᐅᑏᑦ ᑐᕋᐃᓐᓇᖅᑐᒥᒃ ᕿᑭᖅᑕᓂᒃᑯᑦ 

ᐱᓕᕆᐊᒃᓴᖏᓐᓄᑦ ᐊᒃᑐᐊᓂᓖᑦ, ᓲᕐᓗ ᐊᐅᓚᑕᐅᔪᑦ ᕿᑭᖅᑕᓂᒃᑯᑦ−ᓯᕗᓕᖅᑕᖏᑦ. ᐊᓯᖏᑦ ᐊᖏᕈᑕᐅᓯᒪᔪᑦ 

ᑐᕋᐃᓐᓇᖏᑦᑐᒥᒃ ᐊᒻᒪᓗ ᑐᕌᖓᔪᑦ ᕿᑭᖅᑕᓂᒃᑯᓐᓄᑦ ᐃᓚᒋᔭᐅᓂᕐᒥᓄᑦ ᑲᑐᔾᔨᖃᑎᒌᓂ, ᓲᕐᓗ 

ᑲᑐᔾᔨᖃᑎᒌᑦ ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᑉᕙᓘᓐᓃᑦ ᐃᓚᒋᔭᐅᓂᕐᒥᓄᑦ ᓄᓇᕗᒻᒥ 

ᐋᔩᕋᖅᑏᑦ ᐊᔪᕐᓴᖏᑉᐹᓪᓕᕈᑎᒃᓴᒧᑦ (ᑖᒃᑯᐊ ᐋᔩᕋᖅᑏᑦ). 

 

ᐊᒻᒪᓗ ᐅᓄᖅᑐᓄᑦ−ᑎᒍᒥᐊᖅᑕᐅᔪᓄᑦ ᐸᕐᓇᐅᑏᑦ ᓇᓗᓇᖅᑕᐅᓚᐅᖅᑐᑦ, ᐊᑕᐅᓯᒃᑲᓐᓂᖅ ᑎᑎᕋᕐᓯᒪᔪᖅ 

ᕿᒥᕐᕈᔭᐅᓚᐅᖅᑐᑦ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᓂᕐᓯᒪᔪᑦ ᐅᓂᒃᑳᖅ: ᓴᐃᒻᒪᖃᑎᒌᑉᐸᓪᓕᐊᓂᖅ 

ᑕᑉᕙᓃᖃᑕᐅᓪᓗᑎᒃ ᐊᑐᓕᖁᔨᔾᔪᑏᑦ ᑐᕌᖅᑐᑦ ᕿᑭᖅᑕᓂᒃᑯᓐᓄᑦ ᐱᓕᕆᐊᒃᓴᕆᓪᓗᓂᒋᑦ. 

ᖃᐅᔨᓴᖅᑕᐅᓂᖓ 

 

ᖃᐅᔨᓴᖅᑕᐅᖃᑕᐅᓪᓗᓂ, ᓇᓗᓇᐃᕐᓯᒋᐊᕈᑏᑦ ᑭᐳᑦ ᐋᖅᑭᓱᖅᑕᐅᓚᐅᖅᑐᑦ ᑐᑭᓯᓇᕐᓯᑎᑦᓯᒋᐊᕈᑕᐅᓪᓗᓂ 

ᐊᐅᓚᔾᔭᐃᒍᑎᓂᒃ ᐊᑐᓕᖁᔾᔪᑎᓂᓪᓗ ᓯᑕᒪᓄᑦ ᑎᑎᕋᕐᓯᒪᔪᓄᑦ ᓇᓗᓇᐃᖅᑕᐅᔪᓄᑦ. ᓇᓗᓇᐃᕐᓯᒋᐊᕈᑦ 

ᐊᑐᖅᑐᖅ ᖃᐅᔨᒋᐊᕐᕕᐅᓯᒪᔪᑦ ᓈᓴᐅᑎᖏᑎᒍᑦ ᑎᑎᕋᕐᓯᒪᔪᓂᒃ, ᐃᓚᒋᔭᐅᔪᑦ ᑖᒃᑯᓚᑦᑖᑦ ᑎᑎᕋᕐᓯᒪᔪᑦ 

ᐊᒃᑐᐊᔪᖅ ᐊᐅᓚᔾᔭᐃᒋᐊᕈᑏᑦ, ᐊᒻᒪᓗ ᐅᔾᔨᓇᖅᑐᑦ ᕿᑭᖅᑕᓂᒃᑯᑦ ᓯᕗᓕᕐᒪᖔᑕ ᐃᑲᔪᖅᑎᐅᒻᒪᖔᑕᓘᓐᓃᑦ 

ᑲᑐᔾᔨᖃᑎᒌᑦ. ᐊᑐᓂᑦ ᐊᐅᓚᔾᔭᑦᑕᐅᓯᒪᔪᑦ ᓇᓗᓇᐃᔭᖅᑕᐅᓚᐅᖅᑐᑦ ᐋᖅᑭᓱᖅᑕᐅᓪᓗᑎᒃ ᐅᕝᕙᓘᓐᓃᑦ 

ᐊᔾᔨᖏᓐᓂᒃ ᐱᑎᑕᐅᓪᓗᑎᒃ, ᐊᑐᖅᑕᐅᓪᓗᓂ ᖃᓄᖅ ᐊᐅᓚᔾᔭᐃᒍᑦ ᐊᒃᑐᐊᓂᖃᕐᓂᖓ ᓴᓇᒻᒪᖓᓄᑦ 

ᐊᐅᓚᑕᐅᓂᖓᓄᓪᓗ ᐱᓕᕆᐊᒃᓴᑦ. 

 

ᑖᒃᑯᐊ ᑭᖑᓪᓖᑦ ᒪᑉᐱᒐᑦ ᐃᓗᓕᓖᑦ ᓇᐃᓈᕐᓯᒪᔪᓂᒃ ᐊᑐᓂᑦ ᑎᑎᕋᕐᓯᒪᔪᓂᒃ ᐊᒻᒪᓗ ᐊᒃᑐᐊᔪᓂᒃ 

ᐊᐅᓚᔾᔭᐃᒍᑎᓂᒃ. 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ, ᐃᓂᕐᓯᒪᔪᖅ ᐅᓂᒃᑳᖅ 

 

ᕿᑭᖅᑕᓂᒃᑯᑦ ᐱᒋᐊᖅᑎᑦᓯᓚᐅᖅᑐᑦ ᑮᓇᐅᔭᓖᓪᓗᑎᒃ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓂᒃ (QTC) 

ᓴᖅᑮᒍᒪᓪᓗᑎᒃ ᓇᓕᖅᑯᑦᓯᓯᒪᔪᓂᒃ ᐊᑐᖅᑕᐅᖃᑦᑕᕐᓯᒪᔪᓂᒃ ᓄᓇᑦᑎᓐᓂ 1950-1975 ᐊᒻᒪᓗ ᑕᑯᒋᐊᕈᑎ 

ᐃᓄᐃᑦ ᐊᑐᖃᑦᑕᓚᐅᖅᑕᖏᓐᓂᒃ ᑕᐃᑦᓱᒪᓂ. QTC ᐊᐅᓚᑦᓯᑎᑕᐅᓚᐅᖅᑐᖅ ᐊᐅᓚᑦᓯᓪᓗᓂ 

ᓴᐃᒻᒪᖃᑎᒌᓐᓂᕐᒥ, ᓇᓗᓇᐃᕆᐊᕐᓗᒍ, ᐊᑯᓂᐅᔪᒧᑦ−ᐋᖅᑭᑦᓯᒪᓂᖅ ᒪᒥᓴᕐᓂᖅ ᓴᐃᒻᒪᖃᑎᒌᓐᓂᕐᓗ. 

ᐃᓂᕐᓯᒪᔪᖅ ᐅᓂᑦᑳᖅ ᓴᖅᑭᖅᑕᐅᓚᐅᖅᑐᖅ ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ 2010−ᒥ; ᓯᕗᒧᐊᒃᑎᑦᓯᓂᖅ 

ᐊᑐᓕᖁᔨᔾᔪᑎᓕᐊᖑᓯᒪᔪᓂᒃ QTC−ᑯᓐᓄᑦ ᓱᓕ ᓯᕗᓪᓕᐅᔾᔭᐅᔭᕆᐊᓕᖁᑕᐅᔪᖅ ᕿᑭᖅᑕᓂᒃᑯᓐᓄᑦ 

ᑲᒪᒋᔭᐅᓪᓗᓂ. 

 

ᑭᐳ 4 ᓴᖅᑮᔪᖅ ᐊᕐᕕᓂᓕᓐᓂᒃ QTC ᐊᑐᓕᖁᔨᔾᔪᑎᖏᓐᓂᒃ ᑲᒪᖃᑕᐅᓪᓗᑎᒃ ᕿᑭᖅᑕᓂᒃᑯᑦ. 

 

Table 4 QTC ᑐᒃᓯᕋᐅᑎᖏᑦ, QIA-ᐃᓚᒋᔭᐅᕕᒋᔭᖏᑦ 

 
 

ᑐᓴᕋᑦᓴᓪᓗᐊᑕᑦ: ᐋᖅᑭᑦᓱᐃᓂᖅ ᐱᓕᕆᐊᒃᓴᓂᒃ ᐃᑲᔫᑎᓂᐊᖅᑐᓂᒃ ᐊᐅᓚᑦᓯᓂᕐᒧᑦ ᐱᓕᖕᒪᒃᓴᐅᑎᓂᒃ 

ᐃᓄᓐᓄᑦ; ᐃᖅᑲᓇᐃᔭᖃᑎᖃᕐᓂᖅ GN ᐱᓕᕆᐊᒃᓴᓂᒃ ᐃᑲᔫᑎᔪᓂᒃ ᐊᖑᓇᓱᓐᓂᕐᒧᑦ, ᐃᖃᓪᓕᐊᓂᕐᒧᑦ, 

ᐊᒻᒪᓗ ᓄᐊᑦᓯᓂᕐᒧᑦ ᐃᓕᖅᑯᓯᕐᓂᒃ. 

ᒪᑭᒪᓂᖅ 2 

 

ᒪᑭᒪᓂᖅ 2 ᑕᓪᓕᒪᓄᑦ−ᐊᕐᕌᒍᓄᑦ ᐊᔪᕐᓴᖏᑉᐹᓪᓕᕈᑎᒃᓴᒧᑦ ᑐᑭᒧᐊᒍᑎᒃᓴᓕᐊᖑᓚᐅᖅᑐᖅ ᓄᓇᕗᒻᒥ 

ᐋᔩᕋᖅᑏᑦ ᐊᔪᕐᓴᖏᑉᐹᓪᓕᕈᑎᒃᓴᒧᑦ (ᑖᒃᑯᐊ ᐋᔩᕋᖅᑏᑦ). ᐋᔩᕋᖅᑏᑦ ᓴᖅᑭᓚᐅᖅᑐᑦ 2012-ᒥ ᐊᒻᒪᓗ ᒪᕐᕉᒃ 

−ᐃᒃᓯᕙᕆᔭᐅᓪᓗᑎᒃ ᑖᒃᑯᓇᓐᖓᑦ ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) ᐊᒻᒪᓗ ᓄᓇᕗᑦ ᒐᕙᒪᖓ (GN). 

ᕿᑭᖅᑕᓂᒃᑯᑦ ᓴᖅᑮᓯᒪᔪᑦ ᐋᔩᕋᖅᑎᓂᒃ ᐊᒻᒪᓗ ᐃᓚᒋᔭᐅᖏᓐᓇᖅᑐᑦ ᐊᐅᓚᑕᐅᔪᓂ. ᓲᕐᓗ, ᕿᑭᖅᑕᓂᒃᑯᑦ 

ᐊᖏᕈᑎᖃᕐᓯᒪᔪᑦ 17−ᓂᒃ ᐊᐅᓚᔾᔭᐃᒍᑎᒃᓴᓂᒃ ᒪᑭᒪᓂᖅ 2-ᒥ, ᓯᕗᓕᖅᑐᑎᓪᓘᓐᓃ, RIA−ᖑᖃᑎᒌᑦ, 

ᐅᕝᕙᓘᓐᓃᑦ ᐃᓚᒋᔭᐅᓂᕐᒧᑦ ᐋᔩᕋᖅᑎᓄᑦ. ᑭᐳ 5 ᓴᖅᑮᓯᒪᔪᖅ ᐊᑐᓕᖁᔨᔾᔪᑎᓂᒃ ᐃᓚᐅᕕᖏᓐᓂᒃ QIA. 

 
Table 5 ᒪᑭᒪᓂᖅ 2 ᐊᖏᕈᑕᐅᓯᒪᔪᑦ, QIA-ᐃᓚᒋᔭᐅᕕᒋᔭᖏᑦ 

ᑐᓴᕋᑦᓴᓪᓗᐊᑕᑦ: ᐅᓇᒻᒥᓇᕐᓂᕐᓴᐅᑎᑕᐅᓗᑎᒃ ᐸᐃᕆᕖᑦ ᐃᓄᓐᓄᑦ ᐊᖓᔪᖅᑳᖑᔪᑦ ᕿᑐᕐᖓᓕᓐᓄᑦ; 

ᐱᐅᓯᒋᐊᕐᓗᒍ ᓄᑕᖅᑲᓂᒃ ᐸᖅᑭᑦᓯᓂᖅ ᐸᐃᕆᕕᓕᕆᓂᕐᓗ; ᐋᖅᑭᑦᓱᐃᓂᖅ ᐱᓕᕆᐊᒃᓴᓂᒃ ᐃᑲᔫᑎᒃᓴᓂᒃ 

ᐃᓚᒌᑦ ᐊᒻᒪᓗ ᑭᖑᕚᕇᑦ ᐃᓕᓐᓂᐊᕐᓂᖏᓐᓂᒃ; ᐋᖅᑭᑦᓱᐃᓂᖅ ᐱᓕᕆᐊᒃᓴᓂᒃ ᑐᓐᖓᕕᓕᓐᓂᒃ ᐃᓄᐃᑦ 

ᐃᓕᖅᑯᓯᖓᓂᒃ. 

ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒍᑎᒃᓴᖅ ᐃᓪᓗᓕᕆᓂᕐᒥᒃ 

 

ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒍᑎᒃᓴᖅ ᐃᓪᓗᓕᕆᓂᕐᒥᒃ (ᑖᓐᓇ ᑐᖑᔪᖅᑐᖅ), ᑐᑭᒧᐊᒍᑎᒃᓴᖅ, 

ᐊᑯᓂᐅᔪᒧᑦ−ᐋᖅᑭᑦᓯᒪᔪᖅ ᑲᔪᓯᑎᑦᓯᕙᓪᓕᐊᓂᕐᒧᑦ ᐸᕐᓇᐅᑦ ᓇᓗᓇᐃᖅᑐᐃᓯᒪᔪᖅ GN ᑭᒡᒍᑎᖏᓐᓂᒃ 

ᐃᓪᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᓄᓇᒻᒥ. ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᓴᖅᑭᖅᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥ ᐆᑦᑑᑉᕙ 2016, ᐊᒻᒪᓗ ᑕᑉᕙᓃᖃᑕᐅᓪᓗᑎᒃ ᐊᐅᓚᔾᔭᐃᒋᐊᕈᑎᒃᓴᑦ ᑐᕌᖓᑎᑕᐅᔪᑦ RIA-

ᓄᑦ ᐊᒻᒪᓗ ᕿᑭᖅᑕᓂᒃᑯᓐᓄᑦ.  

 

ᑐᖑᔪᖅᑐᖅ ᑎᑎᕋᐅᔭᕐᓯᒪᔪᖅ ᓄᓇᕗᑦ ᒐᕙᒪᖓᓄᑦ ᐸᕐᓇᐅᑎᓕᐅᕈᑕᐅᒐᓗᐊᖅᑎᓪᓗᒍ, ᐃᓕᓴᕐᓯᔾᔪᑕᐅᔪᖅ 

ᐱᔭᕆᐊᑐᔫᓂᖓᓂᒃ ᓄᓇᕗᒻᒥ ᐃᓪᓗᓕᕆᓂᖅ ᖁᐊᕐᓵᓇᖅᑐᒦᓐᓂᖓᓂᒃ ᐊᒻᒪᓗ ᓱᖅᑯᐃᕐᓯᒍᑕᐅᔪᖅ 

ᐅᓄᖅᑐᑦ ᐋᔩᕋᖅᑏᑦ ᐃᑲᔫᑎᖃᕈᓐᓇᖅᑐᑦ ᐊᐅᓚᑕᒥᒍᑦ ᐃᑯᓪᓚᑎᑦᓯᓇᓱᐊᖅᑐᑎᒃ ᐊᒃᑐᐃᓂᕆᓯᒪᔭᖓᓂᒃ 

ᐃᓪᓗᓕᕆᓂᕐᒧᑦ ᖁᐊᕐᓵᓇᖅᑐᒦᓐᓂᕐᒥᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓇᑦᓯᓚᐅᖅᑐᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑎᑎᕋᐅᔭᕐᓯᒪᔪᒥᒃ ᑐᖑᔪᖅᑐᒥᒃ ᐋᖅᑭᑦᓱᐃᖃᑎᖃᕈᒪᓪᓗᑎᒃ. ᕿᑭᖅᑕᓂᒃᑯᑦ 

ᐊᖏᓚᐅᖅᑐᑦ ᐃᓇᑕᐅᓂᕐᒥᓂᒃ ᐊᒻᒪᓗ ᐃᑲᔪᕈᒪᓪᓗᑎᒃ ᐱᔾᔪᑎᒋᓪᓗᒍ ᕿᑭᖅᑕᓂᒃᑯᑦ ᓄᓇᒥᒃ 

ᓇᖕᒥᓂᖃᖅᑎᐅᒐᒥ, ᓄᓇᓕᕆᔨᐅᓪᓗᑎᒃ, ᐊᒻᒪᓗ ᐱᓕᕆᐊᒃᓴᓂᒃ ᐊᐅᓚᑦᓯᔨᐅᓪᓗᑎᒃ ᑲᑐᔾᔨᖃᑎᒌᑦ. ᑭᐳ 6 

ᓴᖅᑮᔪᖅ ᐊᑐᓕᖁᔨᔾᔪᑎᓂᒃ ᑲᒪᖃᑕᐅᕕᖏᓐᓂᒃ ᕿᑭᖅᑕᓂᒃᑯᑦ.  

 
Table 6  ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒋᐊᕐᓂᕐᒧᑦ ᐃᓪᓗᓕᕆᓂᕐᒧᑦ ᐊᖏᕈᑕᐅᓯᒪᔪᓂᒃ, QIA--ᐃᓚᒋᔭᐅᕕᒋᔭᖏᑦ 

 
 

ᑐᓴᕋᑦᓴᓪᓗᐊᑕᑦ: ᐃᓘᓐᓇᑲᓴᑎᒃ QIA/RIA ᐊᐅᓚᔾᔭᐃᒍᑎᖏᑦ ᑎᑎᕋᐅᔭᕐᓯᒪᔪᒥ ᑐᖑᔪᖅᑐᒥ ᑐᕋᐃᓐᓇᖅᑐᒥᒃ 

ᐊᒃᑐᐊᓂᖃᓚᐅᓐᖏᑦᑐᑦ ᐋᖅᑭᑦᓱᐃᓂᕐᒥ ᐊᐅᓚᑦᓯᓂᕐᒥᓘᓐᓃᑦ ᐱᓕᕆᐊᒃᓴᓂᒃ. 

ᐃᓅᖃᑎᒌᖏᓐᓇᕐᓂᖅ 

 

ᐃᓅᖃᑎᒌᖏᓐᓇᕐᓂᖅ ᓄᑖᖅ ᑕᓪᓕᒪᓄᑦ−ᐊᕐᕌᒍᓄᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᔾᔪᑎᒃᓴᓄᑦ ᐊᐅᓚᔾᔭᐃᓂᕐᒧᑦ− 

ᐸᕐᓇᐅᑏᑦ (2017-2022) ᓄᓇᕗᒻᒧᑦ. ᑖᓐᓇ ᐸᕐᓇᐅᑦ ᑖᒃᑯᓄᖓ ᐃᓚᒋᐊᕈᑎ ᒪᕐᕉᓐᓂᒃ ᐃᓅᓯᕐᒥᒃ 

ᑭᐱᓯᑦᑕᐃᓕᒪᓂᕐᒧᑦ ᐊᐅᓚᔾᔭᐃᒍᑎᒃᓴᓂᒃ ᐸᕐᓇᐅᓯᐊᖑᓚᐅᖅᑑᓐᓂᒃ. ᕿᑭᖅᑕᓂᒃᑯᑦ ᐃᑲᔫᑎᖃᓚᐅᖅᑐᑦ 

ᐱᕙᓪᓕᐊᑎᑦᓯᓂᕐᒥᒃ ᐃᓅᖃᑎᒌᖏᓐᓇᓂᕐᒧᑦ ᐸᕐᓇᐅᑦ. ᑕᐃᒃᑯᐊᑎᑐᑦ ᑎᑎᕋᕐᓯᒪᔪᑦ ᖃᐅᔨᓴᖅᑕᐅᓚᐅᖅᑑᒃ, 

ᐃᓚᖏᑦ ᐊᐅᓚᔾᔭᐃᒍᑎᒃᓴᑦ ᕿᑭᖅᑕᓂᒃᑯᓐᓄᑦ−ᓯᕗᓕᖅᑕᐅᔪᑦ, ᐊᓯᖏᑦ ᑲᑐᔾᔨᖃᑎᒌᒍᑕᐅᓪᓗᑎᒃ 

ᑐᓐᖓᕕᒃᑯᓐᓄᑦ, RIA ᐊᒻᒪᓗ ᐊᓯᖏᓐᓄᑦ ᑎᒍᒥᐊᖅᑕᐅᖃᑕᐅᔪᓄᑦ. 

 

ᐱᖕᒪᕆᐅᕗᖅ ᖃᐅᔨᒪᔭᐅᒋᐊᖃᕐᓂᖓ ᕿᑭᖅᑕᓂᒃᑯᑦ ᐃᑲᔪᖁᔭᐅᓯᒪᒻᒪᑕ ᐊᐅᓚᔾᔭᐃᒍᑎᒃᓴᓂᒃ 

ᐃᓅᖃᑎᒌᖏᓐᓇᓂᕐᒧᑦ, ᐸᕐᓇᑕᐅᓕᓵᖅᑎᓪᓗᒋᑦ ᓄᑖᓂᒃ ᐃᓯᖅᑎᒍᑕᐅᔪᓂᒃ ᐃᑲᔫᑎᒃᓴᓂᓪᓗ ᐊᑐᐊᒐᑦ. 

ᑕᑉᕙᓐᖓᑦ, ᕿᑭᖅᑕᓂᒃᑯᑦ ᐊᖏᕈᑎᖃᓕᓚᐅᖅᑐᑦ ᐱᓇᓱᐊᖃᑕᐅᓂᐊᕐᓂᕐᒥᓂᒃ ᐸᕐᓇᖃᑎᒌᓐᓂᕐᒧᑦ, 

ᐃᓚᒋᔭᐅᒋᐊᒃᑲᓐᓂᕈᑎᒃᓴᓂᒃ ᐃᓴᒃᓯᒪᒋᑦ ᐃᓅᓯᕐᒧᑦ ᑲᑎᒪᔩᑦ ᐱᓕᕆᐊᒃᓴᖏᓐᓄᑦ, ᐱᓇᓱᐊᕈᑕᐅᔪᓄᑦ 

ᑐᕌᖓᔪᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ, ᐊᒻᒪᓗ ᐊᐅᓚᑦᓯᓂᕐᒥᒃ ᐅᕝᕙᓘᓐᓃᑦ ᑮᓇᐅᔭᓖᓯᒪᓂᕐᒥᒃ 

ᐱᓕᕆᐊᒃᓴᓂᒃ ᐊᑐᐃᓐᓇᐅᑎᑕᐅᔪᓂᒃ ᑭᐅᒃᑕᕈᑕᐅᔪᓂᓪᓗ ᐊᑐᕆᐊᓕᖏᓐᓄᑦ ᐱᔪᒪᔭᖏᓐᓄᓪᓗ ᐃᓄᐃᑦ, 

ᑭᓯᐊᓂ ᐊᖏᕈᑎᖃᕈᓐᓇᓚᐅᓐᖏᑦᑐᑦ ᓇᓗᓇᐃᖅᑐᕐᓯᒪᓂᕐᓴᓄᑦ ᐱᓕᕆᐊᒃᓴᓄᑦ. ᑭᐳ 7 ᓴᖅᑮᓯᒪᔪᖅ 

ᐊᑐᓕᖁᔨᔾᔪᑎᓂᒃ ᐱᓕᕆᖃᑕᐅᕕᒋᔭᖏᓐᓂᒃ ᕿᑭᖅᑕᓂᒃᑯᑦ. 

Table 7  ᐃᓅᖃᑎᒌᖏᓐᓇᓂᕐᒧᑦ ᐊᖏᕈᑕᐅᓯᒪᔪᑦ, QIA-ᐃᓚᒋᔭᐅᕕᒋᔭᖏᑦ 

 
 

ᑐᓴᕋᑦᓴᓪᓗᐊᑕᑦ: ᑐᕌᖓᔪᑦ ᐱᓇᓱᐊᕈᑎᒃᓴᑦ ᐃᑲᔫᑎᖃᕈᓐᓇᖅᑐᑦ ᒪᒃᑯᑦᑐᓄᑦ; ᐱᓇᓱᐊᖃᑎᒌᓐᓂᒃᑯᑦ ᓄᑕᖅᑲᑦ 

ᒥᑭᓂᖏᓐᓂ ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓄᑦ. 

ᖃᐅᔨᓴᕈᑏᑦ 

 

ᐃᓚᓕᐅᔾᔭᐅᓯᒪᒍᓐᓇᖁᓪᓗᒋᑦ  ᕿᑭᖅᑕᓂᒃᑯᑦ ᒫᓐᓇ ᐱᓕᕆᐊᓄᑦ ᐊᕐᓯᒪᔭᖏᓐᓂᒃ ᐅᖃᐅᓯᓪᓗᐊᑕᐅᓯᒪᔪᓂᒃ 

ᐅᓂᒃᑳᓂ, ᐊᑐᓂᑦ ᐊᖏᕈᑕᐅᓯᒪᔪᑦ ᑲᑎᑕᐅᓚᐅᖅᑐᑦ ᐅᖃᐅᓯᓪᓗᐊᑕᕐᓄᑦ ᐊᒻᒪᓗ 

ᐅᖁᒪᐃᓐᓂᓯᐅᖅᑕᐅᓕᖅᑐᑎᒃ. ᐊᖏᕈᑕᐅᓯᒪᔪᑦ ᕿᑭᖅᑕᓂᒃᑯᓐᓂᒃ−ᓯᕗᓕᖅᑕᐅᓪᓗᑎᒃ ᐊᖏᕈᑕᐅᓯᒪᔪᑦ 

ᓇᓗᓇᐃᖅᑕᐅᓚᐅᖅᑐᖅ 10-ᓂᒃ; ᐊᖏᕈᑕᐅᓯᒪᔪᑦ ᑐᕋᐃᓐᓇᖏᑦᑐᑦ (ᕿᑭᖅᑕᓂᒃᑯᑦ ᐃᓚᒋᔭᐅᓪᓗᓂ 

ᐱᓇᓱᐊᖃᑎᒌᑦᑐᓄᑦ ᑲᑐᔾᔨᖃᑎᒌᓄᓪᓘᓐᓃᑦ ᐱᓕᕆᐊᒃᓴᓕᓐᓄᑦ) ᓇᓗᓇᐃᖅᑕᐅᓚᐅᖅᑐᑦ 3-ᒥᒃ. 

 

ᑕᑯᒋᐊᕈᒃ ᐅᐃᒍ 2 ᓇᐃᓈᕐᓯᒪᔪᓂᒃ ᕿᑭᖅᑕᓂᒃᑯᓐᓄᑦ ᒫᓐᓇ ᐊᒋᕈᑕᐅᓯᒪᔪᑦ, ᐅᖁᒪᐃᓐᓂᖏᑦ ᐊᒻᒪᓗ 

ᓇᓗᓇᐃᖅᑐᖅᑕᐅᓪᓗᑎᒃ. 

ᓇᐃᓈᕐᓯᒪᔪᑦ ᖃᐅᔨᔭᐅᓚᐅᖅᑐᑦ ᒫᓐᓇ ᕿᑭᖅᑕᓂᒃᑯᑦ ᐊᖏᕈᑎᒋᓯᒪᔭᖏᑦ 
 

ᕿᒥᕐᕈᔭᐅᓂᖏᑦ ᕿᑭᖅᑕᓂᒃᑯᑦ ᒫᓐᓇ ᐊᖏᕈᑎᒋᓯᒪᔭᖏᑦ QTC−ᑯᑎᒍᑦ ᐊᒻᒪᓗ ᐱᖓᓱᓂ ᐅᑭᐅᖅᑕᖅᑐᒥ 

ᐊᕕᑦᑐᕐᓯᒪᓂᖏᑎᒍᑦ ᑐᑭᒧᐊᒍᑎᒃᓴᑦ ᐊᒻᒪᓗ ᐊᐅᓚᔾᔭᐃᒍᑎᓄᒃ ᐸᕐᓇᐅᑏᑦ ᑐᕌᒐᑦᓴᓕᐅᕈᑕᐅᓂᖏᑦ ᐅᔾᔨᓇᖅᑐᒥᒃ 

ᓂᕈᐊᖅᑕᐅᓂᖏᓐᓂᒃ ᐅᖃᐅᓯᓪᓗᐊᑕᐅᓯᒪᔪᑦ ᐱᓕᕆᐊᒃᓴᓄᑦ ᓄᑖᓂᒃ ᐃᑲᔫᓯᐊᒃᓴᓄᑦ ᐊᑐᐊᒐᕐᓂ. 

 

ᐊᑐᓕᖁᔾᔪᑎᑦ QTC-ᑯᓐᓂᒃ ᐃᓱᒪᒃᓴᕐᓯᐅᖁᔨᔾᔪᑕᐅᕗᑦ ᕿᑭᖅᑕᓂᒃᑯᑦ ᐋᖅᑭᑦᓱᐃᒐᔭᕆᐊᖏᑦ ᐃᑲᔫᑎᖃᕈᓐᓇᖅᑐᓂᒃ 

ᐊᐅᓚᑦᓯᔨᐅᓂᕐᒧᑦ ᐱᓕᖕᒪᒃᓴᐅᑎᒃᓴᓂᒃ ᐃᓄᓐᓄᑦ ᐊᒻᒪᓗ ᐃᖅᑲᓇᐃᔭᖃᑎᖃᖁᓪᓗᒋᑦ ᕿᑭᖅᑕᓂᒃᑯᑦ ᓄᓇᕗᑦ 

ᒐᕙᒪᖓᓂᒃ ᐱᓕᕆᐊᒃᓴᓂᒃ ᐃᑲᔫᑎᓕᖕᒥᒃ ᐊᖑᓇᓱᖕᓂᕐᒥᒃ, ᐃᖃᓗᓪᓕᐊᓂᕐᒥᒃ, ᐊᒻᒪᓗ ᓄᐊᑦᓯᓂᕐᒥᒃ ᐃᓕᖅᑯᓯᒃᑯᑦ. 

 

ᑕᓪᓕᒪᓄᑦ−ᐊᕐᕌᒍᓄᑦ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ ᐊᔪᕐᓴᖏᑉᐹᓪᓕᕈᑎᒃᓴᓄᑦ ᐸᕐᓇᐅᑎ, ᒪᑭᒪᓂᖅ 2, 

ᐃᓚᓕᐅᔾᔭᐅᓯᒪᔪᑦ ᐊᖏᕈᑕᐅᓯᒪᔪᑦ ᕿᑭᖅᑕᓂᒃᑯᓐᓂᒃ ᐸᐃᕆᕖᑦ ᐅᓇᒻᒥᓇᕐᓂᕐᓴᐅᒍᑎᒃᓴᖏᓐᓂᒃ ᐃᓄᓐᓄᑦ ᐊᖓᔪᖅᑳᓄᑦ 

ᕿᑐᕐᖓᓕᓐᓄᑦ; ᐱᕚᓪᓕᕈᑎᒃᓴᓂᒃ ᓄᑕᖅᑲᓂᒃ ᐸᖅᑭᑦᓯᓂᕐᒥᒃ ᐊᒻᒪᓗ ᐸᐃᕆᕕᖕᓂᒃ; ᐋᖅᑭᑦᓱᐃᓂᕐᒥᒃ ᐱᓕᕆᐊᒃᓴᓂᒃ 

ᐃᑲᔫᑎᖃᕈᓐᓇᖅᑐᓂᒃ ᐃᓚᒌᑦ ᑭᖑᕚᕇᓪᓗ ᐃᓕᓐᓂᐊᕈᑎᒃᓴᖏᓐᓂᒃ; ᐊᒻᒪᓗ ᐋᖅᑭᑦᓱᐃᓗᑎᒃ ᐱᓕᕆᐊᒃᓴᓂᒃ 

ᑐᓐᖓᕕᓕᖕᓂᒃ ᐃᓄᐃᑦ ᐃᓕᖅᑯᓯᖓᓂᒃ. 

 

ᑐᖑᔪᖅᑐᖅ ᑎᑎᕋᐅᔭᕐᓯᒪᔪᖅ ᐃᓪᓗᓕᕆᓂᕐᒧᑦ ᐸᕐᓇᐅᑎᓪᓗᐊᑕᑐᐃᓐᓇᖓ ᓄᓇᕗᑦ ᒐᕙᒪᖓᑕ. ᑖᓐᓇ ᐱᔾᔪᑕᐅᓪᓗᓂ, 

ᐊᒥᓲᓗᐊᓐᖏᑦᑐᑦ ᐊᐅᓚᔾᔭᐃᒍᑎᒃᓴᑦ ᐅᖃᐅᓯᐅᔪᑦ ᕿᑭᖅᑕᓂᒃᑯᓐᓄᑦ ᐅᕝᕙᓘᓐᓃᑦ RIA, ᐊᒻᒪᓗ ᓇᓗᓇᐃᖅᑕᐅᓚᐅᖅᑐᖅ 

ᑕᒪᕐᒥᑲᓴᒃ QIA/RIA ᐊᐅᓚᔾᔭᐃᒋᐊᕈᑎᖏᑦ ᑐᕋᐃᓐᓇᖅᑐᒥᒃ ᐊᒃᑐᐊᓂᖃᓚᐅᓐᖏᑦᑐᑦ ᐋᖅᑭᑦᓱᐃᓂᕐᒧᑦ ᐅᕝᕙᓘᓐᓃᑦ 

ᐊᐅᓚᑦᓯᓂᕐᒧᑦ ᐱᓕᕆᐊᒃᓴᓂᒃ ᐃᓅᓯᓕᕆᓂᕐᒧᑦ ᐃᓕᖅᑯᓯᕐᒧᓪᓗ.  

 

ᐃᓅᖃᑎᒌᖏᓐᓇᓂᕐᒧᑦ ᐃᓅᓯᕐᒥᒃ ᑭᐱᓯᑦᑕᐃᓕᔾᔪᑎᒃᓴᓄᑦ ᐊᐅᓚᔾᔭᐃᒍᑎᒃᓴᓂ ᐸᕐᓇᐅᑎᓃᑦᑐᑦ ᐅᓄᖅᑐᑦ ᐊᐅᓚᔾᔭᐃᒍᑏᑦ 

ᑐᕌᖓᔪᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ RIA−ᓄᑦ ᐱᓕᕆᐊᒃᓴᓅᖓᔪᓂᒃ. ᐃᓘᓐᓇᒐᓚᖓᒍᑦ, ᑐᕌᖓᓂᖃᓚᐅᖅᑐᑦ 

ᐱᓇᓱᐊᒐᑦᓴᓄᑦ ᐃᑲᔫᑎᒃᓴᓂᒃ ᒪᒃᑯᑦᑐᓄᑦ ᐊᒻᒪᓗ ᐊᖏᕈᑕᐅᓯᒪᔪᓂᒃ ᐱᓇᓱᐊᖃᑎᒌᓐᓂᕐᒧᑦ ᓄᑕᖅᑲᑦ ᒥᑭᓂᖏᓐᓂ 

ᐃᓕᓐᓂᐊᑎᑦᓯᒍᑎᒃᓴᓂᒃ. 

 

ᐊᑐᖅᑕᐅᓪᓗᑎᒃ ᖃᐅᔨᓴᕈᑏᑦ ᓇᓗᓇᐃᖅᑕᐅᓯᒪᔪᑦ ᖁᓛᓃᑦᑐᓂ ᑎᑎᕋᕐᓯᒪᓂᖏᓐᓂ, ᕿᑭᖅᑕᓂᒃᑯᑦ ᐊᖏᕈᑎᒋᓯᒪᔭᖏᑦ, 

ᐅᖁᒪᐃᓐᓂᕐᓯᐅᖅᑕᐅᓚᐅᖅᑎᓪᓗᒋᑦ ᑲᑎᕐᓱᖅᑕᐅᓗᑎᓪᓗ ᐅᖃᐅᓯᓪᓗᐊᑕᐅᓯᒪᔪᓄᑦ, ᓇᓗᓇᐃᖅᑐᖅᑕᐅᓯᒪᕗᑦ ᐃᒫᒃ: 

 ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᕐᓂᖅ 

 ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᓂᖅ 

 ᐃᓄᐃᑦ ᖃᓄᐃᓐᖏᓯᐊᕈᑎᒃᓴᖏᓐᓄᑦ ᒪᒥᓴᕐᓂᓪᓗ 

 ᐱᖁᑏᑦ, ᓴᓇᔭᐅᒋᐊᓕᓐᓄᑦ ᐋᖅᑭᐅᒪᑦᓯᓂᕐᒧᓪᓗ ᓴᓇᕕᒃ 

 ᐃᓕᓐᓂᐊᕈᑕᐅᒋᐊᓖᑦ 

ᐃᓚᖓ 3 - ᐋᖅᑭᑦᓱᐃᓂᖅ ᓴᖅᑭᓚᐅᖅᑐᓂᒃ 

ᑐᓴᕈᑏᑦ ᑖᑦᓱᒧᖓ ᐅᖃᐅᓯᐅᓪᓗᐊᑕᕐᓯᒪᔪᓂᒃ ᐅᓂᒃᑳᓄᑦ ᐱᔭᐅᓚᐅᖅᑐᑦ ᐱᖓᓱᓪᓗᐊᑕᕐᓂᒃ: ᓯᓚᑖᓂᒃ 

ᐊᐅᓚᓂᖓᓂᒃ ᖃᐅᔨᓴᖅᑕᐅᓂᖓ; ᓄᓇᓕᓐᓄᑦ ᐳᓚᕋᕐᓂᒃᑯᑦ; ᐊᒻᒪ ᓗᒫᓐᓇ ᐱᓕᕆᐊᖑᔪᑦ ᐊᖏᕈᑕᐅᓯᒪᔪᑦ 

ᕿᑭᖅᑕᓂᒃᑯᓐᓄᑦ. ᖃᐅᔨᓴᕈᑕᐅᔪᑦ ᓴᖅᑮᓚᐅᖅᑐᑦ ᑕᓪᓕᒪᓪᓗᐊᑕᕐᓂᒃ ᐅᖃᐅᓯᐅᔪᓂᒃ ᑲᑎᕐᓱᖅᑕᐅᓪᓗᑎᒃ 

ᐊᔾᔨᒌᐸᓗᐃᑦ ᐊᐅᓚᓂᐅᔪᑦ, ᐅᕝᕙᓘᓐᓃᑦ ᐱᓕᕆᐊᒃᓴᓄᑦ ᐃᓱᒪᒋᔭᐅᓯᒪᔪᑦ. ᖃᐅᔨᒪᔭᐅᒋᐊᖃᕐᒥᔪᖅ ᐃᓚᖏᑦ 

ᐊᐅᓚᓂᐅᔪᑦ ᐃᕕᖅᑎᒍᓐᓇᕐᓂᖏᓐᓂᒃ ᐊᑕᐅᓯᐅᓐᖏᑦᑐᒧᑦ ᓇᓗᓇᐃᖅᑕᐅᓯᒪᔪᒧᑦ ᐊᒻᒪᓗ ᐃᓚᖏᑦ 

ᐱᔪᒐᕆᔭᐅᔪᑦ ᑐᕌᖅᑎᑕᐅᓚᐅᖅᑐᑦ ᖃᐅᔨᒪᔪᕐᔪᐊᓄᑦ ᐊᒻᒪᓗ ᖃᐅᔨᒪᓂᓕᓐᓄᑦ ᑎᑎᕋᖅᑎᓄᑦ. 

 

ᓇᓕᒧᒌᒥᒃ ᐅᖁᒪᐃᓐᓂᓖᑦ ᑐᓂᔭᐅᓚᐅᖅᑐᑦ ᕿᑭᖅᑕᓂᒃᑯᑦ ᐃᓄᓐᓅᖓᔪᓄᑦ ᐊᖏᕈᑎᒋᓯᒪᔭᖏᓐᓂᒃ ᐊᒻᒪᓗ 

ᓄᓇᓖᑦ ᐅᖃᐅᓯᖏᑦ; ᐅᕿᓐᓂᕐᓴᐃᑦ ᑐᕌᖅᑎᑕᐅᓪᓗᑎᒃ ᐊᐅᓚᓂᖏᓐᓂᒃ ᖃᐅᔨᓴᕐᓂᕐᒧᑦ. ᖃᐅᔨᓴᕈᑎᓄᑦ 

ᐊᑐᖅᑕᐅᔪᑦ ᐅᖁᒪᐃᓐᓂᕐᓯᐅᖅᑕᐅᓚᐅᖅᑐᑦ ᐃᒪᐃᓕᖓᔪᓂᒃ: 

 

● ᐊᐅᓚᑕᐅᔪᖅ ᖃᐅᔨᓴᖅᑕᐅᓂᖓ ᐅᖁᒪᐃᓐᓂᕐᓯᐅᑎᒃᑯᑦ 20%: ᖃᐅᔨᓴᖅᑕᐅᒍᑎᒋᓚᐅᖅᑕᖓ 

ᓴᖅᑮᒐᔭᕐᓂᑐᐃᓐᓇᕐᒨᖏᑦᑐᖅ ᐅᖃᐅᓯᓪᓗᐊᑕᕐᓂᒃ ᐃᓱᒪᒋᕙᐅᔪᓂᒃ, ᑭᓯᐊᓂᓕ ᐃᓱᒪᒋᔭᐅᔪᑦ 

ᓴᖅᑭᓚᐅᖅᑐᑦ ᖃᐅᔨᔭᐅᓚᐅᖅᑐᓂᒃ ᑖᓐᓇ ᐆᑦᑐᕋᐅᑕᐅᑎᓪᓗᒍ. 

● ᓄᓇᓕᓐᓂᒃ ᑐᓴᕆᐊᕐᓂᖅ ᐅᖁᒪᐃᓐᓂᕐᓯᐅᑎᒃᑯᑦ 40%, ᐊᒻᒪᓗ ᐊᕕᑦᑐᖅᑕᐅᒋᐊᒃᑲᓐᓂᕈᓐᓇᖅᑐᖅ 

ᐃᒪᐃᓕᖓᓗᓂ: ᓂᐱᑎᑖᑦ 30%, ᐃᑲᔫᑎᖃᕈᓐᓇᕐᓂᖓᓂᒃ ᖃᐅᔨᓴᕈᑎ 5%, ᐅᖃᐅᓯᕐᓂᒃ 

ᓄᐊᑦᓯᒍᑎ 5%. 

● ᕿᑭᖅᑕᓂᒃᑯᑦ ᒫᓐᓇ ᐊᖏᕈᑎᒋᓯᒪᔭᖏᓐᓂᒃ ᐅᖁᒪᐃᓐᓂᕐᓯᐅᑎᒃᑯᑦ 40%. ᕿᑭᖅᑕᓂᒃᑯᑦ 

ᑐᓴᖅᑎᑦᓯᒍᑎᖃᖅᑐᑎᒃ ᐃᑲᔪᕐᓱᐃᓯᒪᔪᑦ ᐊᒻᒪᓗ ᑲᔪᓯᑎᑦᓯᓯᒪᓪᓗᑎᒃ ᑐᑭᒧᐊᒍᑎᒃᓴᓂᒃ ᐊᒻᒪᓗ 

ᐊᐅᓚᔾᔭᐃᒍᑎᒃᓴᓄᑦ ᐸᕐᓇᐅᑎᓂᒃ ᐊᑐᖅᑕᐅᔪᓂᒃ. ᕿᑭᖅᑕᓂᒃᑯᓐᓄᑦ ᐊᖏᕈᑕᐅᓯᒪᔪᑦ 

ᐅᖁᒪᐃᓐᓂᓯᐅᖅᑕᐅᓚᐅᕐᒥᔪᑦ ᒪᓕᑦᑐᒋᑦ ᐊᐅᓚᔾᔭᐃᒍᑏᑦ ᑐᕌᐃᓐᓇᕐᒪᖔᑕ 

ᑐᕋᐃᓐᓇᖏᒻᒪᖔᑕᓘᓐᓃᑦ ᖃᓄᐃᓐᓂᖏᑎᒍᑦ.  

ᖃᐅᔨᓴᕈᑦ ᐱᖓᓱᓂᒃ ᐱᓯᒪᔪᑦ ᖃᐅᔨᓴᖅᑕᐅᑎᓪᓗᒋᑦ ᐅᖁᒪᐃᓐᓂᕐᓯᐅᖅᑕᐅᓪᓗᑎᓪᓗ, ᑖᒃᑯᓄᓐᖓᖓᔪᑦ 

ᓇᓗᓇᐃᖅᑐᐃᔾᔪᑏᑦ ᐅᖃᐅᓯᓪᓗᐊᑕᐅᔪᓂᒃ ᓴᖅᑭᓚᐅᖅᑐᑦ. ᐸᐃᓐᖑᐊᖅ ᓇᓗᓇᐃᖅᑐᐃᔾᔪᑎ ᐊᑖᓃᑦᑐᖅ 

(ᓈᓴᐅᑦ 5) ᑕᑯᑦᓴᐅᑎᑦᓯᔪᖅ ᐊᒃᑐᐊᔪᓂᒃ ᓴᖅᑭᓚᐅᖅᑐᓂᒃ ᓇᓗᓇᐃᖅᑕᐅᓯᒪᓪᓗᑎᒃ ᐅᖃᐅᓯᓪᓗᐊᑕᐅᔪᓂᒃ. 

 

ᑕᓪᓕᒪᑦ ᐅᖃᐅᓯᓪᓗᐊᑕᐅᔪᑦ ᑐᒃᓯᕋᐅᑕᐅᕗᑦ ᐋᖅᑭᑦᓯᒪᓂᖏᑎᒍᑦ ᐊᒃᑐᐊᔪᓂᒃ ᓇᓗᓇᐃᕐᓯᔾᔪᑎᓂᒃ: 

 

1. ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᒍᑏᑦ  

2. ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᓂᖅ 

3. ᐃᓄᐃᑦ ᖃᓄᐃᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ 

4. ᐱᖁᑏᑦ, ᓴᓇᔭᐅᒋᐊᓖᑦ ᐋᖅᑭᐅᒪᔭᕆᐊᓖᓪᓗ 

5. ᐃᓕᓐᓂᐊᕈᑕᐅᒋᐊᓖᑦ 

 

 

Figure 5   ᐅᖃᐅᓯᓪᓗᐊᑕᐅᓯᒪᔪᑦ, ᖃᓄᐃᓕᖓᓂᖏᑦ ᐱᔪᒐᕆᔭᐅᔪᑦ, ᐊᒃᑐᐊᓂᖏᑦ ᓇᓗᓇᐃᕐᓯᔾᔪᑕᐅᔪᓄᑦ 

 
ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᒍᑏᑦ 

ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᓂᖅ 

ᐃᓄᐃᑦ ᖃᓄᐃᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ 

ᐱᖁᑏᑦ, ᓴᓇᔭᐅᒋᐊᓖᑦ ᐋᖅᑭᐅᒪᔭᕆᐊᓖᓪᓗ 

ᐃᓕᓐᓂᐊᕈᑕᐅᒋᐊᓖᑦ 

 

 

  

ᐱᓕᐊᒃᓴᓪᓗᐊᑕᑦ, ᖃᓄᐃᓕᖓᓂᖏᑦ ᐱᔪᒐᕆᔭᐅᔪᑦ, 

ᐱᕙᓪᓕᐊᓂᖏᑦ

ᐃᓚᖓ 4 - ᐊᑐᓕᖁᔨᔾᔪᑏᑦ 

ᐅᖃᐅᓯᓪᓗᐊᑕᐅᓯᒪᔪᓄᑦ 

ᑐᒃᓯᕋᐅᑏᑦ ᑐᕌᕐᕕᐅᔪᓄᑦ ᐃᓄᖏᓐᓄᑦ 

ᑐᒃᓯᕋᐅᑕᐅᓚᐅᖅᑐᖅ ᑐᕌᖓᖁᔭᐅᓪᓗᓂ ᐃᓄᓐᓅᖓᔪᓂᒃ ᓄᑕᖅᑲᑦ ᒪᒃᑯᑦᑐᓪᓗ. ᑖᓐᓇ ᓇᓗᓇᐃᖅᑕᐅᔪᖅ 

ᐃᑲᔪᕐᓯᔭᐅᓯᒪᔪᖅ ᓂᐱᑎᑖᑎᒍᑦ ᖃᐅᔨᓴᕈᑕᐅᓚᐅᖅᑐᓂᒃ ᐊᒻᒪᓗ ᑎᑎᕋᕐᓯᒪᔪᓂᒃ ᖃᐅᔨᓴᕈᑎᓂᒃ ᐊᒻᒪᓗ 

ᖃᐅᔨᓇᓱᐊᕈᑕᐅᔪᓂᒃ ᑐᕌᕐᕕᐅᔪᓄᑦ ᐅᓄᖅᑐᓄᑦ ᐊᐅᓚᔾᔭᐃᒋᐊᕈᑎᓄᑦ ᕿᑭᖅᑕᓂᒃᑯᑦ 

ᐊᖏᕈᑎᒋᓯᒫᓂᑦᑕᖏᓐᓄᑦ ᐊᔾᔨᒌᓐᖏᑐᖅᑎᒍᑦ ᑐᑭᒧᐊᒍᑎᒃᓴᑎᒍᑦ ᐊᒻᒪᓗ ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᓂ. 

 

ᑕᐃᒪᐃᑎᓪᓗᒍ, ᕿᑭᖅᑕᓂᒃᑯᑦ ᐊᔭᐅᖅᑐᖅᑕᐅᒻᒪᕆᒐᔭᖅᑐᑦ ᐱᓇᓱᐊᖁᔭᐅᓗᑎᒃ ᐅᖃᐅᓯᓪᓗᐊᑕᐅᔪᓂᒃ 

ᐊᒻᒪᓗ ᐱᓕᕆᐊᒃᓴᓂᒃ ᓴᖅᑮᓂᐊᖅᑐᓂᒃ ᐱᕚᓪᓕᕈᑎᒃᓴᓂᒃ ᐊᑕᖐᔪᓂᒃ ᑭᖑᕚᕆᓄᑦ, ᑭᖑᕚᖏᓐᓄᑦ, 

ᐅᕝᕙᓘᓐᓃᑦ ᐃᓚᒌᓄᑦ ᐊᐅᓚᑦᓯᓗᑎᒃ. 

ᑐᒃᓯᕋᐅᑏᑦ ᐅᖃᐅᓯᓪᓗᐊᑕᐅᓯᒪᔪᑎᒍᑦ 

ᕿᑭᖅᑕᓂᒃᑯᑦ ᑎᒍᓯᓚᐅᖅᑐᑦ ᐊᒥᓱᒐᓚᓐᓂᒃ ᐱᓇᓱᐊᕋᑦᓴᓂᒃ ᖃᐅᔨᓇᓱᐊᕈᒪᓪᓗᑎᒃ ᓇᓕᐊᖕᓂᒃ 

ᐱᓇᓱᐊᕆᐊᖃᕐᓂᐊᕐᒪᖔᕐᒥᒃ ᐊᑭᓕᕐᓱᐃᓗᑎᒃ ᑖᒃᑯᓇᓐᖓᑦ ᓄᑖᑦ ᐃᑲᔫᓯᐊᒃᓴᑦ ᓴᓂᕐᕙᖅᑕᐅᓯᒪᔪᑦ. 

ᐱᔾᔪᑕᐅᔪᑦ ᑖᒃᑯᓄᓐᖓ ᐱᓇᓱᐊᒐᑦᓴᓄᑦ ᖃᐅᔨᓇᓱᐊᕐᓂᕐᒥᒃ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᐊᕙᖕᒧᓕᖓᔪᓂᒃ 

ᐅᖃᐅᓯᓪᓗᐊᑕᐅᔪᓂᒃ ᓇᓗᓇᐃᖅᑐᕐᓯᒪᒋᐊᒃᑲᓂᖅᑐᓂᒃ ᐱᓕᕆᐊᒃᓴᓄᑦ ᑮᓇᐅᔭᐃᔭᕈᑕᐅᓂᐊᖅᑐᓂᒃ. 

 

ᖃᐅᔨᓴᖅᑕᐅᑎᓪᓗᒋᑦ ᑐᓴᕈᑏᑦ ᐃᓚᓕᐅᔾᔭᐅᓯᒪᔪᑦ ᑖᒃᑯᓄᖓ ᐅᓂᒃᑳᓄᑦ, ᑕᓪᓕᒪᑦ ᐊᕙᖕᒧᓕᖓᔪᑦ 

ᐅᖃᐅᓯᓪᓗᐊᑕᕐᓂᒃ ᓴᖅᑭᓚᐅᖅᑐᑦ ᐊᒻᒪᓗ ᓴᖅᑭᕐᓯᒪᔪᑦ ᓈᓴᐅᑦ 6. ᐊᑐᓕᖁᔨᔾᔪᑏᑦ ᐅᖃᐅᓯᓪᓗᐊᑕᕐᓄᑦ 

ᓴᖅᑭᖅᑕᐅᓯᒪᔪᑦ ᓯᕗᓪᓕᐅᔾᔭᐅᔭᕆᐊᓕᒃᑎᒍᑦ. ᐃᓚᓕᐅᔾᔭᐅᓯᒪᒻᒥᔪᑦ ᐱᓕᕆᐊᒃᓴᑦ 

ᐊᐅᓚᑕᐅᔪᓐᓇᑐᐃᓐᓇᕆᐊᓖᑦ ᐊᒻᒪᓗ ᓴᖅᑭᑐᐃᓐᓇᕆᐊᓖᑦ ᕿᑭᖅᑕᓂᒃᑯᓐᓄᑦ ᐆᑦᑐᕋᕈᑕᐅᔪᒪᑐᐃᓐᓇᕆᐊᓖᑦ 

ᐃᓱᒪᒃᓴᕐᓯᐅᕈᑕᐅᓗᑎᒃ ᐋᖅᑭᑦᓯᒪᔾᔪᑕᐅᓗᑎᒃ ᐃᓱᒪᒋᔭᐅᔪᓂᒃ ᖃᐅᔨᓴᕐᓂᕐᒥᒃ ᖃᐅᔨᓇᓱᐊᕐᓂᒥᓪᓗ ᓄᑖᓂᒃ 

ᐱᓕᕆᐊᒃᓴᓂᒃ. 

Figure 6  ᓇᓖᕌᕈᑏᑦ ᐅᖃᐅᓯᓪᓗᐊᑕᐅᓯᒪᔪᓄᑦ, ᓇᐃᓈᕐᓯᒪᔪᖅ ᓇᓗᓇᐃᕐᓯᒍᑏᑦ, 2017 

ᓇᓗᓇᐃᖅᑐᕐᓯᒪᔪᑦ 

1. ᐃᓕᖅᑯᓯᕐᒨᖓᔪᓂᒃ ᐊᐅᓚᑦᓯᓂᖅ (ᖁᑦᓯᑦᑐᖅ ᑐᒃᓯᕋᐅᑦ) 

 

ᑮᓇᐅᔭᓖᓂᖅ ᐱᓕᕆᐊᒃᓴᓂᒃ ᐃᑲᔫᑎᓕᓐᓂᒃ ᐃᓕᖅᑯᓯᒃᑯᑦ ᐊᐅᓚᑕᐅᔪᓂᒃ ᖃᐅᔨᓇᑦᓯᐊᓚᐅᖅᑐᖅ 

ᑕᑉᕙᓂ ᖃᐅᔨᓴᕈᑕᐅᔪᒥ. ᐊᒥᓱᑦ ᐊᐅᓚᑕᐅᔪᑦ ᑲᑎᑕᐅᓪᓗᑎᒃ ᑕᑉᕗᖓ, ᐃᓚᒋᔭᐅᓪᓗᑎᒃ: 

 

ᓄᓇᒨᖃᑦᑕᕐᓂᖅ; ᐊᖑᓇᓱᓐᓂᖅ; ᒥᖅᓱᕐᓂᖅ; ᐱᖅᑯᓯᒃᑯᑦ/ᐃᓕᑦᑯᓯᒃᑯᑦ ᓂᔾᔭᐅᓯᔭᕐᓂᖅ 

ᑕᑯᑦᓴᐅᑎᑦᓯᓂᕐᓗ; ᐃᓄᐃᑦ ᐱᕈᕐᓴᐃᔾᔪᓯᖓ; ᓄᓇᒦᓐᖔᖅᑐᑦ ᓂᖀᑦ; ᐱᖅᑯᓯᒃᑯᑦ ᓴᓇᐅᒐᑦ 

ᐱᖁᑏᓪᓗ; ᐊᒻᒪᓗ ᐃᓄᐃᑦ ᐊᑐᕐᓯᒪᔭᖏᑦ. 

 

ᓴᖅᑭᕈᓐᓇᑐᐃᓐᓇᕆᐊᓖᑦ: 

ᐊᐅᓚᑕᐅᓂᖓᒍᑦ ᐱᓕᕆᐊᒃᓴᑦ ᐋᖅᑭᓱᖅᑕᐅᓂᖓᒍᑦ, ᑮᓇᐅᔭᓖᓂᖅ ᐃᓕᖅᑯᓯᕐᒨᖓᔪᓂᒃ 

ᐊᐅᓚᑕᐅᔪᓂᒃ ᑎᑭᐅᑎᒍᓐᓇᖅᑐᖅ ᐱᕚᓪᓕᕈᑕᐅᓗᓂ: ᐃᓕᖅᑯᓯᕐᒥᒃ ᑐᑭᓯᕙᓪᓕᐊᓂᕐᒥᒃ; ᓄᓇᓖᑦ− 

ᓯᕗᓕᖅᑕᖏᑦ ᐊᐅᓚᑕᐅᔪᑦ ᐊᒻᒪᓗ ᐃᓱᒪᓕᐅᕈᑏᑦ; ᐊᑐᐃᓐᓇᖃᕐᓂᖅ ᓄᓇᓕᖕᓂ−ᐱᓕᕆᐊᒃᓴᓂᒃ; 

ᑐᓴᖅᑎᑦᓯᒍᑕᐅᔪᑦ ᐃᓄᒃᑎᑑᕐᓂᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ; ᐊᑐᐃᓐᓇᖃᕐᓂᖅ 

ᐱᓕᕆᐊᒃᓴᓂᒃ (ᒪᒃᑯᑦᑐᓄᑦ) ᐃᑲᔫᑎᔪᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒥᒃ ᐊᐅᓚᑦᓯᓂᕐᒥᓪᓗ ᐃᓄᐃᑦ 

ᐊᔪᓐᖏᓐᓂᖏᓐᓂᒃ, ᖃᐅᔨᒪᓂᖏᓐᓂᒃ, ᐱᔾᔪᓯᖏᓐᓂᓪᓗ; ᑭᖑᕚᕇᑦ ᑲᓱᕐᐸᓪᓕᐊᒍᑎᒃᓴᖓ; 

ᓴᕐᖓᑎᑦᓯᓂᖅ ᐊᔪᓐᖏᓐᓂᐅᔪᓂᒃ ᖃᐅᔨᒪᓂᐅᔪᓂᓪᓗ ᑐᓐᖓᕕᔪᓂᒃ ᐃᓄᐃᑦ ᐃᓕᖅᑯᓯᖓᓄᑦ 

(ᓄᑕᖅᑲᓅᖓᔪᓂᒃ ᒪᒃᑯᑦᑐᓄᓪᓗ); ᐊᒻᒪᓗ ᓄᓇᓕᓐᓂ ᒪᑭᒪᓃᑦ (ᐃᓐᓇᐃᑦ) ᐊᐅᓚᑦᓯᓂᖏᑦ 

ᐱᓕᕆᐊᒃᓴᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

2. ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᒍᑏᑦ (ᖁᑦᓯᑦᑐᖅ ᑐᒃᓯᕋᐅᑦ) 

 

ᑮᓇᐅᔭᓖᓂᖅ ᐱᓕᕆᐊᒃᓴᓂᒃ ᐃᑲᔫᑎᓕᓐᓂᒃ ᐸᐃᕆᕕᖕᓄᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ 

ᐃᓕᓐᓂᐊᕐᓂᖏᓐᓄᑦ ᐊᐅᓚᑕᐅᔪᑦ ᖃᐅᔨᓇᑦᓯᐊᓚᐅᕐᒥᔪᖅ ᖃᐅᔨᓴᕈᑕᐅᔪᒥ ᑕᑉᕙᓂ. ᐊᒥᓱᑦ 

ᐊᐅᓚᑕᐅᔪᑦ ᑲᑎᑕᐅᓪᓗᑎᒃ ᑕᑉᕗᖓ, ᐃᓚᒋᔭᐅᓪᓗᑎᒃ: 

 

ᓄᑕᖅᑲᑦ ᒥᑭᓂᖏᓐᓂ ᐅᖃᐅᓯᓕᕆᔾᔪᑏᑦ; ᐃᓕᓐᓂᐊᕆᐊᕆᐅᕐᓴᔪᓄᑦ/ᐸᐃᕆᕕᖕᓄᑦ ᐃᓂᒃᓴᑦ; 

ᐃᑲᔫᑏᑦ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ; ᓴᖅᑭᔮᖅᑐᑦ ᐱᖁᑎᕐᔪᐊᑦ; ᑲᑐᔾᔨᖃᑎᒌᓄᑦ 

ᐊᐅᓚᑦᓯᔨᓄᓪᓗ ᐃᑲᔫᑏᑦ; ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᒥᑭᔪᓛᓄᑦ ᐱᓕᕆᐊᒃᓴᑦ; 

ᑭᖑᕚᕇᓄᑦ ᐊᐅᓚᑦᓯᔾᔪᑏᑦ; ᐊᒻᒪᓗ ᐊᔪᕈᓐᓃᕐᓴᐅᑎᒃᓴᑦ ᐊᔪᓐᖏᑐᕐᔪᐊᖑᓂᕐᒧᑦ ᐃᖅᑲᓇᐃᔭᖅᑎᓄᑦ. 

 

ᓴᖅᑭᕈᓐᓇᑐᐃᓐᓇᕆᐊᓖᑦ: 

ᐊᐅᓚᑕᐅᓂᖓᒍᑦ ᐱᓕᕆᐊᒃᓴᑦ ᐋᖅᑭᓱᖅᑕᐅᓂᖓᒍᑦ, ᑮᓇᐅᔭᓖᓂᖅ ᐸᐃᕆᕕᖕᓂᒃ ᐊᒻᒪᓗ 

ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᓂᖅ ᑎᑭᐅᑎᒍᓐᓇᖅᑐᖅ ᐱᕚᓪᓕᕈᑕᐅᓗᓂ: ᐊᑐᐃᓐᓇᐅᔪᓂᒃ 

ᐊᔾᔨᒌᓐᖏᑦᑐᓂᒃ ᐃᑲᔫᑎᒃᓴᓂᒃ ECE−ᒧᑦ, ᑐᓐᖓᕕᐅᓗᓂ ᐃᓄᐃᑦ ᐃᓕᖅᑯᓯᖓ; ᐃᑲᔫᑎᒃᓴᑦ 

ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ, ᐃᓚᒋᔭᐅᓗᑎᒃ ᐊᔪᕈᓐᓃᕐᓴᐅᑎᒃᓴᑦ ᐃᓕᓐᓂᐊᕈᑏᑦ ᑐᓐᖓᔪᑦ 

ᐃᓄᐃᑦ ᐃᓕᖅᑯᓯᖓᓄᑦ; ᐊᑐᐃᓐᓇᖃᕐᓂᖅ ᐸᐃᕆᕕᓐᓂᒃ; ᐃᑲᔫᑎᒃᓴᑦ ᐸᐃᕆᕕᖕᓂ ᐱᓕᕆᔪᓄᑦ; 

ᐸᕐᓇᐅᑎᓕᐅᕐᓂᖅ ECE ᐱᓕᕆᐊᓂᒃ; ᐊᑐᐃᓐᓇᖃᕐᓂᖅ ᐃᓄᓐᓅᖓᓪᓗᐊᑕᖅᑐᓂᒃ ᓄᑕᖅᑲᑦ 

ᒥᑭᓂᖏᓐᓂ ᐃᓕᓐᓂᐊᕈᑎᒃᓴᓂᒃ ᐃᓄᒃᑎᑐᑦ; ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒥᒃ ᐊᐅᓚᑦᓯᓂᖅ 

ᐸᐃᕆᕖᑦ ᐊᐅᓚᓂᖏᓐᓄᑦ;  

3. ᐃᓄᐃᑦ ᖃᓄᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ (ᐊᑯᓐᓈᕿᔪᖅ ᑐᒃᓯᕋᐅᑦ) 

ᑮᓇᐅᔭᓖᓂᖅ ᐱᓕᕆᐊᒃᓴᓂᒃ ᐃᑲᔫᑎᓕᓐᓂᒃ ᐃᓄᐃᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ ᒪᒥᓴᕐᓂᒧᓪᓗ 

ᐊᐅᓚᓂᐅᔪᓂᒃ ᓇᓗᓇᐃᖅᑕᐅᓂᖓ ᓴᓐᖏᓂᓕᒻᒪᕆᐅᓪᓗᓂ ᐱᖓᔪᒋᔭᐅᓂᖓ ᑖᒃᑯᓇᓂ 

ᖃᐅᔨᓴᕈᑎᓂ. ᐊᒥᓱᑦ ᐊᐅᓚᑕᐅᔪᑦ ᑲᑎᑕᐅᓪᓗᑎᒃ ᑕᑉᕗᖓ, ᐃᓚᒋᔭᐅᓪᓗᑎᒃ: 

 

ᐃᓅᓯᓕᕆᓂᖅ; ᐃᓕᓴᕆᔭᐅᓯᒪᓐᖏᑦᑐᒃᑯᑦ ᐃᓕᓐᓂᐊᕈᑎ ᐃᓄᐃᑦ ᐃᓕᖅᑯᓯᖓᒎᖓᔪᖅ; 

ᓄᓇᒧᐊᕐᓯᒪᓗᓂ ᐊᒻᒪᓗ ᐃᓕᖅᑯᓯᕐᒨᖓᔪᒥᒃ ᒪᒥᓴᕐᓂᖅ; ᓄᑖᑦ ᓴᖅᑭᐸᓪᓕᐊᔪᑦ 

(ᒐᕙᒪᒃᑯᑎᒎᓐᖏᑦᑐᖅ ᑲᒪᒋᔭᐅᔪᑦ); ᐃᓅᓯᓕᕆᓂᕐᒥᒃ ᐱᓕᖕᒪᒃᓴᕐᓂᖅ; ᓄᓇᓕᓐᓂ−ᓯᕗᓕᖅᑕᐅᔪᖅ 

ᐃᖅᑲᖅᑐᐃᕕᓕᕆᓂᕐᒧᑦ ᓴᐳᔾᔨᓯᒪᒍᑎᒃᓴᑦ; ᐃᓅᓯᕐᒥᒃ ᑭᐱᓯᑦᑕᐃᓕᒍᑎᒃᓴᑦ; ᐊᒻᒪᓗ ᐃᓱᒪᒃᑰᖅᑐᓂᒃ 

ᐃᑲᔪᕈᑎᒃᓴᑦ. 

 

ᓴᖅᑭᕈᓐᓇᑐᐃᓐᓇᕆᐊᓖᑦ: 

ᐊᐅᓚᑕᐅᓂᖓᒍᑦ ᐱᓕᕆᐊᒃᓴᑦ ᐋᖅᑭᓱᖅᑕᐅᓂᖓᒍᑦ ᐋᖅᑭᑦᓯᒪᒍᑎᖏᓐᓂ, ᑮᓇᐅᔭᓖᓂᖅ ᐃᓄᐃᑦ 

ᖃᓄᓐᖏᑦᓯᐊᕐᓂᖓᓄᑦ ᒪᒥᓴᕐᓂᒧᓪᓗ ᑎᑭᐅᑎᒍᓐᓇᖅᑐᖅ ᐱᕚᓪᓕᕈᑕᐅᓗᓂ 

ᓴᕐᖓᑦᑎᑦᓯᒍᑕᐅᓗᓂᓘᓐᓃᑦ: ᐊᑐᐃᓐᓇᖃᕐᓂᕐᒥᒃ ᓄᓇᓕᒃᑎᒍᑦ ᐃᓄᐃᑦ−ᒪᒥᓴᐃᔾᔪᓯᖏᓐᓂᒃ; 

ᐊᑐᐃᓐᓇᖃᕐᓂᖅ ᐃᓕᖅᑯᓯᒃᑯᑦ−ᓈᖕᒪᑦᑐᓂᒃ ᕿᑦᓵᖅᑐᓄᑦ ᐃᑲᔫᑏᑦ; ᐃᑲᔫᑏᑦ ᑭᓇᑐᐃᓐᓇᕐᒧᑦ 

ᐃᓚᒌᓄᓪᓗ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ; ᐃᑲᔫᑏᑦ ᓄᓇᓖᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ; 

ᐊᒻᒪᓗ ᐃᑲᔫᑏᑦ ᐃᓅᖃᑎᒌᑦᓯᐊᓂᕐᒧᑦ. 

4. ᐃᓕᓐᓂᐊᕈᑕᐅᒋᐊᓖᑦ (ᐊᑦᓯᑦᑐᖅ ᑐᒃᓯᕋᐅᑦ) 

ᑮᓇᐅᔭᓖᓂᖅ ᐱᓕᕆᐊᒃᓴᓂᒃ ᐃᑲᔫᑎᓕᓐᓂᒃ ᐃᓕᓐᓂᐊᕈᑕᐅᒋᐊᓕᖕᓂᒃ ᐊᐅᓚᑕᐅᔪᓂᒃ 

ᓇᓗᓇᐃᖅᑕᐅᓚᐅᖅᑐᖅ ᓯᑕᒪᒋᔭᐅᓂᖓᓂᒃ ᑖᒃᑯᓇᓂ ᖃᐅᔨᓴᕈᑎᓂ. ᐊᒥᓱᑦ ᐊᐅᓚᑕᐅᔪᑦ 

ᑲᑎᑕᐅᓪᓗᑎᒃ ᑕᑉᕗᖓ, ᐃᓚᒋᔭᐅᓪᓗᑎᒃ: 

 

ᑎᑎᖅᑭᕆᓂᖅ; ᓈᓴᐅᓯᕆᓂᖅ; ᐅᖃᐅᓯᓕᕆᓂᖅ; ᐃᖅᑲᓇᐃᔭᕐᓂᒃᑯᑦ ᐊᔪᓐᖏᓐᓂᖅ; 

ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑏᑦ; ᓇᖕᒥᓂᖃᕐᓂᕐᒧᑦ ᐊᔪᓐᖏᓃᑦ; ᐊᒻᒪᓗ ᐃᖅᑲᓇᐃᔭᕐᕕᖕᒥ 

ᐱᓕᖕᒪᒃᓴᕐᓂᖅ. 

 

ᓴᖅᑭᕈᓐᓇᑐᐃᓐᓇᕆᐊᓖᑦ: 

ᐊᐅᓚᑕᐅᓂᖓᒍᑦ ᐱᓕᕆᐊᒃᓴᑦ ᐋᖅᑭᓱᖅᑕᐅᓂᖓᒍᑦ ᐋᖅᑭᑦᓯᒪᒍᑎᖏᓐᓄᑦ, ᑮᓇᐅᔭᓖᓂᖅ 

ᐃᓕᓐᓂᐊᕈᑕᐅᒋᐊᓕᖕᓂᒃ ᑎᑭᐅᑎᒍᓐᓇᖅᑐᖅ ᐱᕚᓪᓕᕈᑎᒃᓴᓂᒃ: ᐃᖅᑲᓇᐃᔮᒧᑦ; 

ᐃᓕᓐᓂᐊᕈᑎᒃᓴᓄᑦ; ᓇᓗᖅᑯᑎᓐᖏᓂᕐᒧᑦ ᒪᑭᒪᓂᕐᒧᓪᓗ; ᐱᕚᓪᓕᕈᑎᒃᓴᑦ ᐊᑐᐃᓐᓇᖃᕐᓂᕐᒧᑦ 

ᐃᓕᖅᑯᓯᕐᒨᖓᔪᓂᒃ ᐃᓐᓇᐃᑦ ᐃᓕᓐᓂᐊᕐᓂᖓ; ᐊᐅᓚᔾᔪᑎᒃᓴᑦ ᑐᖔᒍᑦ−ᐃᖅᑲᓇᐃᔮᖅᑖᕐᓂᕐᒧᑦ 

ᐱᔨᑦᓯᕈᑏᑦ; ᐊᑐᐃᓐᓇᖃᕐᓂᖅ ᐃᖅᑲᓇᐃᔭᕆᐅᕐᓴᓂᕐᒧᑦ ᐊᑐᐃᓐᓇᐅᒪᓂᕐᒧᑦ; ᓄᓇᓖᑦ 

ᐸᕐᓇᓯᒪᔭᖏᓐᓄᑦ ᐊᐅᓚᑦᓯᒍᓐᓇᕐᓂᖅ; ᐊᒻᒪᓗ ᑎᑎᖅᑭᕆᓂᖅ ᓈᓴᐅᓯᕆᓂᕐᓗ. 

5. ᐱᖁᑎᓂᒃ, ᓴᓇᒋᐊᓕᖕᓄᑦ ᐋᖅᑭᐅᒪᒋᐊᓕᖕᓄᓪᓗ (ᐊᑦᓯᑦᑐᖅ ᑐᒃᓯᕋᐅᑦ) 

 

ᑮᓇᐅᔭᓖᓂᖅ ᐱᓕᕆᐊᒃᓴᓂᒃ ᐃᑲᔫᑎᓕᓐᓂᒃ ᐱᖁᑎᓂᒃ, ᓴᓇᓂᕐᒥᒃ ᐋᖅᑭᐅᒪᑦᓯᒍᑎᓂᓪᓗ 

ᐊᐅᓚᓂᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᑕᓪᓕᒪᒋᔭᐅᓪᓗᑎᒃ ᑕᑉᕙᓂ ᖃᐅᔨᓴᕐᓂᕐᒥᒃ. ᐊᒥᓱᑦ 

ᐊᐅᓚᑕᐅᔪᑦ ᑲᑎᑕᐅᓪᓗᑎᒃ ᑕᑉᕗᖓ, ᐃᓚᒋᔭᐅᓪᓗᑎᒃ: 

 

ᐊᖏᕐᕋᒥ ᓴᓇᔭᕆᐊᓕᖕᓂᒃ ᓴᓇᓂᖅ ᐋᖅᑭᐅᒪᑦᓯᓂᕐᓗ; ᐃᓪᓗᒥᒃ ᓴᓇᔭᕆᐊᓕᖕᓂᒃ ᓴᓇᓂᖅ 

ᐋᖅᑭᐅᒪᑦᓯᓂᕐᓗ; ᐱᖁᑎᓂᒃ ᓂᐅᕕᕐᓂᖅ ᐅᕝᕙᓘᓐᓃᑦ ᐊᓯᔾᔩᓂᖅ; ᓈᓚᐅᑎᖃᕐᕕᒃ; ᐃᑭᐊᖅᑭᔾᔪᑏᑦ 

ᐱᔨᑦᓯᕈᑕᐅᓂᖏᑦ; ᐊᒻᒪᓗ ᐱᖁᑎᕐᔪᐊᑦ. 

 

ᓴᖅᑭᕈᓐᓇᑐᐃᓐᓇᕆᐊᓖᑦ: 

ᐊᐅᓚᑕᐅᓂᖓᒍᑦ ᐱᓕᕆᐊᒃᓴᑦ ᐋᖅᑭᓱᖅᑕᐅᓂᖓᒍᑦ ᐋᖅᑭᑦᓯᒪᒍᑎᖏᓐᓄᑦ, ᑮᓇᐅᔭᓖᓂᖅ 

ᐱᖁᑎᓂᒃ, ᓴᓇᔭᕆᐊᓕᖕᓂᒃ ᐋᖅᑭᒪᑦᓯᔾᔪᑎᓂᓪᓗ ᑎᑭᐅᑎᒍᓐᓇᖅᑐᑦ ᐅᑯᓄᖓ: ᓄᓇᓖᑦ 

ᒪᑭᒪᓂᕐᓴᐅᓕᕐᓗᑎᒃ ᓱᖏᐅᑎᓯᒪᓗᑎᒃ; ᐃᓂᒃᓴᖃᕐᓂᕐᓴᐅᓗᓂ ᐊᑐᕋᑦᓴᓂᒃ; ᐱᖁᑎᕐᔪᐊᑦ 

ᐅᓄᕐᓯᑲᓐᓂᕐᓗᑎᒃ; ᐃᖅᑲᓇᐃᔮᒨᖓᔪᑦ ᐊᔪᓐᖏᓐᓂᕆᔭᐅᔪᑦ ᐊᒥᓱᕐᖑᑲᓐᓂᕐᓗᑎᒃ. 

ᐸᕐᓇᓐᓂᖅ ᓴᓐᖏᔪᒥᒃ ᑐᓐᖓᕕᓕᐅᕐᓂᕐᒧᑦ ᐱᓕᕆᐊᒃᓴᓂᒃ 

ᐊᐅᓚᑦᓯᒍᑎᓄᑦ: ᑕᑯᓐᓇᒐᐅᔪᑦ ᓴᖅᑭᑐᓪᓗ 

ᐸᕐᓇᓪᓗᓂ ᓴᓐᖏᔪᒥᒃ ᑐᓐᖓᕕᓕᐅᕐᓂᕐᒧᑦ ᐱᓕᕆᐊᒃᓴᓂᒃ ᐊᐅᓚᑦᓯᒍᑎᓄᑦ, ᐅᖃᐅᓯᓪᓗᐊᑕᐅᔪᑦ 

ᑐᓐᖓᕕᖃᕆᐊᓖᑦ ᑖᑦᓱᒥᖓᑦᓴᐃᓐᓇᖅ ᑕᑯᓐᓇᒐᖃᕐᓗᑎᒃ ᐊᑯᓂᐅᔪᒧᑦ−ᐊᒃᑐᐃᓂᖃᕐᓯᒪᓂᐊᖅᑐᓂᒃ 

ᓱᖅᑯᐃᓯᓯᒪᒍᑕᐅᔪᓂᒃ ᑕᒃᑯᐊ ᐊᒃᑐᐃᓂᕆᓯᒪᔭᖏᑦ ᓇᓕᖅᑯᑦᓯᓂᖏᓐᓂᒃ ᐱᔾᔪᑎᒃᓴᓕᐊᕆᓯᒪᔭᖏᓐᓄᑦ 

ᕿᑭᖅᑕᓂᒃᑯᑦ ᐃᑲᔫᓯᐊᒃᓴᓄᑦ ᓴᓂᕐᕙᕐᓯᒪᔭᖏᓐᓄᑦ ᐊᑐᐊᒐᕐᓂᒃ ᐊᒻᒪᓗ ᕿᑭᖅᑕᓂᒃᑯᑦ ᑐᕌᒐᖏᓐᓂᒃ. 

 

ᐃᒪᐃᖃᑦᑕᓲᖑᒻᒪᓪᓕ, ᐊᑯᓂᐅᔪᒧᑦ ᐊᒃᑐᐃᓂᕆᔭᐅᓯᒪᔪᑦ ᐊᒃᑐᐃᓯᒪᓂᖃᕐᓂᐊᖅᑐᑦ ᐊᔾᔨᒌᓐᖏᑐᖅᑎᒍᑦ: 

● ᑭᒃᑯᑐᐃᓐᓇᕐᓄᑦ − ᐅᑎᖅᑎᑦᓯᓗᑎᒃ ᐊᒻᒪᓗ ᒪᑭᒪᐃᓐᓇᕈᑎᒋᓕᕐᓗᒍ, ᐃᓕᖅᑯᓯᒃᑯᑦ ᖃᐅᔨᒪᔭᐅᓂᖅ, 

ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐅᐱᒍᓱᓐᓂᖅ 

● ᐃᓛᒌᑦ ᓇᖕᒥᓂᕇᑦ − ᑭᖑᕚᕇᑦ ᑲᓲᒪᓂᖏᑦ ᓴᓐᖏᓂᖃᓕᕐᓗᑎᒃ, ᐃᓚᒌᑦ ᖃᓄᐃᓐᖏᑦᓯᐊᕐᓂᖓ 

ᓴᓐᖏᔪᕈᒃᑲᓂᕐᓯᒪᓕᕐᓗᓂ 

● ᓄᓇᓖᑦ − ᓄᓇᓖᑦ−ᓯᕗᓕᖅᑕᖏᑦ ᐊᐅᓚᑕᖏᑦ ᐃᑲᔪᖅᑕᐅᓗᑎᒃ ᒪᑭᒪᑦᓯᐊᓕᕐᓗᑎᓪᓗ 

● ᐃᓅᖃᑎᒌᑦ − ᐃᓅᖃᑎᒌᑦᓯᐊᕈᓐᓇᓕᕐᓗᑎᒃ  

 

ᐃᒫᑦᑕᐅᖅ, ᐃᓚᒋᔭᖓ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓄᑦ, ᐱᓇᓱᐊᖅᑕᐅᖁᔭᐅᒻᒪᕆᓚᐅᖅᑐᖅ 

ᕿᑭᖅᑕᓂᒃᑯᑦ ᐋᖅᑭᑦᓱᐃᓗᑎᒃ ᓇᓗᓇᐃᖅᑐᐃᓯᒪᑦᓯᐊᕐᓗᑎᒃ ᐊᑐᓂᑦ ᐅᖃᐅᓯᓪᓗᐊᑕᐅᓚᐅᖅᑐᓂᒃ 

ᐱᓕᕆᔾᔪᑎᒃᓴᓂᒃ ᓈᖕᒪᑦᑐᓂᒃ ᐱᓕᕆᐊᒃᓴᓄᑦ ᑮᓇᐅᔭᓖᓯᒪᓗᑎᒃ ᐊᑐᐃᓐᓇᐅᔪᓂᒃ. ᑕᒪᓐᓇ 

ᓇᓗᓇᐃᕐᓯᒍᑕᐅᓂᐊᖅᑐᖅ ᐊᐅᓚᔾᔭᑦᑕᐅᓯᒪᔪᑦ ᐊᒻᒪᓗ ᐃᑲᔫᑕᐅᓂᐊᖅᑐᑦ ᐸᕐᓇᓐᓂᖏᓐᓄᑦ ᕿᑭᖅᑕᓂᒃᑯᑦ 

ᖃᐅᔨᓴᕐᓂᕐᒥᒃ ᓴᖅᑭᖅᑐᓂᒃ ᖃᐅᔨᓴᕈᑎᒃᓴᓂᓪᓗ ᑲᔪᓯᐊᓂᖏᓐᓂᒃ.  

ᐃᓚᖓ 5 - ᐃᓱᓕᒍᑎ 
 

ᐅᖃᐅᓯᓪᓗᐊᑕᐅᔪᓂᒃ ᐅᓂᒃᑳᑦ (“ᐅᔾᔨᓇᖅᑐᓂᒃ ᐅᖃᐅᓯᐅᓯᒪᔪᓂᒃ ᐅᓂᒃᑳᑦ”) ᓴᖅᑮᔪᑦ ᐊᑐᓕᖁᔨᔾᔪᑎᓂᒃ 

ᐃᓱᒪᒃᓴᕐᓯᐅᕈᑎᒃᓴᖏᓐᓂᒃ ᕿᑭᖅᑕᓂᒃᑯᑦ ᑲᑎᒪᔩᑦ ᑖᒃᑯᓄᓐᖓᖓᔪᓂᒃ ᐅᖃᐅᓯᓪᓗᐊᑕᐅᓚᐅᖅᑐᓂᒃ 

ᓇᓖᕌᕈᑎᒃᓴᓂᒃ ᑐᓐᖓᕕᖃᕐᓗᑎᒃ ᓄᑖᒥᒃ ᓴᖅᑭᖅᑕᐅᕋᑖᒥᒃ ᐃᑲᔫᑎᒃᓴᓄᑦ ᓴᓂᕐᕙᖅᑕᐅᓯᒪᔪᓂᒃ. 

 

ᑖᒃᑯᐊ ᖃᐅᔨᓴᕈᑏᑦ ᖃᐅᔨᓴᖅᑕᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᐊᔾᔨᒌᓐᖏᑦᑐᑦ ᐊᖏᓂᖏᓐᓂᒃ ᐊᒻᒪᓗ 

ᓈᖕᒪᓐᓂᖏᓐᓂᒃ ᐱᓕᕆᔾᔪᑏᑦ. ᓇᓗᓇᐃᕐᓯᔾᔪᑕᐅᔪᓄᑦ ᖃᐅᔨᒪᔾᔪᑎᒃᓴᖅ ᐋᖅᑭᓱᖅᑕᐅᓚᐅᖅᑐᖅ 

ᓇᓗᓇᐃᖅᓯᒍᑕᐅᒍᓐᓇᕐᓱᓂᓗ ᐅᖃᐅᓯᓪᓗᐊᑕᐅᓯᒪᔪᓂᒃ. ᓯᕗᓪᓕᖅ, ᖃᐅᔨᔭᐅᔪᑦ ᐊᑐᓕᖁᔨᔾᔪᑏᓪᓗ 

ᐊᐅᓚᑕᐅᔪᒧᑦ ᖃᐅᔨᓴᕈᑎᓄᑦ, ᐃᓚᓕᐅᔾᔭᐅᓯᒪᓪᓗᑎᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᑐᒃᓯᕋᐅᑏᑦ 

ᐃᓱᒪᒃᓴᕐᓯᐅᕈᑕᐅᓚᐅᖅᑐᑦ. ᐊᐃᑉᐹᓂ, ᖃᐅᔨᓴᕈᑎᒥᓃᑦ ᓄᓇᓕᖕᓂ ᑐᓴᕆᐊᕈᑎᓃᓐᖔᖅᑐᑦ ᐳᓚᕋᕐᓂᒃᑯᑦ 

(ᓂᐱᑎᑖᑦ, ᑎᑎᕋᕐᓯᒪᔪᑦ ᖃᐅᔨᓴᕈᑏᑦ, ᑎᑎᕋᕐᓯᒪᔪᒃᑯᑦ ᐅᖃᐅᓯᒃᑯᓪᓗ ᐅᖃᐅᓯᒃᓴᑦ), ᐃᓚᓕᐅᔾᔭᐅᓚᐅᖅᑐᑦ 

ᓇᓗᓇᐃᖅᑐᐃᔾᔪᑎᓂ. ᑭᖑᓪᓕᕐᐹᒥ, ᐊᑐᖅᑕᐅᔪᑦ ᕿᑭᖅᑕᓂᒃᑯᓐᓄᑦ ᐱᓕᕆᐊᒃᓴᓅᖓᔪᑦ ᐊᖏᕈᑎᒋᓯᒪᔭᖏᑦ 

ᓇᓗᓇᐃᖅᑐᐃᔾᔪᑕᐅᓚᐅᕐᒥᔪᑦ ᐊᑐᖅᑕᐅᓪᓗᑎᒃ ᓇᓗᓇᐃᕐᓯᒍᑕᐅᓪᓗᑎᒃ. ᐊᒻᒪᓗ ᐃᓱᒪᒃᓴᕐᓯᐅᕈᑕᐅᓚᐅᖅᑐᑦ 

ᕿᑭᖅᑕᓂᒃᑯᑦ ᐊᑐᖃᑦᑕᕐᓯᒪᔭᖏᑦ ᐃᑲᔫᑎᓂᒃ ᐱᓕᕆᐊᒃᓴᓄᑦ ᐊᔾᔨᒌᓐᖏᑦᑐᓂ ᐅᖃᐅᓯᓪᓗᐊᑕᐅᔪᓂ.  

 

ᓇᐃᓈᕐᓗᒍ, ᑕᓪᓕᒪᑦ ᐊᑐᓕᖁᔨᔾᔪᑏᑦ ᐅᖃᐅᓯᓪᓗᐊᑕᐅᔪᓂᒃ ᐅᓂᒃᑳᕆᔭᐅᔪᑦ ᑖᒃᑯᓇᓂ ᐅᓂᒃᑳᓂ. 

ᐋᖅᑭᑦᓯᒪᔭᖏᑦ ᓯᕗᓪᓕᐅᔾᔭᐅᔭᕆᐊᓕᓐᓂ, ᐃᒪᐃᓕᖓᔪᑦ: 

 

1. ᐃᓕᖅᑯᓯᕐᒨᖓᔪᑦ ᐊᐅᓚᑕᐅᔪᑦ (ᖁᑦᓯᑦᑐᖅ ᑐᑦᓯᕋᐅᑦ) 

2. ᐸᐃᕆᕖᑦ ᐊᒻᒪᓗ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᑎᑦᓯᒍᑏᑦ (ᖁᑦᓯᑦᑐᖅ ᑐᑦᓯᕋᐅᑦ) 

3. ᐃᓄᐃᑦ ᖃᓄᐃᓐᖏᓯᐊᕈᑎᒃᓴᖏᑦ ᒪᒥᓴᕐᓂᕐᓗ (ᐊᑯᓐᓈᕿᔪᖅ ᑐᑦᓯᕋᐅᑦ) 

4. ᐱᖁᑎᓂᒃ, ᓴᓇᒋᐊᓕᖕᓄᑦ ᐋᖅᑭᐅᒪᒋᐊᓕᖕᓄᓪᓗ (ᐊᑦᓯᖅᑐᖅ ᑐᑦᓯᕋᐅᑦ) 

5. ᐃᓕᓐᓂᐊᑲᓐᓂᕈᑕᐅᒋᐊᓖᑦ (ᐊᑦᓯᑦᑐᖅ ᑐᑦᓯᕋᐅᑦ) 

 

ᐸᕐᓇᓐᓂᖅ ᓴᓐᖏᔪᒥᒃ ᑐᓐᖓᕕᓕᐅᕐᓂᕐᒧᑦ ᐱᓕᕆᐊᒃᓴᓂᒃ ᐊᐅᓚᑦᓯᒍᑎᒃᓴᓂᒃ, ᐊᑐᓕᖁᔨᔾᔪᑎᒋᔭᐅᔪᖅ 

ᐅᖃᐅᓯᓪᓗᐊᑕᐅᓯᒪᔪᑦ ᑐᓐᖓᕕᖃᕆᐊᖃᕐᓂᖏᓐᓂᒃ ᑕᑯᓐᓇᒐᐅᔪᒥᒃ ᐃᓘᓐᓇᖏᓐᓄᑦ ᐊᑐᖅᑕᐅᒍᒪᔪᓂᒃ 

ᐊᑯᓂᐅᔪᒧᑦ−ᐊᒃᑐᐃᓂᖃᕐᓂᐊᖅᑐᓂᒃ ᓱᖅᑯᐃᒪᓇᖅᑐᓂᒃ ᑖᒃᑯᐊ ᐊᒃᑐᐃᓂᖏᑦ ᓇᓕᖅᑯᑦᓯᓯᐊᖁᓪᓗᒋᑦ 

ᐱᔾᔪᑎᖏᓐᓂᒃ ᕿᑭᖅᑕᓂᒃᑯᑦ ᐃᑲᔪᖅᑕᐅᔾᔪᑎᒃᓴᓄᑦ ᓴᓂᕐᕚᕆᕕᖕᒧᑦ ᐊᑐᐊᒐᕐᓄᑦ ᐊᒻᒪᓗ ᕿᑭᖅᑕᓂᒃᑯᑦ 

ᑐᕌᒐᖏᓐᓄᑦ. 

 

ᐃᒪᐃᖃᑦᑕᓲᖑᒻᒪᓪᓕ, ᐊᑯᓂᐅᔪᒧᑦ ᐊᒃᑐᐃᓂᕆᔭᐅᓯᒪᔪᑦ ᐊᒃᑐᐃᓯᒪᓂᖃᕐᓂᐊᖅᑐᑦ ᐊᔾᔨᒌᓐᖏᑐᖅᑎᒍᑦ: 

● ᑭᒃᑯᑐᐃᓐᓇᕐᓄᑦ − ᐅᑎᖅᑎᑦᓯᓗᑎᒃ ᐊᒻᒪᓗ ᒪᑭᒪᐃᓐᓇᕈᑎᒋᓕᕐᓗᒍ, ᐃᓕᖅᑯᓯᒃᑯᑦ ᖃᐅᔨᒪᔭᐅᓂᖅ, 

ᐊᒻᒪᓗ ᐃᓕᖅᑯᓯᕐᒨᖓᔪᓂᒃ ᐅᐱᒍᓱᓐᓂᖅ 

● ᐃᓛᒌᑦ ᓇᖕᒥᓂᕇᑦ − ᑭᖑᕚᕇᑦ ᑲᓲᒪᓂᖏᑦ ᓴᓐᖏᓂᖃᓕᕐᓗᑎᒃ, ᐃᓚᒌᑦ ᖃᓄᐃᓐᖏᑦᓯᐊᕐᓂᖓ 

ᓴᓐᖏᔪᕈᒃᑲᓂᕐᓯᒪᓕᕐᓗᓂ 

● ᓄᓇᓖᑦ − ᓄᓇᓖᑦ−ᓯᕗᓕᖅᑕᖏᑦ ᐊᐅᓚᑕᖏᑦ ᐃᑲᔪᖅᑕᐅᓗᑎᒃ ᒪᑭᒪᑦᓯᐊᓕᕐᓗᑎᓪᓗ 

● ᐃᓅᖃᑎᒌᑦ − ᐃᓅᖃᑎᒌᑦᓯᐊᕈᓐᓇᓕᕐᓗᑎᒃ  

ᐊᓱᐃᓛᒃ, ᐱᓕᕆᐊᒃᓴᓕᐅᕐᐸᓪᓕᐊᓂᐅᑉ ᐃᓚᒋᓪᓗᓂᐅᒃ, ᕿᑭᖅᑕᓂᒃᑯᑦ ᐋᖅᑭᑦᓱᐃᖁᔭᐅᒻᒪᕆᑉᐳᑦ 

ᓇᓗᓇᐃᖅᑐᕐᓯᒪᑦᓯᐊᖅᑐᓂᒃ ᓴᖅᑭᖅᑐᓂᒃ ᐊᑐᓂᑦ ᐅᖃᐅᓯᐅᓪᓗᐊᑕᕐᓯᒪᔪᓂᒃ. ᓴᖅᑭᕋᔭᓐᖑᐊᖅᑐᑦ 

ᐃᓱᒪᒋᔭᐅᓯᒪᔪᑦ ᐊᑐᓂᑦ ᑕᓪᓕᒪᓂᒃ ᐊᑐᓕᖁᔨᔾᔪᑎᓂᒃ ᐅᖃᐅᓯᐅᓯᒪᔪᓂᒃ, ᐃᑲᔫᑎᓂᐊᖅᑐᓂᒃ 

ᐸᕐᓇᓐᓂᖏᓐᓄᑦ ᕿᑭᖅᑕᓂᒃᑯᑦ ᖃᐅᔨᓴᕈᑎᒃᓴᓂᒃ ᑖᒃᑯᓇᓐᖓᖅᑐᓂᒃ ᐊᒻᒪᓗ ᐆᑦᑐᕋᐅᑎᒃᓴᓂᒃ 

ᑲᔪᓯᐊᓂᖏᓐᓂᒃ. 

ᐅᐃᒍ 1 - ᑐᓴᕆᐊᕐᕕᖃᕐᓂᕐᒧᑦ ᐳᓚᕋᕐᓂᕐᒥᒃ ᐅᖃᐅᓰᑦ, 

ᑎᑎᕋᕐᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ 

ᑎᑎᕋᕐᓯᒪᔪᑦ ᑕᑯᑦᓴᐅᔪᑦ ᓴᖅᑭᔮᖅᑎᑦᓯᒍᑕᐅᓪᓗᑎᒃ ᐅᖃᐅᓯᕐᓂᒃ ᑎᑎᕋᖅᑕᐅᓯᒪᔪᓂᒃ, ᐊᖏᓂᖏᑦ ᐊᑐᓂᑦ 

ᐅᖃᐅᓰᑦ ᓇᓗᓇᐃᖅᑕᐅᓪᓗᑎᒃ ᐊᑐᖅᑕᐅᑭᑕᐅᔭᓐᓂᖏᓐᓂᒃ. ᑖᓐᓇᐅᑎᓪᓗᒍ, ᑎᑎᕋᕐᓯᒪᔪᑦ ᑖᒃᑯᐊ 

ᐅᖃᐅᓯᕐᓃᖔᖅᑐᑦ ᐅᖃᐅᓯᐅᓕᖅᑭᑦᑖᖃᑦᑕᓚᐅᖅᑐᓂᒃ ᒪᕐᕈᐃᓱᓪᓗᐊᑕᖅᑐᑎᒃ ᓄᓇᓕᖕᓂ 

ᑐᓴᕆᐊᕐᓂᐅᓚᐅᖅᑐᒥᒃ ᐅᓂᒃᑳᓂᒃ. ᐅᖃᐅᓰᑦ ᓴᖅᑭᔮᖅᑎᑦᓯᒍᑕᐅᔪᑦ ᐱᔪᒐᕆᔭᐅᓪᓗᐊᑕᕐᓂᖏᓐᓂᒃ 

ᐱᓕᕆᐊᒃᓴᓂᒃ ᐅᖃᐅᓯᐅᖃᑦᑕᓚᐅᖅᑐᓂᒃ 

 

ᑕᑯᒋᐊᕈᑦ A: ᑎᑎᖅᑲᓂᒃ ᓄᐊᑦᓯᕕᒃ ᓄᓇᓕᖕᓂᒃ ᑐᓴᕆᐊᕈᑕᐅᓚᐅᖅᑐᒥ ᐅᖃᐅᓯᐅᓚᐅᖅᑐᑦ, ᖃᓪᓗᓈᑎᑐᑦ 

 

 
 

ᐊᐃᑉᐸᖓ ᐊᑐᖅᑕᐅᓚᐅᖅᑐᖅ ᖃᐅᔨᓴᕈᑕᐅᓪᓗᓂ ᐃᑲᔫᑎᖃᕈᓐᓇᖅᑐᓂᒃ ᑐᓴᖅᑕᐅᔪᓂᒃ ᓄᓇᓖᑦ 

ᑐᓴᕆᐊᕐᕕᐅᓂᖏᓐᓂ ᐅᓂᒃᑳᓂ, ᖃᐅᔨᕐᕚᓚᑦᑕᐅᖁᓪᓗᒍ ᐅᔾᔨᓇᖅᑐᑦ ᓂᓪᓕᕈᑕᐅᓚᐅᖅᑐᑦ 

ᐅᖃᐅᓯᐅᓪᓗᑎᒃ ᓇᑎᕐᒥ ᐊᒻᒪᓗ ᐊᔾᔨᓕᐅᕆᕕᖕᒥ. ᑐᓴᕆᐊᕐᓂᕐᒧᑦ ᐅᖃᐅᓯᐅᓚᐅᖅᑐᑦ ᖃᐅᔨᓴᖅᑕᐅᓚᐅᖅᑐᑦ 

ᐱᖓᓲᓕᖅᑲᖓᔪᒥᒃ ᖃᐅᔨᓴᖅᑕᐅᓪᓗᑎᒃ, ᑎᑎᕋᖅᑕᐅᓯᒪᓪᓗᑎᒃ ᐊᐅᓚᓂᐅᔪᑦ ᑖᒃᑯᓇᓐᖔᖅᑐᑦ 

ᐃᓗᓕᖏᓐᓂᒃ ᐊᑐᓂᑦ ᓄᓇᓖᑦ ᐅᓂᒃᑳᓕᐅᕈᑕᐅᓂᖏᓐᓂᒃ. ᐊᑐᓂᑦ ᐅᓂᒃᑳᑦ ᐅᖃᓕᒫᖅᑕᐅᓪᓗᑎᒃ, 

ᐅᖃᐅᓯᒃᓴᑦ ᓇᓗᓇᐃᖅᑕᐅᓪᓗᑎᒃ  0 (ᐃᖅᑯᓪᓕᒍᑕᐅᓐᖏᑦᑐᖅ), 1 (ᓂᓪᓕᕈᑕᐅᔪᖅ), ᐅᕝᕙᓘᓐᓃᑦ 2 

(ᐅᖃᐅᓯᐅᔪᖅ ᓯᕗᓪᓕᐸᐅᔾᔭᐅᔭᕆᐊᖃᕆᐊᖓ). ᓴᖅᑭᖅᑐᑦ ᑎᑎᕋᕐᓯᒪᔪᑦ ᐊᐅᓚᓂᐅᔪᓄᑦ 

ᓴᖅᑭᖅᑐᑦ ᑎᑎᕋᕐᓯᒪᔪᑦ ᐊᐅᓚᓂᐅᔪᓄᑦ ᓇᓗᓇᐃᖅᑕᐅᒍᑏᑦ ᐅᔾᔨᓇᖅᑐᒥᒃ ᓂᓪᓕᕈᑕᐅᓂᖏᑦ ᓄᓇᓕᖕᓄᑦ. 

ᑖᒃᑯᐊ ᓴᖅᑭᖅᑐᑦ ᐱᖕᒪᕆᐅᓂᖃᖅᑎᒋᖃᑕᐅᑎᓪᓗᒋᑦ, ᐃᓕᓴᕆᔭᐅᒋᐊᓖᑦ ᐃᓘᓐᓈᒍᑦ ᓱᖏᕐᓲᑎᒃᓴᐅᖏᑦᑐᑦ 

ᖃᓄᐃᓐᓂᖏᑦ. 

ᑭᐳ A - ᐃᑲᔫᑎᖃᕈᓐᓇᕐᓂᖏᓐᓂᒃ ᖃᐅᔨᓴᕈᑏᑦ ᑐᓴᕆᐊᕐᓂᕐᒥᒃ ᐳᓚᕋᕐᓂᕐᒥᒃ ᓄᓇᓕᖕᓄᑦ 

ᐅᐃᒍ 2 - ᓇᐃᓈᕐᓯᒪᔪᑦ ᕿᑭᖅᑕᓂᒃᑯᑦ 

ᐊᖏᕈᑎᒋᓯᒪᔭᖏᑦ, ᓇᓗᓇᐃᖅᑐᕐᓯᒪᔪᑦ 

       

 
 

 
 

ᓇᓗᓇᐃᔭᖅᑕᐅᓯᒪᓂᖏ 

ᑐ
ᕋ
ᐃ
ᓐ
ᓇ
ᖅ
ᑐ
ᑦ 

1
0
p
ts
 

ᑐ
ᕋ
ᐃ
ᓐ
ᓇ
ᖏ

ᑦᑐ

ᑦ 

3
p
ts
 

ᑲ
ᑎ
ᓪᓗ

ᒋ
ᑦ 

% R 

A 

N 

K 

ᐃ
ᓕ
ᖅ
ᑯ
ᓯ
ᕐᒨ
ᖓ

ᔪ
ᑦ 
ᐊ
ᐅ
ᓚ
ᑕ
ᐅ
ᔪ
ᑦ 

Q
T
C
2
4
 

ᓄᓇᕗᑦ ᒐᕙᒪᖓ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖃᑎᒌᖃᑦᑕᕆᐊᓖᑦ ᐊᐅᓚᑦᓯᓗᑎᒃ ᐱᕚᓪᓕᕈᑎᒃᓴᖏᓐᓂᓪᓗ ᐃᓄᐃᑦ 

ᐃᓚᒋᔭᐅᖃᑦᑕᖁᓪᓗᒋᑦ ᐊᖑᓇᓱᓐᓂᕐᒧᑦ, ᐃᖃᓪᓕᐊᓂᕐᒧᑦ, ᐊᒻᒪᓗ ᓄᐊᑦᓯᓂᕐᒧᑦ 

ᐱᖅᑯᓯᕐᒥᒍᑦ ᒪᑭᒪᒍᑕᐅᓂᐊᖅᑐᒥᒃ ᓴᓐᖓᑎᑦᓯᒍᑕᐅᓗᓂ ᐃᓄᐃᑦ ᐃᓕᖅᑯᓯᖓᓄᑦ 

ᐊᒻᒪᓗ ᓂᕆᔭᒃᓴᖃᑦᓯᐊᓂᕐᒧᑦ, ᐱᕚᓪᓕᕈᑎᒃᓴᑦ ᓂᕿᑦᓯᐊᕙᓕᕆᓂᕐᒧᑦ, ᐊᒻᒪᓗ 

ᐃᑲᔫᑕᐅᓗᓂ ᓄᓇᓖᑦ ᒪᑭᒪᒍᑎᖏᓐᓄᑦ. 

10   39 24% 2 

M
4
.7
 

ᐃᑲᔪᖅᑕᐅᕙᓪᓕᕈᑎᒃᓴᓂᒃ ᓄᓇᓖᑦ−ᓯᕗᓕᖅᑕᖏᓐᓄᑦ ᐃᖅᑲᖅᑐᐃᕕᖕᓄᑦ 

ᐅᖑᒪᑦᓯᒍᑕᐅᔪᓂᒃ, ᐃᓚᒋᔭᐅᓗᑎᒃ ᐃᑲᔫᑎᒃᓴᑲᓐᓂᐅᒍᓐᓇᖅᑐᑦ ᐊᒻᒪᓗ 

ᒪᑭᑉᐸᓪᓕᐊᒍᑎᒃᓴᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ  

10   

M
5
.3
 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓄᑦ ᐊᐅᓚᑦᓯᓂᕐᒥᒃ 

“ᑭᖑᕙᕆᔭᐅᔪᓄᑦ” ᐃᓕᓐᓂᐊᕈᑎᒃᓴᑦ (ᐱᓕᕆᐊᒃᓴᑦ ᐃᓚᒋᔭᐅᕕᐅᔪᑦ 

ᐊᖓᔪᖅᑳᓄᑦ ᕿᑐᕐᖓᓕᓐᓄᑦ ᐊᒻᒪᓗ ᐱᓕᕆᐊᒃᓴᓄᑦ, ᓂᕿᑦᓯᐊᕙᓕᕆᓂᖅ 

ᐊᒻᒪᓗ ᓂᖅᑎᐅᕆᐅᕐᓴᕐᓂᖅ, ᐊᒻᒪᓗ ᐃᓕᖅᑯᓯᕐᒦᖔᖅᑐᓂᒃ ᐃᓕᓐᓂᐊᕈᑏᑦ. 

  3 

M
5
.5
 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓄᑦ ᐃᓕᓐᓂᐊᕕᒃᑰᖏᑦᑐᖅ 

ᐃᓕᓐᓂᐊᕈᑎᒃᓴᓂᒃ ᒪᒃᑯᑦᑐᓄᑦ ᐃᓐᓇᓄᓪᓗ ᓲᕐᓗ ᐃᓕᖅᑯᓯᕐᒦᖔᖅᑐᓂᒃ 

ᐃᓕᓐᓂᐊᕈᑏᑦ, ᐱᕙᓪᓕᐊᔪᓕᕆᔾᔪᑏᑦ, ᐊᒻᒪᓗ ᐊᓯᖏᑦ ᐱᓕᕆᐊᒃᓴᑦ ᓯᓚᑖᒍᑦ 

ᐃᓕᓐᓂᐊᕐᕕᐊᕈᓰᑦ 

  3 

M
3
.1
8
 ᓱᖅᑯᐃᕐᓯᒪᔭᐅᓗᓂ ᐃᓚᒋᔭᐅᔪᑦ ᓄᓇᓕᐊᖃᑦᑕᓂᕐᒥᒃ ᒪᑭᒪᔾᔪᑏᑦ 

ᐃᓚᒋᔭᐅᖏᓐᓇᖁᓪᓗᒋᑦ ᐊᑐᖅᑕᐅᒋᐊᖃᕐᓗᑎᒃ ᓄᓇᓖᑦ ᒪᑭᒪᔾᔪᑎᖏᓐᓄᑦ. 

  3 

U
F
L
3
.3
 

I 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓂᒃ ᐊᐅᓚᑕᐅᔪᑦ ᐱᓕᕆᐊᒃᓴᑦ 

ᒪᒃᑯᑦᑐᓄ ᕿᑭᖅᑖᓗᒃ ᓄᓇᖓᓂ, ᓲᕐᓗ ᑲᑎᓐᖓᓃᑦ, ᓄᓇᓕᐊᖃᑦᑕᕐᓃᑦ, ᐊᒻᒪᓗ 

ᐱᖅᑯᓯᒃᑯᑦ ᓴᓇᔭᕆᐅᕐᓴᕐᓃᑦ. (ᒪᒃᑯᑦᑐᓄᑦ ᓱᖏᐅᑎᒍᑎᒃᓴᑦ) 

ᓇᓗᓇᐃᖅᑐᐃᓂᕐᒥᒃ ᐃᑯᓪᓚᕈᑎᒃᓴᓂᓪᓗ ᐊᐳᖅᑕᕈᑎᓂᒃ ᓴᖅᑮᓂᕐᒥᒃ 

ᐊᐅᓚᑦᓯᓂᕐᒥᓪᓗ ᐸᐃᕆᕕᖕᓂᒃ ᓄᓇᑦᑎᓐᓂ ᑲᑐᔾᔨᖃᑎᒌᓐᓂᒃᑯᑦ 

ᐃᑲᔪᖅᑎᒌᒍᑎᒃᓴᓂᒃ ᐱᖁᑎᕐᔪᐊᓄᑦ, ᐊᐅᓚᑦᓯᒍᑕᐅᔪᓂᒃ 

ᐊᐅᓚᑕᐅᔭᕆᐊᓕᖕᓂᓪᓗ. 

  3 62 38% 1 

M
3
.1
5
 ᖃᐅᔨᓇᓱᐊᕐᓂᖅ ᑲᑐᔾᔨᓂᒃᑯᑦ ᐊᒻᒪᓗ ᓄᑖᑦ ᓴᖅᑭᐸᓪᓕᐊᔪᑦ ᐊᑐᕐᓗᒋᑦ 

ᑲᑎᑎᑦᓯᕙᓪᓕᐊᓂᖅ ᐃᓕᓐᓂᐊᕆᐊᕆᐅᕐᓴᔪᑦ ᐱᕙᓪᓕᐊᒍᑎᒃᓴᖏᓐᓂᒃ ᐊᒻᒪᓗ 

ᐱᕚᓪᓕᕈᑎᒃᓴᓂᒃ ᐃᓅᓯᕐᒧᑦ ᒪᑭᒪᒍᑏᑦ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ 

  3 

M
3
.1
7
 

ᐃᓅᓴᓪᓕᒋᐊᕐᓗᒋᑦ ᑮᓇᐅᔭᓕᐊᑦ ᐊᖏᕐᕋᒥ ᐸᐃᕆᕕᖕᒧᑦ ᐊᑐᖅᑐᓄᑦ 

ᐊᑭᑭᓪᓕᒋᐊᕈᑎᒃᓴᓂᒃ ᐱᓕᕆᐊᒃᓴᓄᑦ. 

10   

M
5
.2
 

ᐱᕚᓪᓕᕈᑎᒃᓴᑦ ᓄᑕᖅᑲᑦ ᐸᖅᑭᔭᐅᓂᖏᓐᓂᒃ ᐊᒻᒪᓗ ᒥᑭᓂᖏᓐᓂ ᓄᑕᖅᑲᑦ 

ᐱᕙᓪᓕᐊᒍᑎᒃᓴᖏᓐᓂᒃ ᐱᓕᕆᐊᒃᓴᓂᒃ ᐊᒻᒪᓗ ᐊᑐᐊᒐᕐᓂᒃ ᐃᓚᓕᐅᔾᔨᓯᒪᓂᒃᑯᑦ 

“ᑭᖑᕚᕇᑦ” ᐱᕙᓪᓕᐊᓂᖏᑦ, ᑲᑎᓐᖓᑎᑕᐅᓗᑎᒃ ᐃᓐᓇᕐᓄᑦ ᐃᓕᓐᓂᐊᕈᑏᑦ 

ᐊᒻᒪᓗ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕐᓂᖏᑦ 

  3 

5
.3
 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓄᑦ ᐊᐅᓚᑦᓯᓂᕐᒥᒃ 

“ᑭᖑᕚᕇᓄᑦ” ᐃᓕᓐᓂᐊᕈᑎᒃᓴᓂᒃ (ᐱᓕᕆᐊᒃᓴᓂ ᐃᓚᐅᑎᑕᐅᓗᑎᒃ 

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᓄᑕᖅᑲᑦ ᐃᓕᓐᓂᐊᖅᑎᑕᐅᓗᑎᒃ 

ᑲᑎᓐᖓᓗᑎᒃ), ᓲᕐᓗ ᐃᓚᒌᑦ ᑎᑎᖅᑭᒋᒋᐅᕐᓴᕐᓂᖏᑦ, ᓂᕿᑦᓯᐊᕙᓕᕐᓂᖅ 

ᐊᒻᒪᓗ ᓂᖅᑎᐅᕆᐅᕐᓴᓂᕐᒧᑦ ᐱᓕᕆᐊᑦ, ᐊᒻᒪᓗ ᐃᓕᖅᑯᓯᕐᒨᖓᔪᑦ 

ᐃᓕᓐᓂᐊᕈᑏᑦ 

  3 
U

B
 

ᐋᖅᑭᑦᓱᐃᓂᖅ ᐅᓄᖅᑐᓅᖓᔪᓂᒃ−ᑲᑐᔾᔨᖃᑎᒌᓄᑦ ᐸᕐᓇᐅᑎᓄᒃ 

ᐊᑐᐃᓐᓇᐅᓂᕐᓴᐅᒍᓐᓇᖁᓪᓗᒋᑦ ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕐᓂᖏᑦ 

ᐊᒻᒪᓗ ᐊᓯᖏᑦ ᐃᑲᔫᑎᒃᓴᑦ ᒥᑭᓂᖏᓐᓂ ᓄᑕᖅᑲᑦ ᐃᓕᑉᐸᓪᓕᐊᒍᑎᒃᓴᖏᑦ 

ᓄᓇᕗᓕᒫᒥ. 

10   

U
F

7

C
 

ᐃᖅᑲᓇᐃᔭᖃᑎᖃᕐᓗᑎᒃ ITK ᐋᖅᑭᑦᓱᐃᓗᑎᒃ ᐃᓄᐃᑦ ᓄᑕᖅᑲᑦ ᒥᑭᓂᖏᓐᓂ 

ᐃᓕᓐᓂᐊᕈᑎᒃᓴᓄᑦ ᐋᖅᑭᑦᓯᒪᒍᑕᐅᓂᐊᖅᑐᓂᒃ (ᐊᐅᓚᑦᓯᔾᔪᑏᑦ 

ᐱᕙᓪᓕᐊᑎᑦᓯᓂᕐᒧᑦ ᐊᐅᓚᑦᓯᓂᕐᒧᓪᓗ ᐃᓄᓐᓅᖓᔪᓂᒃ ᒥᑭᓂᖏᓐᓂ ᓄᑕᖅᑲᑦ 

ᐃᓕᓐᓂᐊᕈᑎᒃᓴᖏᓐᓂᒃ ᐊᒻᒪᓗ ᐃᓕᓐᓂᐊᕈᑎᓂᒃ) 

10   

U
F
L
7
.2
D
 

ᐋᖅᑭᑦᓱᐃᖏᓐᓇᕐᓗᑎᒃ ᑐᓂᐅᖅᑲᐃᓗᑎᓪᓗ ᐃᓄᓐᓅᖓᔪᓂᒃ ᓄᑕᖅᑲᑦ 

ᒥᑭᓐᖏᓐᓂ ᐃᓕᓐᓂᐊᕈᑎᒃᓴᖏᓐᓂᒃ, ᐃᓚᒋᔭᐅᓗᑎᒃ ᐅᖃᓕᒫᒐᑦ ᐊᒻᒪᓗ 

ᐊᓯᖏᑦ ᐸᐃᑉᐹᒨᖅᑕᐅᓯᒪᔪᑦ ᓇᕿᑐᐃᓐᓇᕆᐊᓕᖕᓄᓪᓗ ᐃᓄᒃᑎᑑᖅᑐᑦ. 

 

10   

U
F
L
7
.2
E
 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᓴᖅᑮᒍᑎᒃᓴᓂᒃ ᐅᓄᖅᑐᓂᒃ− 

ᑎᒍᒥᐊᖅᑕᐅᔪᓂᒃ ᐃᓄᐃᑦ ᓄᑕᖅᑲᑦ ᒥᑭᓂᖏᓐᓂ ᐃᓕᓐᓂᐊᕈᑎᒃᓴᖏᓐᓄᑦ 

ᑲᑐᔾᔨᖃᑎᒌᓂᒃ, ᑐᓂᓯᒪᔪᓂᒃ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᓄᑦ ᐊᔾᔨᒌᓐᖏᑦᑐᓂᒃ ᐃᓄᓐᓅᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᐃᑲᔪᕐᓯᒍᑎᒃᓴᓂᓪᓗ, ᐃᓚᒋᔭᐅᓗᑎᒃ ᐃᓄᒃᑎᑑᕐᓂᕐᒥᒃ ᑎᒍᓯᕙᓪᓕᐊᑦᓴᐅᑎᒋᒍᑏᑦ 

ᐃᓕᓐᓂᐊᕐᓃᑦ. 

.1
 ᐱᓇᓱᐊᕋᑦᓴᓕᐅᕐᓗᑎᒃ ᐃᑲᔫᑎᒃᓴᓂᒃ ᓄᓇᕗᑦ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ 

ᑐᑭᒧᐊᒍᑎᒃᓴᖏᓐᓄᑦ 

  3 12 7% 5 

M
5
.2
 

ᐱᕚᓪᓕᕈᑎᒃᓴᓂᒃ ᓄᑕᖅᑲᑦ ᐸᖅᑭᔭᐅᓂᖏᓐᓄᑦ ᐊᒻᒪᓗ ᒥᑭᓂᖏᓐᓂ ᓄᑕᖅᑲᑦ 

ᐱᕙᓪᓕᐊᒍᑎᒃᓴᖏᓐᓂᒃ ᐊᒻᒪᓗ ᐊᑐᐊᒐᕐᓂᒃ ᐃᓚᓕᐅᔾᔨᓂᒃᑯᑦ “ᑭᖑᕚᕇᒃ” 

ᐱᕙᓪᓕᐊᑎᑕᐅᓂᖓᓂᒃ, ᑲᑎᓐᖓᑎᑕᐅᓗᑎᒃ ᐃᓐᓇᕐᓄᑦ ᐃᓕᓐᓂᐊᕈᑏᑦ ᐊᒻᒪᓗ 

ᒥᑭᓂᖏᓐᓂ ᓄᑕᖅᑲᑦ ᐃᓕᓐᓂᐊᕐᓂᖏᑦ 

  3 

M
5
.3
 

ᖃᐅᔨᓇᓱᐊᕐᓂᖅ ᓇᓖᕌᕈᑎᒃᓴᓂᒃ ᐱᕚᓪᓕᕈᑎᒃᓴᓂᒃ ᐊᐅᓚᑦᓯᓂᕐᒧᑦ “ᑭᖑᕚᕇᒃ” 

ᐃᓕᓐᓂᐊᕈᑎᒃᓴᖏᓐᓂᒃ (ᐱᓕᕆᐊᒃᓴᑦ ᐃᓚᒋᔭᐅᕕᐅᓗᑎᒃ ᐊᖓᔪᖅᑳᕆᔭᐅᔪᑦ 

ᕿᑐᕐᖓᓖᑦ ᐊᒻᒪᓗ ᓄᑕᖅᑲᑦ ᐃᓕᓐᓂᐊᖃᑎᒌᓪᓗᑎᒃ), ᓲᕐᓗ ᐃᓚᒌᑦ 

ᑎᑎᖅᑭᒋᒋᐅᕐᓴᕐᓂᖏᑦ, ᓂᕿᑦᓯᐊᕙᓕᕐᓂᖅ ᐊᒻᒪᓗ ᓂᖅᑎᐅᕆᐅᕐᓴᓂᕐᒧᑦ 

ᐱᓕᕆᐊᑦ, ᐊᒻᒪᓗ ᐃᓕᖅᑯᓯᕐᒨᖓᔪᑦ ᐃᓕᓐᓂᐊᕈᑏᑦ 

 

  3 

M
5
.1
0
 ᐃᑲᔪᕐᓯᒍᑎᒃᓴᖅ ᐃᖅᑲᓇᐃᔭᖅᑎᑖᕐᐸᓪᓕᐊᓂᕐᒥᒃ ᐱᕚᓪᓕᕈᑎᒃᓴᓂᒃ 

ᐃᖅᑲᓇᐃᔭᕈᓐᓇᕐᓯᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᔪᕈᑎᓖᑦ ᐊᒻᒪᓗ 

ᐱᕚᓪᓕᕈᑕᐅᓗᓂ ᐃᖅᑲᓇᐃᔮᒃᓴᖏᓐᓂᒃ ᑭᒃᑯᑐᐃᓐᓇᐃᑦ ᐊᔪᕈᑎᓖᑦ. 

  3 

ᐱ
ᖁ
ᑏ
ᑦ,
 

ᓴ
ᓇ
ᒋ
ᐊ
ᓖ
ᑦ 

ᐋ
ᖅ
ᑭ
ᐅ
ᒪ
ᒋ
ᐊ

ᓖ
ᓪᓗ

 
  

M
8
.9
 

ᐋᖅᑭᑦᓱᐃᓂᖅ ᒪᓂᒪᑎᑦᓯᓂᕐᓗ ᐃᖅᑲᓇᐃᔭᐅᑎᒃᓴᓂᒃ ᐱᓕᕆᔾᔪᑎᒃᓴᓂᓪᓗ 

ᑲᔪᖏᕐᓴᐅᑎᒃᓴᓂᒃ ᐃᓕᒃᑲᓐᓂᕈᑎᒃᓴᓂᓪᓗ ᐊᖏᕐᕋᒥᒃ ᐋᖅᑭᐅᒪᑦᓯᓂᕐᒥᒃ ᓲᕐᓗ 

ᐋᖅᑭᐅᒪᑦᓯᓂᕐᒧᑦ ᐊᑐᐊᕐᓯᔾᔪᑏᑦ, ᐃᖅᑲᓇᐃᔭᐅᑎᓄᑦ ᓄᐊᑦᓯᕖᑦ ᐊᒻᒪᓗ 

ᐃᕿᐊᑦᑖᖓᐃᒍᑎᒃᓴᓂᒃ ᐃᓕᓐᓂᐊᕈᑎᒃᓴᓄᑦ. 

  3 16 10% 4 

M
3
.

1
8
 ᓱᖅᑯᐃᕐᓯᒪᔭᐅᓗᓂ ᐃᓚᒋᔭᐅᔪᑦ ᓄᓇᓕᐊᖃᑦᑕᓂᕐᒥᒃ ᒪᑭᒪᔾᔪᑏᑦ 

ᐃᓚᒋᔭᐅᖏᓐᓇᖁᓪᓗᒋᑦ ᐊᑐᖅᑕᐅᒋᐊᖃᕐᓗᑎᒃ ᓄᓇᓖᑦ ᒪᑭᒪᔾᔪᑎᖏᓐᓄᑦ. 

  3 

B
A
O
H
5
2
 

NHC ᐋᖅᑭᑦᓱᐃᒍᑎᒃᓴᖓᓂᒃ ᐃᑲᔫᑎᒃᓴᓂᒃ ᐊᒻᒪᓗ ᐋᖅᑭᑦᓱᐃᒍᑎᒃᓴᓂᒃ 

ᐃᕿᐊᑦᑖᖓᐃᒍᑎᒃᓴᓂᒃ ᑲᔪᖏᕐᓴᐅᑎᓂᒃ ᐃᓪᓗᓂᒃ ᐊᑐᖅᑐᐊᖅᑐᑦ 

ᖃᐅᔨᓴᕈᑎᒃᓴᖏᓐᓂᒃ, ᐃᑉᐱᒍᓱᑦᓯᐊᕐᓗᑎᒃ, ᐊᒻᒪᓗ ᐋᖅᑭᐅᒪᑦᓯᓗᑎᒃ 

ᐃᓪᓗᒋᔭᒥᓂᒃ, ᐊᑐᓗᐊᑦᑕᐃᓕᒪᖃᑦᑕᓂᕐᒥᒃ ᑐᑭᓯᕙᓪᓕᐊᓂᕐᒥᒃ, ᐊᒻᒪᓗ 

ᐃᓕᓴᕐᓯᐅᒪᓂᕐᒥᒃ ᐱᓕᕆᐊᒃᓴᕆᔭᒥᓂᒃ ᐃᓪᓗᒥᒃ ᐊᑐᖅᑐᐊᖅᑎᐅᓗᓂ. 

10   

U
F

ᐃᓚᒋᔭᐅᓕᕐᐸᓪᓕᐊᒍᑎᒃᓴᓂᖏᓐᓂᒃ ᐊᕕᑦᑐᕐᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᑦ 

ᐃᓴᒃᓯᒪᒋᑦ ᐃᓅᓯᕐᒧᑦ ᑲᑎᒪᔨᖏᑕ ᐱᓕᕆᐊᖏᓐᓂᒃ (RIA ᐃᓚᒋᔭᐅᕌᓂᖅᑐᑦ 

ELC-ᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ ᐃᓚᒋᔭᐅᓂᕐᒥᓂᒃ 

ᐱᓕᕆᐊᒃᓴᓂᒃ ᐊᐅᓚᑦᓯᓂᖏᓐᓄᑦ ELC ᐊᖏᓪᓕᕙᓪᓕᐊᑎᑦᓯᑎᓪᓗᒋᑦ 

ᐱᓕᕆᐊᒃᓴᓂᒃ ᑕᓪᓕᒪᐅᓂᐊᖅᑐᓂ ᐊᕐᕌᒍᓂ). 

10   33 20% 3 

M
4
.4
 

ᓇᓗᓇᐃᖅᑐᐃᓂᖅ ᐃᑲᔪᕐᓯᓂᕐᓗ ᐃᓱᒪᒃᑯᑦ ᖃᓄᐃᓐᖏᑦᓯᐊᕈᑎᒃᓴᓂᒃ 

ᐃᑲᔫᑎᓇᔭᖅᑐᓂᒃ ᑎᒥᐅᔪᑦ ᐱᓕᕆᒡᕖᓪᓗ ᐃᖅᑲᓇᐃᔭᖃᑎᒌᑦᓯᐊᓂᕐᓴᐅᖁᓪᓗᒋᑦ 

ᐋᖅᑭᐅᒪᓂᕐᓴᐅᓗᑎᓪᓗ ᐱᔨᑦᓯᕈᑏᑦ. 

  3 

M
4
.7
 

ᐃᑲᔪᖅᑕᐅᕙᓪᓕᕈᑎᒃᓴᓂᒃ ᓄᓇᓖᑦ−ᓯᕗᓕᖅᑕᖏᓐᓄᑦ ᐃᖅᑲᖅᑐᐃᕕᖕᓄᑦ 

ᐅᖑᒪᑦᓯᒍᑕᐅᔪᓂᒃ, ᐃᓚᒋᔭᐅᓗᑎᒃ ᐃᑲᔫᑎᒃᓴᑲᓐᓂᐅᒍᓐᓇᖅᑐᑦ ᐊᒻᒪᓗ 

ᒪᑭᑉᐸᓪᓕᐊᒍᑎᒃᓴᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ  

10   

8

ᕿᒥᕐᕈᓂᖅ, ᐋᖅᑭᑦᓱᐃᑲᓐᓂᕐᓂᖅ, ᐊᒻᒪᓗ ᐊᖏᓪᓕᒋᐊᕆᓂᖅ ᕿᑭᖅᑕᓂᒃᑯᑦ 

ᐃᑲᔫᑏᑦ ᐋᖅᑭᑦᓯᒪᓂᖏᓐᓂᒃ, ᐃᓚᒋᔭᐅᓗᑎᒃ ᑕᒪᕐᒥᒃ ᕿᑭᖅᑕᓂᒃᑯᑦ 

ᑮᓇᐅᔭᓕᓯᒪᔭᖏᓐᓄᑦ ᐱᓕᕆᐊᒃᓴᑦ, ᐃᑲᔪᖅᑕᐅᑦᓯᐊᑲᓐᓂᖁᓪᓗᒋᑦ ᓄᓇᓖᑦ 

ᐱᕙᓪᓕᐊᓂᖏᑦ ᐊᒻᒪᓗ ᓄᓇᓕᓐᓂ− ᓯᕗᓕᖅᑎᑕᐅᔪᑦ ᓴᐳᔾᔨᓯᒪᒍᑎᒃᓴᑦ ᐊᒻᒪᓗ 

ᖃᓄᐃᓐᖏᓯᐊᕐᓂᕐᒧᑦ ᐱᓇᓱᐊᖅᑕᐅᔪᑦ 

10   

 

ᑐᕋᐃᓐᓇᖏᑦᑐᑦ ᐊᐅᓚᔾᔭᐃᒍᑏᑦ ᐅᖁᒪᐃᓐᓂᓖᑦ ᐱᖓᓱᓂᒃ ᕿᑭᖅᑕᓂᒃᑯᑦ 

ᑎᒍᒥᐊᕐᓂᖏᓐᓄᑦ ᐊᐳᖅᑕᕐᕕᖃᖅᑐᑎᒃ ᐱᓕᕆᐊᒃᓴᖏᑦ (<30%). 120 

4

2 

 

16

2 

 

100

% 

 

 
QTC= ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ 

M= ᒪᑭᒪᓂᖅ 2 

UFL= ᐃᓅᖃᑎᒌᖏᓐᓇᕐᓂᖅ 

BAOH= ᑎᑎᕋᐅᔭᕐᓯᒪᔪᖅ ᑐᖑᔪᖅᑐᖅ ᐊᐅᓚᔾᔭᐃᒍᑎᒃᓴᖅ ᐃᓪᓗᓕᕆᓂᕐᒥᒃ 

ᐅᐃᒍ 3 - ᐋᖅᑭᑦᓯᒪᓂᖏᑦ ᐱᔪᒐᕆᔭᐅᓂᖏᑎᒍ, 

ᐅᖁᒪᐃᓐᓂᖏᑦ ᓇᓗᓇᐃᖅᑕᐅᓯᒪᓂᖏᓪᓗ 

 
 


